
ᓇᓕ ᑯᓱᒐᖅ O.Nu. 
ᑲᒥᓯᓇ ᓄᓇᕗᒻᒥ



ᐃᓗᓕᖏᑦ  
 

ᐊᕕᒃᑐᖅᓯᒪᓂᖓ 1 
 

ᑐᑭᓕᐅᖅᑕᐅᓯᒪᓂᖏᑦ  
  
ᑐᑭᖏᑦ 1 (1) 
ᓇᓗᓇᐃᖅᓯᒪᔾᔪᑎᖏᑦ ᑖᑯᐊ ᓱᓇᒃᑯᑖᖑᔪᑦ ᐊᒻᒪᓗ ᐱᔾᔪᑎᖃᕐᓂᕐᒧᑦ 
ᓱᓇᑯᑖᓂᒃ 

 (2) 

ᓇᓗᓇᐃᖅᓯᒪᔾᔪᑎᖏᑦ ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ  (3) 
ᐱᔾᔪᑎᖏᑦ 2 
  

ᐊᕕᒃᑐᖅᓯᒪᔪᑦ 2 
ᑎᒍᓯᒍᓐᓇᐅᑏᑦ ᑎᓕᓯᔾᔪᑎᒃᑯᑦ 

 

  
ᐱᓕᕆᐊᕆᔭᐅᔪᑦ ᑎᒍᓯᒍᓐᓇᐅᑏᑦ ᑎᓕᓯᔾᔪᑎᒃᑯᑦ 3 (1) 
ᖃᓄ ᐱᓕᕆᐊᕆᔭᐅᕙᒃᐸᑦ ᑖᑯᐊ ᐱᒋᐊᕈᑎᐅᔪᑦ   (2) 
ᐋᖅᑭᐅᒪᓂᖓ ᐱᓕᕆᐊᖑᔪᑦ  (3) 
ᐃᓱᓕᑦᑎᕐᕕᓕᒃ  (4) 
ᐊᔾᔨᖓ  (5) 
ᐃᓕᓴᕆᔭᐅᓇᓱᐊᕐᓂᖅ ᓱᓇᒃᑯᑖᖑᔪᖅ 4 (1) 
ᐱᖃᑕᐅᖏᑦᑐᑦ ᐱᔾᔪᑎᖃᕐᓂᕐᒧᑦ  (2) 
ᑲᒪᒍᓐᓇᑐᑦ ᐅᒪ ᐱᖁᔭᑦᓴᐅᑦ ᐃᓗᐊᓂ 5 (1) 
ᐃᖅᑲᑐᐃᕕᒃᑯᑦ ᑎᓕᓯᑦᔪᑎᒃ ᐃᖅᑲᓱᓪᓗᒋᑦ ᐃᑲᔪᖅᑎᒌᑦ  (2) 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᑕᐃᑲᓂ ᓄᓇᐃᑦ 
ᐱᔪᓐᓇᐅᑎᖃᕐᕕᖏᔭᐅᔫᑉ ᐊᓪᓚᕕᖓᓂ 

6 (1) 

ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᑕᐃᑲᓂ ᓇᖕᒥᓂᕆᔭᑦ ᓱᓇᑯᑖᑦ 
ᑎᑎᕋᕐᑕᐅᓯᒪᔪᑦ 

 (2) 

ᓴᒃᑯᑕᐅᔪᑦ ᑐᓴᖅᑎᑦᑎᔾᔪᑏᑦ  (3) 
ᑐᓴᖅᑎᑦᑎᒍᑏᑦ ᑕᖃᑯᓄᖓ 7 
ᐱᔪᓐᓇᐅᑎᐅᑲᐃᓐᓇᕈᑎ 8 (1) 
ᑎᓕᓯᔾᔪᑎᐅᑲᐃᓐᓇᕈᑏᑦ  (2) 
ᐊᔾᔨᓴᐃᓐᓇᖓ  (3) 
ᑭᒡᓕᖃᖅᑎᑕᐅᓂᖏᑦ ᖃᐅᔨᓇᓱᒃᑕᖃᕐᑎᓪᓗᒍ  (4) 
ᐱᒋᐊᕈᑎ ᐋᖅᑭᒃᑕᐅᓯᒪᔪᖅ ᑐᓴᕐᑎᑦᑎᒍᑎᖃᕋᑎ  (5) 
ᐅᖓᕙᕆᐊᕈᑏᑦ  (6) 
ᐅᖓᕙᕆᐊᕐᑕᐅᓂᖅ ᑐᓴᖅᑎᑦᑎᔾᔪᑎᖃᕋᑎ  (7) 
ᐅᓐᓂᕐᓗᕐᓂᖅ ᑖᑯᓂᖓ ᑎᓕᓯᔾᔪᑎᐅᑲᐃᓐᓇᕈᑎᓂᒃ ᐋᖅᑭᒃᑕᐅᓯᒪᔪᖅ 
ᑕᐃᑲᓂ 

 (8) 

ᐅᓐᓂᕐᓗᕐᓂᖅ ᑖᑯᓂᖓ ᑎᓕᓯᔾᔪᑎᐅᑲᐃᓐᓇᕈᑎᓂᒃ ᐋᖅᑭᒃᑕᐅᓯᒪᔪᖅ 
ᐃᖅᑲᖅᑐᐃᔨᒧᑦ 

 (9) 

ᑎᓕᓯᔾᔪᑎᐅᑲᐃᓐᓇᕈᑏᑦ ᐊᑐᓕᖅᑎᑕᐅᓯᒪᔪᑦ  (10) 
ᑎᓕᓯᔾᔪᑏᑦ ᐊᑐᓕᖅᑎᑕᐅᖏᑐᐃᑦ  (11) 
ᐱᒋᐊᕐᑎᑕᐅᔪᑦ ᐅᖓᕙᕆᐊᕐᑕᐅᔪᖅ ᑎᓕᓯᔾᔪᑎ  (12) 
ᐅᖓᕙᕆᐊᕐᑕᐅᔪᖅ ᑖᓐᓇ ᑎᓕᓯᔾᔪᑎᐅᑲᐃᓐᓇᕈᑎ  (13) 

i 
 



ᐊᑐᓕᖅᑎᑕᐅᓂᖅ ᑎᓕᓯᑦᔪᑎᐅᑲᐃᓐᓇᕈᑎᓂᑦ 9 (1) 
ᑎᓕᓯᔾᔪᑏᑦ ᑎᒍᓯᒍᓐᓇᐅᑎᒥᒃ  (2) 
ᐃᕐᖃᕐᑐᐃᕕᐅᑉ ᐸᓖᓯᖓ ᑲᒪᒋᔭᕆᐊᓕᖏᑦ  (3) 
ᐃᒋᑕᐅᕙᑦᑐᑦ ᓱᓇᒃᑯᑖᖑᔪᑦ  (4) 
ᐊᑭᓕᒃᑕᐅᔾᔪᑎᐅᓂᐊᕐᑐᓂ ᓇᖕᒥᓂᖁᑎᐅᔪᓂᒃ  (5) 
ᑮᓇᐅᔭᒧᑦ ᐊᑭᓕᓪᓗᒋᑦ ᐃᖅᑲᑐᐃᕕᓕᕆᔨᒃᑯᓄᑦ  (6) 
ᒪᑭᒪᔾᔪᑎᐅᔪᑦ ᐅᖃᐅᓯᐅᓐᓂᖃᑕ 10 
ᑎᒍᓯᒍᓐᓇᐅᑎᓕᒃ ᑎᓕᓯᔾᔪᑎᒃᑯᑦ 11 (1) 
ᐊᒃᑑᑎᖃᕐᔪᐊᕐᑐᑦ ᓄᓇᓕᖕᓂᑦ  (2) 
ᐅᓪᓗᕆᔭᖓ ᑎᒍᓯᒍᓐᓇᐅᑏᑦ  (3) 
ᓇᓗᓇᐃᑯᑕᖅᑕᖃᖏ ᐊᑐᖅᑐᐊᕈᑎᓄᑦ ᑮᓇᐅᔭᕐᑕᖏᑦᑕ ᐅᕝᕙᓘᓃᑦ 
ᓇᖕᒥᓂᖁᑎᒋᔭᐅᔪᓄᑦ ᓴᐳᔾᔭᐅᓯᒪᔪᑦ ᑮᓇᐅᔭᖁᑎᐅᔪᑦ 

 (4) 

ᓴᐳᔾᔭᐅᔪᑏᑦ ᑎᓕᓯᔾᔪᑎᒃᑯᑦ 12 (1) 
ᑎᓕᔭᐅᔪᑎᐅᔪᓐᓇᕐᒥᔪᐃᑦ  (2) 
ᐃᓛᑰᖓᔪᑦ  (3) 
ᓴᐳᔾᔭᐅᓯᒪᔪᑦ ᑎᒍᒥᐊᖅᑐᓄᑦ 13 (1) 
ᐊᔾᔨᖓ  (2) 
ᐃᓛᑰᖓᔪᑦ  (3) 
ᐊᓯᖏᑦ ᐃᓄᐃᑦ ᐱᔪᓐᓇᐅᑎᓖᑦ ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ  (4) 
ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ ᑖᑯᐊ ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ 14 (1) 
ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ ᑖᑯᐊ ᐊᑐᖅᑕᐅᑎᓪᓗᒋᑦ ᓱᓇᒃᑯᑖᕐᑎᒍ 
ᓯᖁᒥᒃᓯᓪᓗᑎᒃ 

 (2) 

ᐱᔾᔪᑎᐅᕙᑦᑐᑦ 15 
ᒪᓕᒐᕐᑎᒍ ᑎᒍᒥᐊᕐᑐᐃᑦ ᓇᖕᒥᓂᖁᑎᓖᑦ 16 (1) 
ᓯᕗᓪᓕᐅᑦᔭᐅᓂᖓ ᓂᐅᕕᑎᑦᓴᓂᑦ  (2) 
ᐊᕕᒃᑕᐅᓪᓗᑎᒃ ᑮᓇᐅᔭᓕᐅᕈᑕᐅᓯᒪᔪᑦ  (3) 
ᓇᓗᓇᐃᒃᑯᑕᖅ  (4) 
ᐃᓄᒃ ᑖᓐᓇ ᓯᖁᒥᒃᓯᔪᖅ  (5) 
ᐃᓂᖃᖅᑎᑕᐅᔪᖅ ᓱᓇᑯᑖᖑᔪᖅ  (6) 
  

ᐊᕕᒃᑐᖅᓯᒪᔪᑦ 3  
ᐱᓕᕆᔾᔪᑕᐅᔪᑦ ᐃᖅᑲᖅᑐᐃᕕᑎᒍ ᐊᒻᒪᓗ ᑲᖐᒋᔭᐅᔪᑦ  

  
ᑐᒃᓯᕋᐅᑏᑦ ᑖᑯᓇᖓ ᒪᓕᒐᕐᓂ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᖏᓐᓂᒃ 17 (1) 
ᐊᐅᓚᑦᓯᔨ ᖃᐅᔨᑲᐃᑎᑦᑎᓂᐊᖏᓚ ᐃᓚᖏᓐᓂᒃ ᑐᓴᒐᒃᓴᓂ  (2) 
ᑎᓕᓯᔾᔪᑏ ᑭᖑᕙᕆᐊᕐᑕᐅᔪᑦ ᐃᖅᑲᖅᑐᐃᕕᒃᑯᑎᒍ 18 (1) 
ᒪᓕᑦᑕᐅᒋᐊᖃᓐᓂᖏᑦ ᐅᕝᕙᓘᓃᑦ ᖃᓄᐃᓕᖓᓂᖏᑦ  (2) 
ᓇᓗᓇᐃᒃᑯᑕᑐᐃᓐᓇᕐ 19 
ᓇᓗᓇᐃᒃᑯᑕᐅᔪᖅ ᓯᖁᒥᒃᓯᔪᕕᓂᕐᒥᒃ 20 (1) 
ᐸᓯᔭᑦᓴᐅᙱᓐᓂᕋᖅᑕᐅᒐᒥ ᓴᒃᑯᑕᖅ, ᓴᒃᑯᑕᐅᓂᖓᑕ ᐅᕝᕙᓘᓐᓃᑦ 
ᓄᖅᑲᑎᑕᐅᓪᓗᓂ ᐸᓯᔭᐅᑦᔪᑎᖏᑦ 

 (2) 

ᑎᒍᓯᒍᓐᓇᐅᑎᑖᕈᓐᓇᑎᓐᓇᒋᑦ ᐃᖅᑲᖅᑐᐃᔨᒧᑦ ᖃᓄᐃᓕᔭᐅᔪᓐᓇᖏᑐᖅ 
ᑖᓐᓇ ᑎᒍᓯᒍᓐᓇᐅᑎ 

21 

ᑲᖐᒋᔭᐅᑎᓪᓗᒋᑦ ᑖᑯᐊ ᐃᖃᓱᕐᓗᒋᑦ ᐃᖅᑲᖅᑐᐃᕕᓕᐊᕈᑕᐅᕙᑦᑐᑦ 22 (1) 

ii 
 



ᓯᖁᒥᒃᓯᓪᓗᑎᒃ 
ᐱᔭᐅᔪᒪᔪᓂ ᑲᑎᖓᔪᖅᑕᖃᖏᑐᖅ ᐅᖃᖅᓯᒪᔪᓂ ᓯᖁᒥᒃᓯᕙᑦᑐᓄᑦ  (2) 
ᐅᓐᓂᕐᓗᕐᑐᒥᓃᑦ ᖃᐅᔨᓴᕐᑕᐅᔪᓐᓇᕐᑐ ᐃᖅᑲᖅᑐᐃᔨᑐᐃᓐᓇᕐᒧᑦ 23 
  

ᐊᕕᒃᑐᖅᓯᒪᔪᓂ 4  
ᐊᐅᓚᑦᓯᔾᔪᑎᐅᔪᑦ  

  
ᑎᒃᑯᐊᕐᑕᐅᓯᒪᔪᖅ ᐊᐅᓚᑦᓯᔨ 24 
ᐊᐅᓚᑦᓯᔨᐅᑉ ᐱᔪᓐᓇᕐᓂᖓ ᐊᒻᒪᓗ ᐃᖃᓇᐃᔮᖏᑦ 25 (1) 
ᑐᑭᒧᐊᖅᑎᓯᔨᒃ ᐃᓱᒪᖅᓴᓯᐅᕈᑎᒋᓪᓗᒋᑦ ᐊᑐᕈᓐᓇᐅᑎᑦᓯᓯᐊᓂᐊᖅᑐᒥ  (2) 
ᐱᓕᕆᐊᑦᓴᖃᕆᐊᖃᙱᓂᖓ  (3) 
ᐱᖃᖅᑎᑕᐅᔪᑦ ᐊᔪᙱᑦᔪᑎᖏᑦ  (4) 
ᑕᑕᑎᕆᐊᓖᑦ ᐊᒻᒪᓗ ᐊᑐᕆᐊᓕᖏᑦ ᐊᑐᐊᒐᑦ  (5) 
ᐃᓚᓕᐅᑎᓯᒪᙱᑦᑐ ᑕᐃᑲᓂ ᒪᓕᒐᓕᐅᕐᓂᕐᒧᑦ ᐱᖁᔭᖅ  (6) 
ᐃᖅᑲᖅᑐᐃᕕᓕᕆᔾᔪᑕᐅᔪᑎᓕᕆᔨ 26 (1) 
ᑐᓂᔭᐅᓯᒪᔪᖅ ᐱᔪᓐᓇᐅᑎᖓ  (2) 
ᑐᑭᖏᑦ 27 (1) 
ᐊᐅᓚᑦᓯᔨ ᑲᑎᖅᓱᐃᔪᓐᓇᕐᑐᖅ ᑐᓴᒐᒃᓴᓂ  (2) 
ᐃᓄᓕᒫᓄᑦ ᑐᕌᖓᓪᓗᓂ ᒪᓕᒃᑕᐅᔪᕐᓴᓂ ᑐᓂᓯᓗᑎᒃ ᑐᓴᒐᒃᓴᓂ  (3) 
ᐃᓚᓕᐅᑎᓯᒪᙱᑦᑐ ᑖᑯᐊ ᓴᐳᔾᔭᐅᓯᒪᔪᑦ ᑐᓴᒐᒃᓴᐃᑦ  (4) 
ᐃᓄᖕᓄᑦ ᑐᓴᖅᑕᐅᔭᕆᐊᖃᓐᖏᒃᑐᖅ  (5) 
ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᕆᐊᖃᕐᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᐱᖁᔭᖓᓂ 

 (6) 

ᓴᒃᑯᐃᒍᓐᓇᐅᑎᓕ 28 
ᑐᑭᖏᑦ 29 (1) 

ᓯᖁᒥᒃᓯᓯᒪᓪᓗᑎᑦ ᒪᓕᒐᕐᒥᑦ ᓱᓇᒃᑯᑖᓂᒃ ᑎᒍᓯᒍᓐᓇᐅᑏᑦ ᐱᖁᔭᖅ 
 

 
ᑲᒥᓯᓇ ᓄᓇᕗᒻᒧᑦ, ᑖᓱᒪ ᐱᖃᓯᐅᑎᓗᒍ ᐅᖃᐅᔾᔪᐃᒋᐊᕐᑎᐊ ᐊᒻᒪᓗ ᐊᖏᕈᑎᖃᕐᓗᑎᒃ 
ᒪᓕᒐᓕᐅᕐᕕᖕᒥᒃ, ᐊᑐᓕᒃᑎᑕᐅᔪᑦ ᒪᓕᓪᓗᒋᑦ 

 
ᐊᕕᒃᑐᖅᓯᒪᓂᖓ 1 
ᑐᑭᓕᐅᖅᑕᐅᓯᒪᓂᖏᑦ 

 
ᑐᑭᖏᑦ 
1.           (1) ᑕᒫᓂ ᐱᖁᔭᕐᒥᑦ, 
 
 “ᐃᖅᑲᖅᑐᐃᕕ” ᑐᑭᓕᒃ ᓄᓇᕗᒥᑦ ᐃᖅᑲᖅᑐᐃᔨᒃᑯᑦ; (Court) 
 
 “ᑐᑭᒧᐊᕐᑎᑦᑎᔨ” ᑐᑭᓕᒃ ᑐᑭᒧᐊᕐᑎᑦᑎᔨ ᑖᓐᓇ ᑎᒍᓯᒍᓐᓇᐅᑎᓂ ᑎᒃᑯᐊᕐᑕᐅᔪᖅ 
ᐃᓚᒃᑲᓐᓂᖓᓂ 24-ᒥᒃ; (Director) 
 
 “ᑮᓇᐅᔭᐃᑦ” ᑐᑭᓕᒃ ᑖᑯᐊ ᑎᒍᔭᐅᔪᓐᓇᕐᑐᑦ ᑮᓇᐅᔭᐃᑦ ᓇᓗᓇᐃᕐᑕᐅᓯᒪᔪᑦ ᑕᐃᑲᓂ 
ᐃᓚᒃᑲᓐᓂᖓᓂ 33(1)−ᒥᒃ; (Fund) 
 
 “ᓱᓇᑐᐃᓐᓇᐃᑦ ᐊᑐᖅᑕᐅᔪᑦ ᓯᖁᒥᑦᓯᓂᕐᒧᑦ ᒪᓕᒐᕐᒥᑦ” ᑐᑭᓕᒃ ᓱᓇᑯᑖᓂᒃ ᐅᑯᓂᖓ  

(a)  ᐊᑐᖅᑕᐅᑎᓪᓗᒋᑦ ᐃᓚᒋᔭᐅᓪᓗᑎ ᓯᖁᒥᒃᓯᖃᑕᐅᔪᑦ 
ᐊᓚᒃᑲᕈᑕᐅᔪᑦ ᑖᑯᐊ ᐅᕝᕙᓘᓃᑦ ᐱᔾᔪᑎᑖᕈᓐᓇᕐᓯᓗᑎᒃ 
ᓱᓇᑯᑖᓂᒃ, ᐅᕝᕙᓘᓐᓃᑦ 

(b) ᐊᑐᖅᑕᐅᔪᓐᓇᕐᓯᓗᑎᒃ ᑖᑯᐊ ᐃᓚᒋᔭᐅᓪᓗᑎ ᓯᖁᒥᒃᓯᖃᑕᐅᔪᑦ 
ᐃᒪᐃᑦᑐᒥᓂᐅᐸᑦ, ᐅᕝᕙᓘᓃᑦ ᐸᕐᓇᐅᑎᖃᕐᓗᑎᒃ, 
ᐱᔾᔪᑎᑖᕈᓐᓇᕐᓯᓗᑎᒃ ᓱᓇᑯᑖᓂᒃ; (instrument of unlawful 
activity) 

 
 “ᐊᑐᖅᑕᐅᑲᐃᓐᓇᕐᑐᖅ ᑎᓕᓯᔾᔪᑎ” ᑐᑭᓕᒃ ᑖᓐᓇ ᑎᓕᓯᔾᔪᑎ ᐋᖅᑭᒃᑕᐅᓯᒪᔪᖅ ᑕᐃᑲᓂ 
ᐃᓚᒃᑲᓐᓂᖓᓂ 8(2)−ᒥᒃ; (interim order) 
 
 “ᒪᓕᒐᑎᒍᑦ ᓴᓐᖏᓂᖃᕈᑕᐅᔪᑦ ᑎᒥᖁᑎᖓ” ᑐᑭᖏᑦ 

(a) ᐸᓖᓯᒃᑯᑦ ᐅᕝᕙᓘᓃᑦ ᐊᓯᖏᑎᒍ ᐸᓕᓰᑦ ᐅᕝᕙᓘᓃᑦ ᓯᓚᑖᓂ 
ᑲᓇᑕᐅᑉ, 

(b)  ᐃᖃᓇᐃᔭᕐᕕᑦ, ᐱᓕᕆᕝᕕᒻᒥ ᐅᕝᕙᓘᓃᑦ ᑎᒥᖁᑎᐅᔪᑦ ᒐᕙᒪᒃᑯᑦ 
ᓄᓇᕗᒻᒥ ᐅᕝᕙᓘᓃᑦ ᒐᕙᒪᖓᑕ ᑲᓇᑕᐅᑉ, ᐊᒻᒪᓗ 

(c)  ᓇᓗᓇᐃᖅᑕᐅᓯᒪᔪᑦ ᑎᒥᖁᑎᐅᔪᑦ ᐅᕝᕙᓘᓃᑦ ᑲᑐᔾᔨᖃᑎᒌᖑᔪᑦ; 
(law enforcement agency) 

 
 “ᓇᖕᒥᓂᕆᔭᑦ ᓱᓇᑯᑖᑦ ᑎᑎᕋᕐᑕᐅᓯᒪᔪᑦ” ᑐᑭᓕᒃ ᑖᑯᐊ ᓇᖕᒥᓂᕆᔭᑦ ᓱᓇᑯᑖᑦ 
ᑎᑎᕋᕐᑕᐅᓯᒪᔪᑦ ᓇᓗᓇᐃᕐᑕᐅᓯᒪᔪᑦ ᐃᓚᖓᓂ ᑖᑯᐊ ᓇᖕᒥᓂᖅ ᐱᖁᑎᖃᕐᑐᓄᑦ 
ᓇᑦᓕᐅᑯᒫᖏᓐᓄᑦ ᐱᖁᔭᖅ; (personal property registry) 
 
 “ᓯᕗᓂᐊᒍ ᐊᑎᓕᐅᖅᓯᒪᒋᐊᖃᖅᑐᑦ ᐱᔾᔪᑎᖃᕐᓂᕐᒧᑦ” ᑐᑭᖏᑦ 

(a)  ᐃᖃᓱᕐᓗᒋᑦ ᑖᑯᐊ ᓇᒻᒥᓂᕆᖏᑕᖓ ᑖᓐᓇ ᓱᓇᒃᑯᑎᐅᔪᖅ, 
ᐱᔾᔪᑎᖃᕐᓂᕐᒧᑦ, ᓄᓇᖁᑎᒋᔭᐅᔪᓂᒃ ᐱᓕᕆᕐᕕᐅᔪᑦ, ᐅᕝᕙᓘᓃᑦ 
ᐃᓱᒪᒋᔭᖃᖅᑎᓪᓗᑎᒃ ᐃᖅᑲᖅᑐᐃᕕᒃᑯᑎᒍᑦ ᑎᑎᕋᖅᑕᒥᓂᐅᓪᓗᓂ 
ᐅᕝᕙᓘᓃᑦ ᐊᑎᓕᐅᖅᓯᒪᔪᑦ ᓱᓇᑯᑖᑦ ᑖᑯᐊ ᐊᖏᕈᑕᐅᓯᒪᔪᑦ 
ᑕᐃᑲᓂ ᓄᓇᐃᑦ ᐱᔪᓐᓇᐅᑎᖃᕐᕕᒋᔭᐅᔪᑦ ᐱᖁᔭᖅ  ᓯᕗᓂᐊᒍ 
ᓇᓗᓇᐃᖅᑕᐅᔪᕕᓃᑦ ᐃᓚᒃᑲᓐᓂᖓᓂ 6-ᒥᒃ ᑖᑯᐊ 
ᐃᖅᑲᖅᑐᐃᕕᒃᑯᑎᒍ ᑎᑎᕋᖅᑕᒥᓂᐅᓪᓗᓂ, 

(b)  ᐃᖃᓱᕐᓗᒋᑦ ᓇᖕᒥᓂᖃᖅᑐ ᓱᓇᑯᑖᓂᒃ, ᓇᖕᒥᓂᕆᔭᐅᔪᓂᑦ 
ᑮᓇᐅᔭᖁᑎᒋᔭᐅᔪᑦ, ᐊᑭᓕᖅᑕᐅᔾᔪᑎᐅᔪᓂᑦ, 
ᐊᑭᓕᒃᓴᑖᕐᑎᑦᑎᓗᑎᒃ ᐅᕝᕙᓘᓃᑦ ᐊᓯᖏᓐᓄᑦ ᐱᔾᔪᑎᖃᕐᓂᕐᒧᑦ 
ᑖᑯᐊ ᐃᖃᓱᕐᓗᒋᑦ ᑮᓇᐅᔭᐃᑦ ᓇᓗᓇᐃᓯᒪᓂᖏᑦ ᑖᑯᐊ 
ᑎᑎᕋᕐᓯᒪᔪᑦ ᐊᑎᓕᐅᖅᓯᒪᔪᑦ ᓱᓇᑯᑖᑦ ᓇᓗᓇᐃᕐᑕᐅᓯᒪᔪᑦ 
ᑕᐃᑲᓂ ᓄᓇᐃᑦ ᐱᔪᓐᓇᐅᑎᖃᕐᕕᒋᔭᐅᔪᑦ ᐱᖁᔭᖅ  ᓯᕗᓂᐊᒍ 
ᓇᓗᓇᐃᖅᑕᐅᔪᕕᓃᑦ ᐃᓚᒃᑲᓐᓂᖓᓂ 6-ᒥᒃ ᑖᑯᐊ 
ᐃᖅᑲᖅᑐᐃᕕᒃᑯᑎᒍᑦ ᑎᑎᕋᖅᑕᒥᓂᐅᓪᓗᓂ; (prior registered 
interest) 

 
 “ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ” ᑐᑭᓕᒃ ᓱᓇᑯᑖᓂᒃ 

(a)  ᑐᕌᖓᔪᖅ ᐅᕝᕙᓘᓃᑦ ᑐᕌᖓᖏᑐᖅ ᓯᖁᒥᒃᓯᔾᔪᑎᐅᔪᓂ, 
(b) ᖃᐅᔨᔭᐅᔪᖅ ᑐᕌᖓᔪᖅ ᐅᕝᕙᓘᓃᑦ ᑐᕌᖓᖏᑐᖅ ᑖᑯᐊ 

ᑮᓇᐅᔭᓕᐅᕈᑕᐅᓯᒪᔪᐃᑦ ᐅᕝᕙᓘᓃᑦ ᓂᐅᕐᕈᑕᐅᓂᒃᑯᓪᓘᓐᓃᑦ 
ᓱᓇᑐᐃᓐᓇᐃᑦ ᐊᑐᖅᑕᐅᔪᑦ ᑕᑯᓂᖓ ᓯᖁᒥᒃᓯᓯᒪᔪᐃᑦ, 

(c)  ᑖᑯᐊ ᐊᑭᒃᑐᕆᐊᕐᑕᐅᓯᒪᓂᖏᓐᓄᑦ ᑐᕌᖓᔪᖅ ᐅᕝᕙᓘᓃᑦ 
ᑐᕌᖓᖏᑐᖅ ᓯᖁᒥᒃᓯᔾᔪᑎᐅᔪᓂ ᐅᕝᕙᓘᓃᑦ 
ᑮᓇᐅᔭᓕᐅᕈᑕᐅᓯᒪᔪᐃᑦ ᐅᕝᕙᓘᓃᑦ ᓂᐅᕐᕈᑕᐅᓂᒃᑯᓪᓘᓐᓃᑦ 
ᓱᓇᑐᐃᓐᓇᐃᑦ ᐊᑐᖅᑕᐅᔪᑦ ᑕᑯᓂᖓ ᓯᖁᒥᒃᓯᓯᒪᔪᐃᑦ, ᐅᕝᕙᓘᓃᑦ 

(d) ᑖᑯᐊ ᐊᑭᓕᒋᐊᓕᖏᓐᓄᑦ ᐅᕝᕙᓘᓃᑦ ᐃᓚᓕᐅᑎᓯᒪᔪᑦ 
ᐊᑭᑭᓪᓕᕆᐊᕐᑕᐅᓯᒪᓪᓗᑎ ᑐᕌᖓᔪᖅ ᐅᕝᕙᓘᓃᑦ ᑐᕌᖓᖏᑐᖅ 
ᓯᖁᒥᒃᓯᔾᔪᑎᐅᔪᓂ ᐅᕝᕙᓘᓃᑦ ᑮᓇᐅᔭᓕᐅᕈᑕᐅᓯᒪᔪᐃᑦ ᐅᕝᕙᓘᓃᑦ 
ᓂᐅᕐᕈᑕᐅᓂᒃᑯᓪᓘᓐᓃᑦ ᓱᓇᑐᐃᓐᓇᐃᑦ ᐊᑐᖅᑕᐅᔪᑦ ᑕᑯᓂᖓ 
ᓯᖁᒥᒃᓯᓯᒪᔪᐃᑦ; (proceeds of unlawful activity) 

 
 “ᓱᓇᑯᑖᑦ” ᑐᑭᓕᒃ ᓇᖕᒥᓂᕆᖏᑕᖓ ᐅᕝᕙᓘᓃᑦ ᓇᖕᒥᓂᕆᔭᖓ ᐊᒻᒪᓗ, 
ᑐᑭᓯᐅᒪᓇᕐᓂᕐᓴᐅᓂᐊᕐᒪ, ᐱᖃᓯᐅᑎᔪᑦ ᑖᑯᐊ ᑮᓇᐅᔭᐃᑦ; (property) 
 
 “ᓴᐳᔾᔭᐅᓂᖅ ᑎᓕᓯᔾᔪᑎᒃᑯᑦ” ᑐᑭᓕᒃ ᑎᓕᓯᔾᔪᑎ ᐋᖅᑭᒃᑕᐅᓯᒪᔪᑦ ᐃᓚᒃᑲᓐᓂᖓᓂ 12-
ᒥᒃ; (protection order) 
 
 “ᐃᖅᑲᖅᑐᐃᕕᐅᑉ ᐸᓖᓯᖓ” ᑐᑭᓕᒃ “ᐃᖅᑲᖅᑐᐃᕕᐅᑉ ᐸᓖᓯᖓ ᑎᒃᑯᐊᕐᑕᐅᓯᒪᔪᑦ 
ᐃᓚᖓᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᖅ; (Sheriff) 
 
 “ᓯᖁᒥᒃᓯᓯᒪᔪᐃᑦ” ᑐᑭᓕᒃ ᖃᓄᐃᓕᐅᕈᑕᐅᔪᑦ ᐅᕝᕙᓘᓃᑦ ᖃᓄᐃᓕᐅᕈᑎᐅᓐᖏᑦᑐᓄᑦ, 
ᐊᓯᐊᒍ ᓇᓗᓇᐃᕐᑕᐅᓯᒪᔪᑦ ᒪᓕᒐᕋᓛᓂᒃ, 

(a)  ᓯᖁᒥᒃᓯᔪᖃᕐᐸᑦ ᓄᓇᕗᒻᒥ, ᑭᓯᐊᓂ, ᑕᕝᕙᓂ 
ᓯᖁᒥᒃᓯᔪᖃᖅᑎᓪᓗᒍ, ᖃᓄᐃᓕᐅᕈᑕᐅᔪᒧᑦ ᐅᕝᕙᓘᓃᑦ 
ᖃᓄᐃᓕᐅᕈᑕᐅᓐᖏᑦᑐᒧᑦ ᑖᑯᐊ ᐱᓂᕐᓗᕐᑐᐃᑦ ᐃᓚᖓᑎᒍ 
ᐱᖁᔭᐅᑉ ᓄᓇᕗᒻᒥ ᐅᕝᕙᓘᓃᑦ ᐱᖁᔭᖓᑕ ᑲᓇᑕᐅᑉ,  

(b)  ᓯᖁᒥᒃᓯᔪᖃᕐᐸᑦ ᑲᓇᑕᒥ ᐊᕕᒃᑐᖅᓯᒪᔪᓂ ᐅᕝᕙᓘᓃᑦ ᐊᓯᐊᒍ 
ᓄᓇᓕᐸᐅᔭᓂᒃ ᑭᓯᐊᓂ, ᓯᖁᒥᒃᓯᔪᖃᖅᑎᓪᓗᒍ, 
ᖃᓄᐃᓕᐅᕈᑕᐅᔪᒧᑦ ᐅᕝᕙᓘᓃᑦ ᖃᓄᐃᓕᐅᕈᑕᐅᓐᖏᑦᑐᒧᑦ 
(i) ᓯᖁᒥᒃᓯᔪᖃᖅᑎᓪᓗᒍ ᐃᓚᖓᓂ ᐱᖁᔭᐅᑉ ᑲᓇᑕᒥ 

ᐅᕝᕙᓘᓃᑦ ᐱᖁᔭᖓᑕ ᑲᓇᑕᒥ ᐊᕕᒃᑐᖅᓯᒪᔪᓂ 
ᐅᕝᕙᓘᓃᑦ ᐊᓯᐊᒍ ᓄᓇᓕᐸᐅᔭᓂᒃ, ᐊᒻᒪᓗ 

(ii) ᐱᓂᕐᓗᑐᖃᕈᓐᓇᕐᒥᔪᖅ ᓄᓇᕗᒻᒥ ᑭᓯᐊᓂ 
ᖃᓄᐃᓕᐅᕈᑕᐅᔪᒧᑦ ᐅᕝᕙᓘᓃᑦ 
ᖃᓄᐃᓕᐅᕈᑕᐅᓐᖏᑦᑐᒧᑦ ᓯᖁᒥᒃᓯᔪᖃᖅᑎᓪᓗᒍ 
ᓄᓇᕗᒻᒥ, ᐅᕝᕙᓘᓃᑦ 

(c) ᓯᖁᒥᒃᓯᔪᖃᖅᑎᓪᓗᒍ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ 
ᓯᓚᑖᓂ ᑲᓇᑕᐅᑉ ᑭᓯᐊᓂ, ᓯᖁᒥᒃᓯᔪᖃᖅᑎᓪᓗᒍ, 
ᖃᓄᐃᓕᐅᕈᑕᐅᔪᒧᑦ ᐅᕝᕙᓘᓃᑦ ᖃᓄᐃᓕᐅᕈᑕᐅᓐᖏᑦᑐᒧᑦ 
(i) ᐱᓂᕐᓗᕐᑐ ᐃᓚᖓᑎᒍ ᒪᓕᒐᐃᑦ ᑕᕝᕙᓂ ᒪᓕᒐᐃᑦ 

ᐃᓗᐊᓂ ᐊᐅᓚᑕᐅᔪᓐᓇᖅᑐᑦ, ᐊᒻᒪᓗ 
(ii) ᐱᓂᕐᓗᑐᖃᕈᓐᓇᕐᒥᔪᖅ ᓄᓇᕗᒻᒥ ᑭᓯᐊᓂ 

ᖃᓄᐃᓕᐅᕈᑕᐅᔪᒧᑦ ᐅᕝᕙᓘᓃᑦ 

ᖃᓄᐃᓕᐅᕈᑕᐅᓐᖏᑦᑐᒧᑦ ᓯᖁᒥᒃᓯᔪᖃᖅᑎᓪᓗᒍ 
ᓄᓇᕗᒻᒥ; 

(unlawful activity) 
 
ᓇᓗᓇᐃᖅᓯᒪᔾᔪᑎᖏᑦ ᑖᑯᐊ ᓱᓇᒃᑯᑖᖑᔪᑦ ᐊᒻᒪᓗ ᐱᔾᔪᑎᖃᕐᓂᕐᒧᑦ ᓱᓇᑯᑖᓂᒃ  
 (2) ᑕᕝᕙᓂ ᐱᖁᔭᕐᒥᒃ, 

(a) ᓇᓗᓇᐃᖅᓯᒪᔾᔪᑎᖏᑦ ᑖᑯᐊ ᓱᓇᒃᑯᑖᖑᔪᑦ ᐱᖃᓯᐅᑎᔪᑦ 
ᓇᓗᓇᐃᕐᓯᒪᔪᑦ ᓇᓪᓕᐊᒍᑐᐃᓐᓇᕐ ᒪᑭᒪᔾᔪᑎᖏᑦ, ᐱᓯᒪᔭᐅᔪᑦ 
ᐱᓯᒪᔭᖓᑕ ᑖᓱᒪᑦᓴᐃᓐᓇᐅᑉ ᐅᕝᕙᓘᓃᑦ ᐊᓯᐊᓄ ᐃᓄᖕᒧᑦ; 
ᐊᒻᒪᓗ 

(b) ᑐᑭᓯᐅᒪᓇᕐᓂᕐᓴᐅᓂᐊᕐᒪᑦ, ᓇᓗᓇᐃᖅᓯᒪᔾᔪᑎᖏᑦ ᑕᑯᐊ 
ᒪᑭᒪᔾᔪᑎᖏᑦ ᓱᓇᑯᑖᒃ ᐅᑯᐊ ᐱᖃᓯᐅᑎᔪᑦ ᓇᓗᓇᐃᕐᑕᐅᓯᒪᔪᑦ 
(i)  ᓇᖕᒥᓂ ᐱᔾᔪᑎᖃᕐᓂᕐᒧᑦ ᓱᓇᒃᑯᑖᓂ; ᐊᒻᒪᓗ 
(ii) ᓇᓪᓕᐊᒍᑐᐃᓐᓇᕐ ᐊᔾᔨᒋᑎᒍᑦ ᐅᕝᕙᓘᓃᑦ ᒪᓕᒐᕐᑎᒍᑦ 

ᐱᔪᓐᓇᐅᑎᓖᑦ ᐅᕝᕙᓘᓃᑦ ᓇᒻᒥᓂᖃᕐᓂᕋᕐᓂᖅ 
ᓱᓇᑯᑖᖓᓐᓂ. 

 
ᓇᓗᓇᐃᖅᓯᒪᔾᔪᑎᖏᑦ ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ 
 (3) ᑕᕝᕙᓂ ᐱᖁᔭᕐᒥᒃ, ᑭᓯᐊᓂ ᐊᓯᖏᑎᒍ ᐅᖃᖅᑕᐅᓯᒪᑉᐸᑕ, 
ᓇᓗᓇᐃᖅᓯᒪᔾᔪᑎᖏᑦ ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ ᐅᑯᐊ ᐱᖃᓯᐅᑎᔪᑦ 
ᓇᓗᓇᐃᖅᓯᒪᔾᔪᑎᖏᑦ ᑖᑯᐊ ᓱᓇᒃᑯᑖᖑᔪᑦ ᑖᑯᓂᖓ ᐃᓚᐃᓐᓇᖏᑎᒍ 
ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ. 
 
ᐱᔾᔪᑎᖏᑦ 
2. ᐱᔾᔪᑎᖓ ᑕᕝᕙᓂ ᐱᖁᔭᐅᑉ ᓴᕿᔮᑎᑦᑎᔪᒪᓪᓗᑎ ᐊᑦᑕᕐᓇᖏᑦᑑᖁᓪᓗᒋᑦ ᐊᒻᒪᓗ 
ᐃᓅᖃᑎᒌᑦᑎᐊᖅᑎᑦᑎᓇᓱᐊᕐᓗᑎᒃ ᑖᑯᐊ ᐊᖏᕈᑕᐅᓯᒪᔪᑦ ᑕᕝᕙᓂ ᐃᓄᐃᑦ 
ᐱᖅᖁᓯᖏᓐᓂᑦ ᐅᑯᐊ ᐋᖅᑭᒍᑎᐅᓂᐊᕐᓗᓂ  

(a)  ᐃᓚᒋᔭᐅᑕᐃᓕᖁᓪᓗᒋᑦ ᓯᖁᒥᒃᓯᕙᑦᑐᓂ ᐊᒻᒪᓗ ᐊᓯᖏᑦ 
ᓱᓇᒃᑯᑖᑦ ᐊᑐᖅᑕᐅᕙᑦᑐᑦ ᑖᑯᐊ ᑐᕌᖓᕈᓐᓇᕐᑐᑦ ᓯᖁᒥᒃᓯᔪᓂᒃ; 

(b)  ᓱᓇᒃᑯᑖᑦ ᐊᑐᖅᑕᐅᑕᐃᓕᖁᓪᓗᒋᑦ ᓯᖁᒥᒃᓯᔪᖃᓚᖓᑐᐊᖃᑦ; 
ᐊᒻᒪᓗ 

(c) ᓂᐅᕐᕈᑎᑦᑎᔪᖃᕐᓂᖃᑦ ᐱᔾᔪᑎᐅᓪᓗᓂ ᓱᓇᑯᑖᑎᒍᑦ ᐅᕝᕙᓘᓃᑦ 
ᓯᖁᒥᒃᓯᔾᔪᑕᐅᔪᑦ ᐃᓄᖕᓄᑦ ᐱᔾᔪᑕᐅᓪᓗᓂ ᐃᖃᔪᖅᑐᓂᐅᑉ ᑖᑯᐊ 
ᐱᓂᕐᓗᖅᑕᐅᔪᑦ ᐊᒻᒪᓗ ᑮᓇᐅᔭᐃᑦ ᓄᓇᓕᓐᓃᖓᕐᑐᑦ 
ᐃᓅᓯᖃᑦᑎᐊᕈᓐᓇᓂᕐᒧᑦ. 

ᐊᕕᒃᑐᖅᓯᒪᔪᑦ 2 
ᑎᒍᓯᒍᓐᓇᐅᑏᑦ ᑎᓕᓯᔾᔪᑎᒃᑯᑦ 

 
ᐱᓕᕆᐊᕆᔭᐅᔪᑦ ᑎᒍᓯᒍᓐᓇᐅᑏᑦ ᑎᓕᓯᔾᔪᑎᒃᑯᑦ 
3. (1) ᑭᓯᐊᓂ ᐊᐅᓚᑦᓯᔨ ᓈᒻᒪᓴᕈᓂ ᑖᓐᓇ ᐱᓕᕆᐊᕆᔪᖅ ᓯᖁᒥᒃᓯᒍᓂ ᐅᕝᕙᓘᓃᑦ 
ᓱᓇᑐᐃᓐᓇᐃᑦ ᐊᑐᖅᑕᐅᓪᓗᑎᒃ ᓯᖁᒥᒃᓯᒍᑕᐅᔪᑦ, ᑖᓐᓇ ᐊᐅᓚᑦᓯᔨ 
ᐊᑐᓕᕐᑎᑦᑎᔪᓐᓇᕐᑐᖅ ᐱᓕᕆᐊᒃᓴᐅᓂᐊᕐᑐᓂ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᑖᕈᒪᓪᓗᓂ 
ᑎᒍᓯᒍᓐᓇᐅᑎᒥᒃ ᓱᓇᒃᑯᑖᒥᒃ ᑖᓱᒧᖓ ᐊᐅᓚᑦᓯᔨᒧᑦ. 
 
ᖃᓄ ᐱᓕᕆᐊᕆᔭᐅᕙᒃᐸᑦ ᑖᑯᐊ ᐱᒋᐊᕈᑎᐅᔪᑦ  

(2) ᐱᓕᕆᐊᕆᔭᐅᔪᑦ ᐃᓚᖓᑕ ᐊᕕᒃᑐᖅᓯᒪᓂᖓᓂ ᐊᑐᓕᖅᑎᑕᐅᔪᓐᓇᕐᑐ 
ᑲᒪᒋᔭᖃᕐᓂᕐᒧᑦ ᐅᕝᕙᓘᓃᑦ ᑐᒃᓯᕋᐅᑎᒃᑯᑦ. 
 
ᐋᖅᑭᐅᒪᓂᖓ ᐱᓕᕆᐊᖑᔪᑦ 

(3)  ᐃᓘᓐᓇᑦᓯᐊᓂ ᐱᓕᕆᐊᖑᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ ᑖᑯᐊ ᑐᕌᖓᔪᑦ 
ᓱᓇᒃᑯᑖᓄᑦ ᐊᒻᒪᓗ ᑖᓐᓇ ᐃᓄᒻᒨᖓᖏᑐᖅ, ᑖᑯᐊ ᐱᓕᕆᐊᖑᔪᑦ 
ᐃᖅᑲᖅᑐᐃᒍᑕᐅᑎᓪᓗᒍ. 
 
ᐃᓱᓕᑦᑎᕐᕕᓕᒃ 
 (4) ᐱᓕᕆᐊᖑᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ ᐊᑐᓕᖅᑎᑕᐅᓂᐊᖏᓚᖅ 
ᐅᖓᑖᓄᑦ 10-ᖑᔪᑦ ᐅᑭᐅᓂᒃ ᑭᖑᓂᐊᒍ ᓯᖁᒥᒃᓯᓚᐅᕐᑎᓪᓗᒍ ᐅᕝᕙᓘᓃᑦ 
ᖃᐅᔨᔭᐅᓚᐅᕐᑎᓐᓇᒍ. 
 
ᐊᔾᔨᖓ 
 (5) ᐱᓕᕆᐊᖑᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ ᐊᑐᓕᖅᑎᑕᐅᓂᐊᖏᓚᖅ ᑭᓯᐊᓂ 
ᓯᖁᒥᒃᓯᔪᖃᓐᓂᖃᑦ ᑭᖑᓂᐊᒍ ᑖᓐᓇ ᐊᑐᓕᖅᑎᑕᐅᓚᐅᕐᑎᓪᓗᒍ ᐊᕕᒃᑐᖅᓯᒪᔪᓂ. 
 
ᐃᓕᓴᕆᔭᐅᓇᓱᐊᕐᓂᖅ ᓱᓇᒃᑯᑖᖑᔪᖅ 
4.    (1) ᓇᓗᓇᐃᖅᓯᒪᕗᖅ ᑎᒍᓯᔪᒪᔾᔪᑏᑦ ᐅᕝᕙᓘᓃᑦ ᓇᓗᓇᐃᖅᑕᐅᔪᕕᓃᑦ 
ᑐᒃᓯᕋᐅᑎᑦ ᑖᑯᐊ ᐅᖃᖅᓯᒪᔭᕆᐊᓖᑦ ᓱᓇᒃᑯᑖᕆᔭᐅᔪᑦ ᑎᒍᔭᐅᓂᐊᕐᑎᓪᓗᒋᑦ 
ᑎᓕᓯᔾᔪᑎᒃᑯᑦ ᑖᑯᐊᓗ ᑎᑎᕋᕐᑕᐅᓯᒪᔪᑦ ᓈᒻᒪᒋᐊᖃᒃᐳᑦ ᐃᓕᓴᕆᔭᐅᓕᕈᓐᓇᓕᕐᓗᑎᒃ. 
 
ᐱᖃᑕᐅᖏᑦᑐᑦ ᐱᔾᔪᑎᖃᕐᓂᕐᒧᑦ 
 (2) ᐃᓱᒪᕐᓲᑎᒋᓯᒪᔭᖓ ᐊᐅᓚᑦᓯᔨᐅᑉ, ᑖᓐᓇ ᓇᓗᓇᐃᖅᓯᒪᕗᖅ ᑎᒍᓯᔪᒪᔾᔪᑏᑦ 
ᐅᕝᕙᓘᓃᑦ ᓇᓗᓇᐃᖅᑕᐅᔪᕕᓃᑦ ᑐᒃᓯᕋᐅᑎᑦ ᐅᖃᖅᓯᒪᒍᓐᓇᕐᒥᔪᒃ ᓇᓪᓕᐊᒍᑐᐃᓐᓇᕐ 
ᒪᑭᒪᔾᔪᑎᖏᑦ ᑖᑯᐊ ᐱᖃᑕᐅᖏᑦᑐᑦ ᖃᓄᐃᓘᕈᑕᐅᔪᓂᑦ ᐅᕝᕙᓘᓐᓃᑦ ᑐᒃᓯᕋᐅᑎᒃᑯᑦ. 

ᑲᒪᒍᓐᓇᑐᑦ ᐅᒪ ᐱᖁᔭᑦᓴᐅᑦ ᐃᓗᐊᓂ 
5. (1)  ᐊᑐᐊᕐᑕᐅᓯᒪᔪ ᐃᓚᒃᑲᓐᓂᖓᓂ (2)−ᒥᒃ, ᑭᖑᓂᐊ ᐃᓄᒃ ᐊᑎᖓ 
ᑕᐃᔭᐅᔪᖅ ᐃᓛᒃᑰᕐᑐᑎᑦ ᐱᓕᕆᐊᕆᔭᐅᔪᐃᑦ ᐃᓚᖓᓂ ᐊᕕᒃᑐᖅᓯᒪᔾᔪᑎᒍ: 

(a)  ᐊᑐᓂ ᐃᓄᒃ ᑖᓱᒪ ᐊᐅᓚᑦᓯᔨᐅᑉ ᐅᑉᐱᕆᒍᓂᐅᒃ ᐱᔾᔪᑎᖃᕐᓂᕐᒧᑦ 
ᓱᓇᑯᑖᓂᒃ, ᑭᓯᐊᓂ ᑖᓐᓇ ᐱᔾᔪᑕᐅᔪᖅ ᐊᐱᖅᑯᑎᐅᒍᓂ 
ᑭᒃᑯᑐᐃᓐᓇᕐᓄᑦ ᐊᑐᕆᐊᖑᕙᑦᑐᒥ ᐅᕝᕙᓘᓃᑦ ᐱᔪᓐᓇᐅᑎᖃᖅᑐᑎ 
ᓄᓇᖁᑎᒋᔭᐅᔪᒥ ᐅᕝᕙᓘᓃᑦ ᐊᓯᐊᒍ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᕙᒃᑐᖅ ᓄᓇᖁᑎᐅᔪᖅ, ᐅᕝᕙᓘᓃᑦ ᐊᐅᓚᔾᔪᑎᓕᕆᔩᑦ 
ᑎᑎᕋᕐᑕᐅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ 76(4)−ᒥᒃ ᑕᕝᕙᓂ 
ᓄᓇᐃᑦ ᐱᔪᓐᓇᐅᑎᖃᕐᕕᒋᔭᐅᔪᑦ ᐱᖁᔭᖓᓂ; 

(b)  ᐃᓄᒃ ᓇᖕᒥᓂᓕᒃ ᓱᓇᒃᑯᑖᖑᔪᓂᒃ, ᑭᓯᐊᓂ ᑖᓐᓇ ᓱᓇᒃᑯᑖᖑᔪᖅ 
ᑎᒍᔭᐅᓯᒪᓐᓂᕈᓂ ᐸᓖᓯᒃᑯᓐᓄ. 

ᐃᖅᑲᑐᐃᕕᒃᑯᑦ ᑎᓕᓯᑦᔪᑎᒃ ᐃᖅᑲᓱᓪᓗᒋᑦ ᐃᑲᔪᖅᑎᒌᑦ 
(2)    ᐱᓕᕆᐊᕆᔭᐅᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ, ᐃᖅᑲᖅᑐᐃᕕᒃᑯᑦ 

ᑎᓕᓯᔾᔪᑎᓕᐅᕈᓐᓇᕐᑐᑦ, ᓇᖕᒥᓂᒃ ᐊᐅᓚᔾᔭᐃᓪᓗᑎᒃ, ᑖᑯᐊ  
(a) ᐃᓛᑯᖓᔪᑦ ᐃᓚᒋᐊᑕᐅᔪᑦ, ᐲᕐᑕᐅᔪᑦ ᐅᕝᕙᓘᓃᑦ 

ᐃᓇᖏᕐᑕᐅᓗᑎᒃ; ᐅᕝᕙᓘᓃᑦ 
(b) ᑖᓐᓇ ᐊᐅᓚᑦᓯᔨ ᑐᓂᓯᓂᐊᕐᑐᖅ ᑐᓴᕐᑎᓯᒍᑎᓂᒃ ᑖᓱᒧᖓ 

ᐃᓄᖕᒧᑦ ᐱᓕᕆᐊᖑᓂᐊᕐᑐᒧᑦ. 
 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᑕᐃᑲᓂ ᓄᓇᐃᑦ ᐱᔪᓐᓇᐅᑎᖃᕐᕕᖏᔭᐅᔫᑉ 
ᐊᓪᓚᕕᖓᓂ 
6. (1)  ᐊᐅᓚᑦᓯᔨ ᐃᒪᐃᔪᓐᓇᕐᑐᖅ, ᑭᖑᓂᐊᒍ ᐱᒋᐊᕐᑎᑦᑎᔪᓐᓇᕐᑐ    
ᐱᓕᕆᐊᒃᓴᐅᓂᐊᕐᑐᓂᒃ ᐱᔪᒪᓪᓗᑎ ᑎᒍᓯᒍᓐᓇᐅᑎᓂᒃ ᑎᓕᓯᔾᔪᑎᒃᑯᑦ ᑖᑯᐊ ᐃᖃᓱᕐᓗᒋᑦ 
ᓇᖕᒥᓂᖃᖏᑐᐃᑦ, ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᑖᑯᓄᖓ ᓱᓇᑯᑖᕆᔭᐅᔪᒥᒃ 
ᑕᒪᑐᒥᖓ ᓄᓇᐃᑦ ᐱᔪᓐᓇᐅᑎᖃᕐᕕᒋᔭᐅᔫᑉ ᐊᓪᓚᕕᖓᓂ ᑖᑯᐊ 
ᓇᓗᓇᐃᕐᑕᐅᓯᒪᑦᓯᐊᕐᓗᑎᒃ. 
 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᑕᐃᑲᓂ ᓇᖕᒥᓂᕆᔭᑦ ᓱᓇᑯᑖᑦ ᑎᑎᕋᕐᑕᐅᓯᒪᔪᑦ 

(2) ᐊᐅᓚᑦᓯᔨ ᐃᒪᐃᔪᓐᓇᕐᑐᖅ, ᑭᖑᓂᐊᒍ ᐱᒋᐊᕐᑎᑦᑎᔪᓐᓇᕐᑐ 
ᐱᓕᕆᐊᒃᓴᐅᓂᐊᕐᑐᓂᒃ ᐱᔪᒪᓪᓗᑎ ᑎᒍᓯᒍᓐᓇᐅᑎᓂᒃ ᑎᓕᓯᔾᔪᑎᒃᑯᑦ ᑖᑯᐊ ᐃᖃᓱᕐᓗᒋᑦ 
ᓇᖕᒥᓂᖃᖏᑐᐃᑦ, ᐃᖅᑲᖅᑐᐃᕕᖕᒧᐊᖅᓯᓂᖅ ᑖᑯᓂᖓ ᐱᓕᕆᐊᖑᓂᐊᕐᑐᓂ 
ᓱᓇᑯᑖᕆᔭᐅᔪᒥᒃ ᑕᒪᑐᒥᖓ ᓄᓇᐃᑦ ᐱᔪᓐᓇᐅᑎᖃᕐᕕᒋᔭᐅᔫᑉ ᐊᓪᓚᕕᖓᓂ ᑖᑯᐊ 
ᓇᓗᓇᐃᕐᑕᐅᓯᒪᑦᓯᐊᕐᓗᑎᒃ. 
 
ᓴᒃᑯᑕᐅᔪᑦ ᑐᓴᖅᑎᑦᑎᔾᔪᑏᑦ 

(3)  ᑖᑯᐊ ᐱᓕᕆᐊᖑᔪᑦ ᑎᒍᓯᔾᔪᑎᑖᕈᒪᓪᓗᑎᒃ ᑎᓕᓯᔾᔪᑎᒃᑯᑦ ᓄᖃᖅᑎᑕᐅᔪᑦ 
ᐅᕝᕙᓘᓃᑦ ᑲᔪᓯᑎᑕᐅᖏᑦᑐᑦ, ᑖᓐᓇ ᐊᐅᓚᑦᓯᔨ ᑐᒃᓯᕋᕈᓐᓇᕐᑐᖅ ᑕᕝᕙᓴᐃᓐᓇᕐ 

ᑐᓴᖅᑎᑦᑎᔾᔪᑎᓂ ᐱᓕᕆᐊᖑᓂᐊᕐᑐᓂ ᐃᓚᒃᑲᓐᓂᖓᑎᒍ (1)−ᒥᒃ ᐅᕝᕙᓘᓃᑦ (2)−ᒥᒃ 
ᓴᒃᑯᑕᐅᔪᓂ. 
ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᕕᕝᕗᐊᕆ 23, 2017. 
 
ᑐᓴᖅᑎᑦᑎᒍᑏᑦ ᑕᖃᑯᓄᖓ 
7. ᐊᑐᐊᕐᑕᓯᓯᒪᔪᑦ ᐆᒥᖓ ᐊᖏᕈᑕᐅᓯᒪᔪ ᒪᓕᒐᕋᓛᓂᒃ, ᑖᓐᓇ ᐊᐅᓚᑦᓯᔨ 
ᐃᒪᐃᔪᓐᓇᕐᑐᖅ, ᑕᕝᕙᓴᐃᓐᓇᕐ ᑭᖑᓂᐊᒍ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᑎᓪᓗᒍ 
ᐃᓚᖓᑎᒍ 6-ᒥᒃ, ᐱᕕᑦᓴᖃᕐᑎᑕᐅᔪᑦ ᑐᓴᖅᑎᑦᑎᒍᑎᓂ ᐃᓘᓐᓇᖏᓐᓄᑦ 
ᐅᖃᐅᓯᓪᓚᑦᑖᕆᔭᐅᔪᓄᑦ ᓄᓇᓕᖕᓂᑦ ᑖᑯᐊ ᓱᓇᒃᑯᑖᕆᔭᐅᔫᑉ ᐃᓂᒋᔭᖓᓂ ᑖᑯᐊ 
ᐱᒋᐊᕐᑎᑕᐅᔾᔪᑏᑦ ᐱᓕᕆᐊᕐᓴᐅᓂᐊᕐᑐᓄᑦ. 
 
ᐱᔪᓐᓇᐅᑎᐅᑲᐃᓐᓇᕈᑎ 
8. (1) ᑖᓐᓇ ᐊᐅᓚᑦᓯᔨ ᐃᒪᐃᔪᓐᓇᕐᑐᖅ, ᒪᑐᐃᕐᓯᓗᓂ ᑐᓴᖅᑎᑦᑎᔾᔪᑎᓂ 
ᐅᕝᕙᓘᓃᑦ ᑐᓴᖅᑎᑦᑎᔾᔪᑎᖃᖏᑲᓗᐊᕐᐸᑦ, ᑐᒃᓯᕋᕈᓐᓇᕐᑐᖅ 
ᑎᒍᓯᔪᓐᓇᐅᑎᐅᑲᐃᓐᓇᕈᑎᒥᒃ ᐃᖅᑲᖅᑐᐃᔨᒥ ᐅᕝᕙᓘᓃᑦ ᑕᒪᐃᓐᓄᑦ ᐊᔾᔨᒌᒃᑎᑦᑎᓂᕐᒧᑦ 
ᐃᖃᓱᕐᓗᒋᑦ ᓱᓇᑯᑖᖑᔪᑦ, ᐅᕝᕙᓘᓃᑦ ᑕᐃᒪᐃᑐᖃᓚᖓᑐᐊᖃᑦ, ᐊᑐᐊᕐᓯᔪᖅ 
ᐱᓕᕆᐊᖑᓂᐊᕐᑐᓂ ᐃᓚᖓᓂ ᐊᕕᒃᑐᖅᓯᒪᔪᓂ. 
 
ᑎᓕᓯᔾᔪᑎᐅᑲᐃᓐᓇᕈᑏᑦ 

(2) ᑖᓐᓇ ᐊᐅᓚᑦᓯᔨ ᐱᔪᒪᓂᖃᕈᓂ ᐱᔪᓐᓇᐅᑎᐅᑲᐃᓐᓇᕈᑎᓂ ᐃᓚᒃᑲᓐᓂᖓᓂ 
(1)−ᒥᒃ, ᑖᓐᓇ ᐃᖅᑲᖅᑐᐃᔨᒥ ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ ᑖᑯᐊ 
ᐊᑕᐅᓯᕐᒥᒃ ᐅᕝᕙᓘᓃᑦ ᐊᒥᓲᓂᕐᓴᓂ ᑭᖑᓂᐊᓂ ᑎᓕᓯᔾᔪᑎᐅᑲᐃᓐᓇᕈᓐᓇᕐᑐ ᑭᓯᐊᓂ 
ᑖᓐᓇ ᐃᖅᑲᖅᑐᐃᔨ ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ ᓈᒻᒪᓴᖅᐸᑕ ᑖᑯᐊ 
ᐱᔾᔪᑎᖃᑦᑎᐊᕈᓂ ᖃᐅᔨᒐᓱᒃᑕᐅᔭᕆᐊᓕᖕᓂᑦ ᑖᓐᓇ ᓱᓇᑯᑖᕆᔭᐅᔪᖅ 
ᑮᓇᐅᔾᔭᓴᓕᐅᕐᑕᐅᔪᖅ ᓯᖁᒥᒃᓯᔾᔪᑎᐅᓕᕐᓗᓂ ᐅᕝᕙᓘᓃᑦ ᓱᓇᑐᐃᓐᓇᐃᑦ 
ᐊᑐᖅᑕᐅᓪᓗᑎᒃ ᓯᖁᒥᒃᓯᒍᑕᐅᔪᑦ: 

(a) ᑖᓐᓇ ᑎᓕᓯᔾᔪᑎ ᖃᐅᔨᑲᐃᔾᔪᑎ ᐱᓕᕆᐊᖑᓂᐊᕐᑐᓂᒃ 
ᓱᓇᒃᑯᑖᖑᔪᓄᑦ; 

(b)  ᑖᓐᓇ ᑎᓕᓯᔾᔪᑎ ᑖᑯᓄᖓ ᑎᒍᔭᐅᓂᖓᑕ, ᓇᖕᒥᓂᖃᖅᑐᓄᑦ, 
ᓅᑕᐅᑎᓪᓗᒍ ᐅᕝᕙᓘᓃᑦ ᐱᓯᒪᔭᐅᑲᐃᓐᓇᕐᑎᓪᓗᒋᑦ ᑖᑯᐊ 
ᓱᓇᑯᑖᖑᔪᑦ; 

(c)  ᑖᓐᓇ ᑎᓕᓯᔾᔪᑎ ᑐᒃᑯᐊᕐᓯᕗᖅ ᑖᓱᒥᖓ ᑎᑭᑦᐸᓪᓕᐊᔪᓂ 
ᐅᕝᕙᓘᓃᑦ ᑖᓐᓇ ᑎᑭᑦᐸᓪᓕᐊᔪᓂ ᐊᖏᔪᖄᖑᔪ ᓱᓇᒃᑯᑖᓂᒃ, 
ᑭᓯᐊᓂ ᐃᓂᖃᖅᑎᑕᐅᑲᐃᓐᓇᕆᐊᖃᖅᐸᑦ ᑖᑯᐊ ᓱᓇᑯᑖᑦ; 

(d) ᑖᓐᓇ ᑎᓕᓯᔾᔪᑎ ᓂᐅᕕᐊᒃᓴᐅᑎᑦᑎᔪᓂᒃ, ᑐᓂᕐᕈᓯᐊᖑᔪᓂᒃ, 
ᓱᕋᒃᓯᒪᔪᓂ ᐅᕝᕙᓘᓃᑦ ᐊᓯᖏᑦ ᐱᓕᕆᐊᖑᓂᐊᕐᑐᓂ 
ᓱᓇᒃᑯᑖᖑᔪᓄᑦ; ᑭᓯᐊᓂ 

(i)  ᑖᓐᓇ ᓱᓇᑯᑖᖑᔪᖅ ᐱᐅᒍᓐᓃᖅᑐᕕᓃᑦ ᐅᕝᕙᓘᓃᑦ 
ᐊᑭᑭᓂᕐᓴᐅᒪᕆᑐᑦ, 

(ii)  ᓂᐅᕕᐊᒃᓴᐅᑎᑦᑎᔪᓂᒃ, ᑐᓂᕐᕈᓯᐊᖑᔪᓂᒃ, ᓱᕋᒃᓯᒪᔪᓂ 
ᐅᕝᕙᓘᓃᑦ ᐊᓯᖏᑦ ᐱᓕᕆᐊᖑᓂᐊᕐᑐᓂ ᓱᓇᒃᑯᑖᖑᔪᓄᑦ 
ᑖᑯᐊ ᐊᑭᖃᖅᓂᕐᓴᐅᔪᓐᓇᕐᑐᑦ ᓱᓇᒃᑯᑖᖑᔪᑦ, ᐅᕝᕙᓘᓃᑦ  

(iii)  ᐊᑭᖏᑕ ᐊᐅᓚᓂᕆᔭᖓ ᐅᕝᕙᓘᓃᑦ 
ᐃᓂᖃᖅᑎᑕᐅᑲᐃᓐᓇᕐᐸᑕ ᑖᑯᐊ ᓱᓇᒃᑯᑖᖑᔪᑦ 
ᐅᖓᑎᑲᓐᓂᐊᒍ ᓈᒻᒪᒃᑐᓂᒃ ᐊᑭᖃᕋᔭᕐᑐᑦ; 

(e) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᑎᓕᓯᔾᔪᑏᑦ ᐃᖃᓱᕐᓗᒋᑦ 
ᐃᓂᖃᖅᑎᑕᐅᑲᐃᓐᓇᕐᑐᑦ, ᐊᐅᓚᑦᓯᔪᖅ ᐅᕝᕙᓘᓃᑦ 
ᐱᓕᕆᐊᖑᓂᐊᕐᑐᓂ ᓱᓇᒃᑯᑖᖑᔪᓄᑦ ᑖᓐᓇ ᐃᖅᑲᖅᑐᐃᔨᒥ 
ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ ᐃᓱᒪᒋᒍᓂᐅᒃ ᓈᒪᒃᑐᒥᒃ. 

 
ᐊᔾᔨᓴᐃᓐᓇᖓ 

(3) ᑖᓐᓇ ᑎᓕᓯᔾᔪᑎ ᓴᐳᔾᔨᔪᖅ ᑖᑯᓂᖓ ᐱᓕᕆᐊᖑᕙᑦᑐᓂ ᑖᑯᐊ 
ᐊᑐᖅᑕᐅᔭᕆᐊᓖᑦ ᒪᓕᒍᑎᖃᕐᓗᑎᒃ ᑖᑯᓇᓂ ᑎᓕᓯᔾᔪᑎᐅᑲᐃᓐᓇᕈᑎᓂ, ᐃᖅᑲᖅᑐᐃᔨᒥ 
ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ ᐃᒪᐃᔪᓐᓇᕐᑐᑦ, ᐃᓚᖓᑎᒍ ᑎᓕᓯᔾᔪᑎᐅᑉ 

(a) ᑎᒍᓯᒍᓐᓇᐅᑎᓕᐅᕐᓗᑎᒃ ᐅᕝᕙᓘᓃᑦ ᐊᑐᕐᓗᒋᑦ ᑖᑯᐊ 
ᓱᓇᒃᑯᑖᕆᔭᐅᔪᑦ ᐅᖃᖅᓯᒪᔪᑦ ᑎᓕᓯᔾᔪᑎᓂᒃ, ᑖᓱᒪ ᐃᓅᑉ ᐊᓯᐊᒍ 
ᐊᐅᓚᑦᓯᔨᐅᑉ ᐅᕝᕙᓘᓃᑦ ᐊᖏᔪᖅᑳᖓᑕ 
ᐃᖅᑲᖅᑐᐃᕕᓕᕆᔾᔪᑕᐅᕙᑦᑐᓄᑦ, ᖃᓄᐃᓕᖓᓂᖏᑦ 
ᐱᓕᕆᐊᖑᔪᑦ ᐃᖅᑲᖅᑐᐃᕕᖕᒥᒃ ᐱᖃᓯᐅᑎᔪᑦ 
ᓇᓪᓕᐅᒃᑯᒫᖑᓂᐊᕐᑐᓂ ᑖᑯᐊ ᓈᒻᒪᒋᔭᐅᓗᑎᒃ ᑖᑯᓄᖓ 
ᐃᖅᑲᖅᑐᐃᔨᐅᑉ ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ; 

(b) ᐋᖅᑭᒃᓱᐃᓗᑎᒃ ᐊᑭᓕᒃᑕᐅᔾᔪᑎᐅᓂᐊᕐᑐᓂ ᑖᓐᓇ ᐊᖏᕈᑎᖓ 
ᐊᐅᓚᑦᓯᔨᐅᑉ ᑖᑯᐊ ᐊᑭᖏ ᐋᖅᑭᒃᑕᐅᓯᒪᓚᖓᔪᑦ ᐃᖅᑲᑐᐃᔨᒻᒧᑦ 
ᐅᕝᕙᓘᓐᓃᑦ ᒪᓕᒐᓕᕆᔨᒃᑯᑦ ᓱᓇᒃᑯᑖᓄᑦ, ᐅᕝᕙᓘᓃᑦ ᐊᓯᖏ 
ᓱᓇᑯᑖᑦ ᐅᖃᖅᑕᐅᓯᒪᔪᑦ ᑖᐃᑲᓂ ᑎᓕᓯᔾᔪᑎᓂᒃ; ᐅᕝᕙᓪᓘᓐᓃᑦ 

(c) ᒪᓕᒍᑎᖃᕐᓗᑎᒃ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ 
ᖃᓄᐃᓕᖓᔭᐅᖁᔭᐅᔪᑦ ᑖᑯᓇᖓ ᐃᖅᑲᖅᑐᐃᔨᐅᑉ ᐅᕝᕙᓘᓃᑦ 
ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ. 

 
ᑭᒡᓕᖃᖅᑎᑕᐅᓂᖏᑦ ᖃᐅᔨᓇᓱᒃᑕᖃᕐᑎᓪᓗᒍ 
 (4) ᐃᖅᑲᖅᑐᐃᔨᐅᑉ ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ 
ᖃᐅᔨᓇᓱᒃᑕᖃᕐᑎᓪᓗᒍ ᑖᑯᐊ ᐱᒋᐊᕐᑎᑦᑎᔪᑦ ᑖᑯᓂᖓ ᑎᓕᓯᔾᔪᑎᐅᑲᐃᓐᓇᕈᑎᓂᒃ 
ᑕᐃᑲᓂ ᐃᓚᒃᑲᓐᓂᖓᓂ ᑖᑯᐊ ᑭᒡᓕᖃᑎᑦᑎᓂᐊᕐᑐᑦ ᖃᐅᔨᓇᓱᒃᑕᖃᕐᑎᓪᓗᒍ 
ᐋᔩᖃᑎᒋᑯᑦ ᐊᒻᒪᓗ ᓇᓗᓇᐃᕈᑎᒃᓴᕐᓂᒃ ᐃᓚᒋᔭᐅᔪᑦ ᑖᑯᐊ ᐊᐱᖁᑎᐅᓚᐅᕐᑐᓂᒃ ᑖᓐᓇ 
ᐊᑐᖅᑕᐅᓗᓂ ᐅᕝᕙᓘᓃᑦ ᐊᑐᖅᑕᐅᑎᓐᓇᒍ ᑎᓕᓯᔾᔪᑎᐅᑲᐃᓐᓇᕈᑎ. 

ᐱᒋᐊᕈᑎ ᐋᖅᑭᒃᑕᐅᓯᒪᔪᖅ ᑐᓴᕐᑎᑦᑎᒍᑎᖃᕋᑎ 
(5)  ᑎᓕᓯᔾᔪᑎᐅᑲᐃᓐᓇᕈᑎ ᑖᓐᓇ ᐋᖅᑭᒃᑕᐅᔪᓐᓇᕐᑐ ᐱᒋᐊᕈᑎᐅᓪᓗᓂ 

ᑖᑯᓂᖓ ᑐᓴᕐᑎᑦᑎᒍᑎᖃᕋᑎ ᑖᑯᐊ ᐅᖓᑖᓄᖏᓪᓗᒍ ᐅᓪᓗᓂ 60-ᓂᒃ. 
 
ᐅᖓᕙᕆᐊᕈᑏᑦ 

(6) ᑭᓯᐊᓂ ᑖᓐᓇ ᑎᓕᓯᔾᔪᑎᐅᑲᐃᓐᓇᕈᑎ ᐋᖅᑭᒃᑕᐅᔪᓐᓇᕐᑐ ᐱᒋᐊᕈᑎᐅᓪᓗᓂ 
ᑖᑯᓂᖓ ᑐᓴᕐᑎᑦᑎᒍᑎᖃᕋᑎ, ᑖᓐᓇ ᐱᒋᐊᕈᑎᐅᓚᐅᕐᑐᖅ ᐅᖓᕙᕆᐊᕐᑕᐅᔪᓐᓇᕐᑐ 
ᑎᓕᓯᔾᔪᑎ ᐋᕿᒃᑕᐅᒍᓐᓇᕐᑐ ᑭᓯᐊᓂ ᑐᓴᕐᑎᑦᑎᒍᑎᒃᑯᑦ ᐊᑐᓂ ᐱᓕᕆᐊᖑᔪᑦ, ᑭᓯᐊᓂ 
ᐃᖅᑲᖅᑐᐃᔨ ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ ᓈᒻᒪᓴᖅᐸᑕ ᑕᐃᑲᓂ ᐊᑐᓂ 
ᒪᓕᖏᑐᑦ ᒪᓕᒃᑕᕆᐊᓕᖕᒥᓂᒃ, ᑖᓐᓇ ᐃᓄᖓ ᓇᓂᔭᐅᒍᓐᓇᖏᑯᓂ 
ᖃᐅᔨᑲᐃᓇᓱᒃᑎᓪᓗᒍ ᓇᓪᓕᐊᒍᑐᐃᓐᓇᕐ ᑖᓱᒪ ᐊᐅᓚᓯᔨᐅᑉ, ᐅᕝᕙᓘᓃᑦ ᐊᓯᖏᑎᒍᑕᐅᖅ 
ᐊᔾᔨᒋᖏᑕᒥᓂᒃ ᖃᓄᐃᓕᐅᕈᑎᑕᖃᕐᒥᔪᖅ, ᑖᓐᓇ ᑎᓕᓯᔾᔪᑎ ᐅᖓᕙᕆᐊᕐᑕᐅᔪᓐᓇᕐᑐᖅ 
ᑐᓴᕐᑎᑦᑎᔾᔪᑖᕐᑎᑕᐅᖏᑲᓗᐊᕈᓂ ᐃᓄᒃ.  
  
ᐅᖓᕙᕆᐊᕐᑕᐅᓂᖅ ᑐᓴᖅᑎᑦᑎᔾᔪᑎᖃᕋᑎ 

(7)  ᐅᖓᕙᕆᐊᕈᑎ ᐊᖏᕐᑕᐅᓐᓂᕈᓂ ᐱᒋᐊᕈᑎᒃᑯᑦ ᑐᓴᖅᑎᑦᑎᔾᔪᑎᖃᕋᑎ, 
ᑖᓐᓇ ᐋᖅᑭᒃᑕᐅᔪᓐᓇᕐᑐ ᓯᕗᓂᐊᒍ ᑖᓱᒪ ᐃᖅᑲᖅᑐᐃᔨ ᐅᕝᕙᓘᓃᑦ ᑕᒪᐃᓐᓄ 
ᐊᔾᔨᒌᒃᑎᑦᑎᓂᕐᒧᑦ ᓈᒻᒪᓴᖅᐸᑕ. 
 
ᐅᓐᓂᕐᓗᕐᓂᖅ ᑖᑯᓂᖓ ᑎᓕᓯᔾᔪᑎᐅᑲᐃᓐᓇᕈᑎᓂᒃ ᐋᖅᑭᒃᑕᐅᓯᒪᔪᖅ ᑕᐃᑲᓂ  
 (8) ᑎᓕᓯᔾᔪᑎᐅᑲᐃᓐᓇᕈᑎᓂᒃ ᐋᖅᑭᒃᑕᐅᓯᒪᔪᖅ ᐅᕝᕙᓘᓃᑦ 
ᐅᖓᕙᕆᐊᕐᑕᐅᓯᒪᔪᖅ ᑖᑯᓇᖓ ᐊᔾᔨᒌᒃᑎᑦᑎᓂᕐᒧᑦ ᓈᒻᒪᓴᖅᐸᑕ ᐅᓐᓂᕐᓗᕈᓐᓇᕐᑐᐃᑦ 
ᐃᖅᑲᖅᑐᐃᕕᑎᒍ ᑖᑯᐊ ᐊᖏᕈᑕᐅᓯᒪᔪᑦ ᐃᓚᒃᑲᓐᓂᖓᓂ 84−ᒥᒃ ᑎᑭᓪᓗᒍ 91-ᒧᑦ 
ᑖᑯᓂᖓ ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᑎᒍ. 
  
ᐅᓐᓂᕐᓗᕐᓂᖅ ᑖᑯᓂᖓ ᑎᓕᓯᔾᔪᑎᐅᑲᐃᓐᓇᕈᑎᓂᒃ ᐋᖅᑭᒃᑕᐅᓯᒪᔪᖅ ᐃᖅᑲᖅᑐᐃᔨᒧᑦ 
 (9) ᐅᓐᓂᕐᓗᕐᓂᖅ ᑖᑯᓂᖓ ᑎᓕᓯᔾᔪᑎᐅᑲᐃᓐᓇᕈᑎᓂᒃ ᐋᖅᑭᒃᑕᐅᓯᒪᔪᖅ 
ᐃᖅᑲᖅᑐᐃᔨᒧᑦ, ᐅᕝᕙᓘᓃᑦ ᐋᖅᑭᒃᑕᐅᓯᒪᔪᑦ ᐅᕝᕙᓘᓃᑦ ᐅᖓᕙᕆᐊᕐᑕᐅᓯᒪᔪᑦ ᑖᑯᓇᖓ 
ᐊᔾᔨᒌᒃᑎᑦᑎᓂᕐᒧᑦ ᓈᒻᒪᓴᖅᐸᑕ ᐊᒻᒪᓗ ᓇᓗᓇᐃᕐᑕᐅᓯᒪᔪᑦ ᐅᕝᕙᓘᓃᑦ ᐊᔾᔨᒋᖏᑕᑎᒍ 
ᐃᖅᑲᖅᑐᐃᕕᒃᑯᑦ, ᐅᓐᓂᕐᓗᕈᓐᓇᕐᑐᐃ ᑭᓯᐊᓂ  

(a) ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᑖᑐᐊᖃᑕ ᑎᒍᓯᒍᓐᓇᐅᑎᓂᒃ 
ᐃᓚᖓᓂ 11-ᑎᒍ; ᐊᒻᒪᓗ  

(b) ᑎᓕᓯᔾᔪᑎᐅᑲᐃᓐᓇᕐᑐᓂᒃ ᐅᓐᓂᕐᓗᖅᑐᖃᕐᓂᖃᑦ ᑕᐃᑲᓂᒃᓴᐃᓐᓇᕐ 
ᑎᒍᓯᒍᓐᓇᐅᑎᑖᕐᑐᖃᖅᑎᓪᓗᒍ. 

 
ᑎᓕᓯᔾᔪᑎᐅᑲᐃᓐᓇᕈᑏᑦ ᐊᑐᓕᖅᑎᑕᐅᓯᒪᔪᑦ 

(10) ᐊᑐᐊᕐᑕᐅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ (1.1)−ᒥᒃ, 
ᑎᓕᓯᔾᔪᑎᐅᑲᐃᓐᓇᕈᑏᑦ   ᐊᑐᓕᖅᑎᑕᐅᓯᒪᔪᑦ 

(a)  ᑭᓯᐊᓂ ᐊᓯᖏᑎᒍ ᑎᓕᓯᔾᔪᑎᓕᐅᕐᑐᖃᖅᓂᖃᑦ ᐃᖅᑲᖅᑐᐃᔨᒧᑦ 
ᑕᐃᑲᓂ ᓄᓇᕗᒻᒥ ᐃᖅᑲᖅᑐᐃᕕᓕᕆᓂᕐᒧᑦ ᐅᓐᓂᕐᓘᑎᓂᒃ, 
ᐅᓐᓂᕐᓗᕐᑐᖃᖅᑎᓪᓗᒍ ᓇᓗᓇᐃᕐᑕᐅᓯᒪᔪ ᐃᓚᖓᓂ 19-ᒥᒃ 
ᑖᑯᓂᖓ ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᑎᒍ ᐊᒻᒪᓗ 
ᐅᓐᓂᕐᓗᑎᓪᓗᒋᑦ ᑎᒍᓯᒍᓐᓇᐅᑎᓂᒃ ᐃᓚᖓᓂ 11-ᒥᒃ 
ᐅᑕᕿᓂᕐᒥᓂᒃ ᓯᕗᓂᐊᒍ ᓄᓇᕗᒻᒥ ᐃᖅᑲᖅᑐᐃᕕᓕᕆᓂᕐᒧᑦ 
ᐅᓐᓂᕐᓘᑎᓂᒃ; ᐊᒻᒪᓗ 

(b)  ᑖᑯᐊ ᐊᑑᑎᔪᑦ ᐊᒻᒪᓗ ᑭᓯᐊᓂ ᐊᓯᖏᑎᒍ ᑎᓕᓯᔾᔪᑎᓕᐅᓐᓂᖃᑦ 
ᑖᓐᓇ ᐃᖅᑲᖅᑐᐃᔨ ᑕᐃᑲᖓ ᐃᖅᑲᖅᑐᐃᔨᕐᔪᐊᒃᑯᑦ ᑲᓇᑕᒥ, 
ᑕᕝᕙᓂ ᐅᓐᓂᕐᓘᑎᒋᔭᖓᑕ ᓇᓗᓇᐃᕐᓯᒪᔪᑦ ᐃᓚᖓᓂ 58-ᒥᒃ 
ᐊᒻᒪᓗ 59-ᒧᑦ ᑖᑯᓇᓂ ᐃᖅᑲᖅᑐᐃᔨᕐᔪᐊᒃᑯᑦ ᐱᖁᔭᖅ (ᑲᓇᑕᒥ) 
ᐊᒻᒪᓗ ᑖᑯᐊ ᐊᑐᓕᒃᑎᑕᐅᔪᑦ ᓄᖃᖓᑲᐃᓐᓇᕈᑎᓂ 
ᐅᓐᓂᕐᓗᕐᑐᖃᖅᑎᓪᓗᒍ ᐅᕝᕙᓘᓃᑦ ᐅᓐᓂᕐᓘᑎᖓ ᐅᑕᕿᓂᕐᒥᓂᒃ 
ᓯᕗᓂᐊᒍ ᐃᖅᑲᖅᑐᐃᔨᕐᔪᐊᒃᑯᑦ ᑲᓇᑕᒥ. 

 
ᑎᓕᓯᔾᔪᑏᑦ ᐊᑐᓕᖅᑎᑕᐅᖏᑐᐃᑦ 
 (11) ᑭᓯᐊᓂ ᑖᓐᓇ ᐊᐅᓚᑦᓯᔨ ᐱᒋᐊᕐᑎᑦᓯᓐᓂᕈᓂ ᐱᓕᕆᔾᔪᑎᒃᓴᕐᓂᖅ ᑕᐅᑰᓇ 
ᐃᓚᖓᑎᒍ ᑎᑎᕋᕐᓯᒪᔪ ᐊᕕᒃᑐᖅᓯᒪᔪᓂ ᑖᑯᓇᖓ ᓱᓇᒃᑯᑖᓄᑦ ᑐᕌᖓᔪᐃᑦ 
ᑎᓕᓯᔾᔪᑎᐅᑲᐃᓐᓇᕈᑎᓂᒃ, ᑖᑯᐊ ᑎᓕᓯᔾᔪᑎᐅᑲᐃᓐᓇᕈᑏᑦ ᑎᒍᓯᒍᓐᓇᐅᑎᓂ ᑭᓯᐊᓂ 

(a) ᑖᓐᓇ ᑎᓕᓯᔾᔪᑎᐅᑲᐃᓐᓇᕈᑏᑦ ᐃᓗᐊᓂ ᐊᑐᕈᑎᖃᖅᑎᓪᓗᒋᑦ 
ᑕᕿᓂ 12−ᓂᒃ, ᐱᖃᓯᐅᑎᔪᑦ ᓇᓪᓕᐊᒍᑐᐃᓐᓇᕐ 
ᐅᖓᕙᕆᐊᕐᑕᐅᔪᒪᓂᖏᓐᓂᑦ ᐃᓚᒃᑲᓐᓂᖓᑎᒍ (6) ᐊᒻᒪᓗ 
(7)−ᒥᒃ, ᐊᒻᒪᓗ 
(i) ᐊᐅᓚᑦᓯᔨᖓ ᑐᓂᓯᓐᓂᖏᑯᓂ ᐱᒋᐊᕈᑕᐅᔾᔪᑎᓂᒃ ᑖᑯᐊ 

ᐅᖓᕙᕆᐊᕈᑎᒃᓴᕐᓂ ᑖᑯᓂᖓ ᑎᓕᓯᔾᔪᑎᐅᑲᐃᓐᓇᕈᑎᓂ 
ᑖᓐᓇ ᐃᓚᒃᑲᓐᓂᖓᓂ (12)−ᒥᒃ; ᐅᕝᕙᓘᓃᑦ 

(ii) ᐃᖅᑲᖅᑐᐃᔨ ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ 
ᓄᖃᖅᑎᑦᑎᓐᓂᕈᓂ ᐱᒋᐊᕈᑎᓂ ᑐᓂᔭᐅᓯᒪᔪᐃ 
ᐃᓚᒃᑲᓐᓂᖓᑎᒍ (12)−ᒥᒃ ᐅᖓᕙᕆᐊᕈᑎᒃᓴᕐᓂ ᑖᑯᐊ  
ᑎᓕᓯᔾᔪᑎᐅᑲᐃᓐᓇᕈᑏᑦ; ᐅᕝᕙᓘᓃᑦ  

(b) ᑖᓐᓇ ᐅᖓᕙᕆᐊᕈᑎ ᐊᖏᕐᑕᐅᔪᑦ ᑖᑯᓄᖓ 
ᑎᓕᓯᔾᔪᑎᐅᑲᐃᓐᓇᕈᑎᓂᒃ ᐃᓚᒃᑲᓐᓂᖓᑎᒍ (13)−ᒥᒃ ᑖᓐᓇ 
ᐃᓱᓕᒃᕕᒃᓴᓕᒃ.  

 
ᐱᒋᐊᕐᑎᑕᐅᔪᑦ ᐅᖓᕙᕆᐊᕐᑕᐅᔪᖅ ᑎᓕᓯᔾᔪᑎ 
 (12) ᐊᐅᓚᑦᓯᔨ ᐃᒪᐃᔪᓐᓇᕐᑐ, ᐱᒋᐊᕐᑎᑕᐅᔪᑎ ᑖᓐᓇ ᑐᓴᕐᑎᑦᑎᔾᔪᑎᖃᖅᑐᒍ, 
ᐅᖓᕙᕆᐊᕈᑎᑖᕈᒪᓪᓗᑎᒃ ᑖᑯᓄᖓ ᑎᓕᓯᔾᔪᑎᐅᑲᐃᓐᓇᕈᑎᓂ ᑖᓐᓇ ᐃᓱᓕᕐᕕᖃᕆᐊᓕᒃ 
ᑕᐃᑲᓂ ᑐᕋᖓᔪᖅ ᑎᑎᖃᐃᑦ ᐊᕕᒃᑐᖅᓯᒪᔪᓂ (11)(a)−ᒥᒃ. 

ᐅᖓᕙᕆᐊᕐᑕᐅᔪᖅ ᑖᓐᓇ ᑎᓕᓯᔾᔪᑎᐅᑲᐃᓐᓇᕈᑎ 
 (13) ᐱᒋᐊᕈᑎ ᑐᓂᔭᐅᓯᒪᔪᖅ ᐃᓚᒃᑲᓐᓂᖓᑎᒍ (12)−ᒥᒃ, ᐃᖅᑲᖅᑐᐃᔨ 
ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ ᐅᖓᕙᕆᐊᕐᓯᔪᓐᓇᕐᑐ ᑎᓕᓯᔾᔪᑎᐅᑲᐃᓐᓇᕈᑎᓂ 
ᑖᓐᓇ ᓄᑖᖑᕐᑎᑕᐅᔭᕆᐊᖃᖏᓪᓗᓂ ᑎᑭᐅᑎᓗᒍ ᑕᕿᕐᓂᖅ 12−ᓂᒃ ᑭᓯᐊᓂ ᑖᓐᓇ 
ᐃᖅᑲᖅᑐᐃᔨ ᐅᕝᕙᓘᓃᑦ ᑕᒪᐃᓐᓄ ᐊᔾᔨᒌᒃᑎᑦᑎᓂᕐᒧᑦ ᓈᒻᒪᒃᓴᕐᓂᕈᓂ 

(a) ᓇᓗᓇᐃᕐᑕᐅᓯᐊᕐᓂᕈᑎ ᑖᑯᐊ ᑭᖑᕙᕆᐊᕐᓯᒪᔪᑦ ᐱᒋᐊᕐᑎᑦᓯᓂᕈᓂ 
ᐱᓕᕆᔾᔪᑎᒃᓴᕐᓂᖅ ᑕᐅᑰᓇ ᐃᓚᖓᑎᒍ ᑎᑎᕋᕐᓯᒪᔪ 
ᐊᕕᒃᑐᖅᓯᒪᔪᓂ ᑖᑯᓇᖓ ᓱᓇᒃᑯᑖᓄᑦ ᑐᕌᖓᔪᐃᑦ 
ᑎᓕᓯᔾᔪᑎᐅᑲᐃᓐᓇᕈᑎᓂ; ᐊᒻᒪᓗ 

(b) ᑖᓐᓇ ᐊᐅᓚᑦᓯᔨ ᑖᑯᓂᖓ ᐱᒋᐊᕐᑎᑦᓯᓂᕈᓂ ᐱᓕᕆᔾᔪᑎᒃᓴᕐᓂᒃ 
ᑕᐅᑰᓇ ᐃᓚᖓᑎᒍ ᑎᑎᕋᕐᓯᒪᔪ ᐊᕕᒃᑐᖅᓯᒪᔪᓂ ᑖᑯᓇᖓ 
ᓱᓇᒃᑯᑖᓄᑦ ᑐᕌᖓᔪᐃᑦ ᑎᓕᓯᔾᔪᑎᐅᑲᐃᓐᓇᕈᑎᓂ ᐃᓗᐊᓂ 
ᐃᓱᓕᕐᕕᖃᕆᐊᓖᑦ. 

ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᕕᕝᕗᐊᕆ 23, 2017. 
 
ᐊᑐᓕᖅᑎᑕᐅᓂᖅ ᑎᓕᓯᑦᔪᑎᐅᑲᐃᓐᓇᕈᑎᓂᑦ 
9. (1) ᑎᓕᓯᔾᔪᑎᐅᑲᐃᓐᓇᕈᑏᑦ, ᐱᖃᓯᐅᑎᔪᑦ ᓇᓪᓕᐊᒍᑐᐃᓐᓇᕐ 
ᖃᓄᐃᓕᖓᖁᔭᐅᔪᑦ ᖃᑎᖓᖃᓯᐅᑎᔪᑦ ᑖᑯᐊ ᑎᓕᓯᔾᔪᑎᐅᑲᐃᓐᓇᕈᑏᑦ, ᑭᓯᐊᓂ 
ᐊᑐᓕᖁᔭᐅᓯᒪᔪᓐᓇᕐᑐᑦ ᑖᑯᓄᖓ ᐋᖅᑭᒍᑎᐅᓂᐊᕐᓗᓂ, ᐱᖃᓯᐅᑎᔪᑦ ᐋᖅᑭᒍᑎᐅᒐᔭᕐᑐᑦ 
ᐊᑲᐅᖏᓕᐅᕐᑐᓄᑦ. 
 
ᑎᓕᓯᔾᔪᑏᑦ ᑎᒍᓯᒍᓐᓇᐅᑎᒥᒃ 
 (2) ᑖᓐᓇ ᐊᐅᓚᑦᓯᔨ ᐃᑲᔪᖅᑎᖃᕈᓐᓇᕐᑐ ᐃᕐᖃᕐᑐᐃᕕᐅᑉ ᐸᓖᓯᖓᓂᒃ 
ᑎᒍᓯᒍᓐᓇᕐᓗᑎᒃ ᓱᓇᑯᑎᐅᔪᓂ ᒪᓕᒡᓗᒋᑦ ᑖᑯᐊ ᑎᓕᓯᔾᔪᑏᑦ ᑎᒍᓯᒍᓐᓇᓂᐊᕐᓗᑎᒃ 
ᐋᖅᑭᒃᑕᐅᓯᒪᔪᑦ ᑕᐃᑲᓂ ᐊᕕᒃᑐᖅᓯᒪᔪᓂ 8(2)(b)−ᒥᒃ. 
 
ᐃᕐᖃᕐᑐᐃᕕᐅᑉ ᐸᓖᓯᖓ ᑲᒪᒋᔭᕆᐊᓕᖏᑦ 
 (3) ᐃᕐᖃᕐᑐᐃᕕᐅᑉ ᐸᓖᓯᖓ ᑎᒍᓯᔪᓐᓇᕐᑐ ᓇᓪᓕᐊᓂᑐᐃᓐᓇᕐ ᓱᓇᒃᑯᑖᖑᔪᓂ 
ᑖᑯᐊ ᐃᓚᒃᑲᓐᓂᖓᓂ (2)−ᒥᒃ ᐊᒻᒪᓗ ᓴᖅᑭᑕᐅᓪᓗᑎᒃ ᐊᖏᕈᑎᐅᓯᒪᔪᒥ ᑖᒃᑯᓄᖓ 
ᖃᓄᐃᓕᖓᓂᖓᑕ ᑎᓕᓯᑦᔪᑎᓂ ᓴᓇᔭᐅᓯᒪᔪᓂ ᑕᐃᑲᓂ ᑎᑎᕋᖅᓯᒪᔪᓂ ᐊᕕᓐᓂᖓᓂ 
8(2)(b)−ᒥᒃ. 
 
ᐃᒋᑕᐅᕙᑦᑐᑦ ᓱᓇᒃᑯᑖᖑᔪᑦ 
 (4) ᑭᓯᐊᓂ ᓱᓇᒃᑯᑖᖑᔪᑦ ᐃᒋᑕᐅᔪᑦ ᑕᐃᑲᓂ ᐊᖏᕈᑕᐅᓯᒪᔪᓂᒃ ᑕᕝᕙᓂ 
ᐊᕕᒃᑐᖅᓯᒪᔪᓂ 8(2)(d)−ᒥᒃ, ᑖᑯᐊ ᑮᓇᐅᔭᑦ ᐅᕝᕙᓘᓃᑦ ᐊᓯᖏ ᓱᓇᒃᑯᑖᑦ 
ᖃᐅᔨᔭᐅᓯᒪᔪᑦ ᐱᓕᕆᐊᖑᓯᒪᔾᔪᑎᐅᔪᑦ ᑖᑯᐊ ᒪᓕᒃᑕᐅᒋᓐᓇᕆᐊᓖᑦ ᐱᓕᕆᐊᖑᓂᐊᕐᑐᓂ 
ᐃᓚᖓᑎᒍ ᐊᕕᒃᑐᖅᓯᒪᔪᓂ. 

ᐊᑭᓕᒃᑕᐅᔾᔪᑎᐅᓂᐊᕐᑐᓂ ᓇᖕᒥᓂᖁᑎᐅᔪᓂᒃ 

(5) ᑭᓯᐊᓂ ᐊᑭᓕᒃᑕᐅᔾᔪᑎᐅᓂᐊᕐᑐᓂ ᐋᖅᑭᒃᓱᐃᓗᑎᒃ ᑖᓐᓇ ᐊᖏᕈᑎᖓ 
ᐊᐅᓚᑦᓯᔨᐅᑉ ᐊᕕᒃᑐᖅᓯᒪᔪᓂ 8(3)(b)−ᒥᒃ, ᑖᓐᓇ ᐊᐅᓚᑦᓯᔨ ᐊᑎᓕᐅᕐᑎᑦᑎᔪᓐᓇᕐᑐ 
ᐊᑭᓕᒃᑕᐅᔾᔪᑎᐅᓂᐊᕐᑐᓂ ᓱᓇᒃᑯᑖᓂᒃ ᑖᑯᐊ ᓇᖕᒥᓂᖃᖅᑐᓄᑦ ᑎᑎᕋᕐᓯᒪᔭᕆᐊᓕᖕᒥᑦ 
ᐅᕝᕙᓘᓃᑦ ᓄᓇᐃᑦ ᐱᔪᓐᓇᐅᑎᖃᕐᕕᒋᔭᐅᔫᑉ ᐊᓪᓚᕕᖓᓂ ᑖᑯᐊ 
ᓇᓗᓇᐃᕐᑕᐅᓯᒪᑦᓯᐊᕐᓗᑎᒃ.  
 
ᑮᓇᐅᔭᒧᑦ ᐊᑭᓕᓪᓗᒋᑦ ᐃᖅᑲᑐᐃᕕᓕᕆᔨᒃᑯᓄᑦ 
 (6) ᑭᓯᐊᓂ ᑎᓕᓯᔾᔪᑎᐅᑲᐃᓐᓇᕈᑏᑦ ᐃᓚᖃᓕᕐᓗᑎᒃ ᑮᓇᐅᔭᐃᔾᔪᑎᐅᓂᐊᕐᑐᓂ 
ᐅᕝᕙᓘᓃᑦ ᑮᓇᐅᔭᓕᐅᕈᑕᐅᓯᒪᔪᑦ ᐱᓕᕆᐊᖑᓯᒪᔪᓄᑦ, ᑖᑯᐊ ᑮᓇᐅᔭᑦ 
ᐊᑭᓖᒍᑎᐅᓂᐊᕐᑐᑦ ᐃᖅᑲᖅᑐᐃᕕᖕᒧᑦ ᐅᑕᕿᓂᕐᒥᓂᒃ ᐃᓱᓕᒃᕕᒃᓴᖓᓂ ᑖᑯᐊ 
ᑎᓕᓯᔾᔪᑎᐅᑲᐃᓐᓇᕈᑎᓄᑦ ᑖᑯᐊ ᐊᖏᕈᑕᐅᓯᒪᔪᑦ ᐃᓚᒃᑲᓐᓂᖓᓂ 8(10)−ᒧᑦ ᐊᒻᒪᓗ 
ᑭᖑᓕᕐᐹᖑᔪᑦ ᑖ ᓐᓇ ᐱᓕᕆᐊᖑᓂᐊᕐᑐᑦ ᑖᑯᐊ ᐊᖏᕈᑕᐅᓯᒪᔪᑦ ᑕᐃᑲᓂ ᐱᖁᔭᕐᒥᒃ. 
 
ᒪᑭᒪᔾᔪᑎᐅᔪᑦ ᐅᖃᐅᓯᐅᓐᓂᖃᑕ 
10. ᑕᐃᑲᓂ ᖃᐅᔨᓇᓱᒃᑕᖃᑎᓪᓗᒍ ᐱᓕᕆᐊᖑᔪᓂ ᐃᓚᖓᓂ ᐊᕕᒃᑐᖅᓯᒪᔪᓂ, 
ᐊᐅᓚᑦᓯᔨ ᐅᖃᐅᓯᖃᖅᑎᓪᓗᒍ ᐃᖅᑲᖅᑐᐃᕕᖕᒥ 

(a)  ᐃᓘᓐᓇᖏᑦ ᓯᕗᓂᐊᒍ ᑎᑎᕋᕐᑕᐅᓯᒪᔪᑦ ᒪᑭᒪᔾᔪᑏᑦ ᑖᑯᐊ 
ᒪᓕᒃᑕᐅᒋᓐᓇᕆᐊᓖᑦ ᐱᓕᕆᐊᖑᓂᐊᕐᑐᓂ; ᐊᒻᒪᓗ 

(b)  ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐱᔾᔪᑎᖃᕐᓂᕐᒧᑦ ᓱᓇᒃᑯᑖᕆᔭᐅᔪᓄᑦ 
ᑖᓐᓇ ᐊᐅᓚᑦᓯᔨ ᐱᔾᔪᑎᖃᕈᓂ ᑕᐃᒪᐃᑐᖃᕆᐊᖓ. 

 
ᑎᒍᓯᒍᓐᓇᐅᑎᓕᒃ ᑎᓕᓯᔾᔪᑎᒃᑯᑦ 
11. (1)  ᐊᑐᐊᒐᕐᑕᐅᓯᒪᔪ ᐃᓚᒃᑲᓐᓂᖓᓂ 12, 13 ᐊᒻᒪᓗ 16-ᒥᒃ, ᐊᒻᒪᓗ ᑭᓯᐊᓂ 
ᐅᖃᖅᓯᒪᑦᓯᐊᕐᓗᑎᒃ ᒪᑭᒪᔾᔪᑕᐅᓂᐊᕐᑎᓐᓇᒍ ᐃᖅᑲᖅᑐᐃᕕᑎᒍ, ᑖᑯᐊ ᐃᖅᑲᖅᑐᐃᕕᒃᑯᑦ 
ᑎᓕᓯᔾᔪᑎᓕᐅᕈᓐᓇᕐᑐᑦ ᑎᒍᓯᒍᓐᓇᐅᑎᓂᒃ ᓱᓇᒃᑯᑖᖑᔪᓂ ᐊᐅᓚᑦᓯᔨᒧᑦ ᑭᓯᐊᓂ 
ᖃᐅᔨᓐᓂᕈᓂ ᑖᓐᓇ ᓱᓇᑯᑖᕆᔭᐅᔪᖅ ᑮᓇᐅᔾᔭᓴᓕᐅᕐᑕᐅᔪᖅ ᓯᖁᒥᒃᓯᔾᔪᑎᐅᓕᕐᓗᓂ 
ᐅᕝᕙᓘᓃᑦ ᓱᓇᑐᐃᓐᓇᐃᑦ ᐊᑐᖅᑕᐅᓪᓗᑎᒃ ᓯᖁᒥᒃᓯᒍᑕᐅᔪᑦ. 
 
ᐊᒃᑑᑎᖃᕐᔪᐊᕐᑐᑦ ᓄᓇᓕᖕᓂᑦ 
 (2) ᐊᑑᑎᖃᖏᑲᓗᐊᕐᒪᖔᑦ ᑖᓐᓇ ᑎᓕᓯᔾᔪᑎ ᑖᑯᓄᖓ ᐃᖅᑲᖅᑐᐃᕕᑎᒍ, ᑖᑯᐊ 
ᐃᖅᑲᖅᑐᐃᕕᒃᑯᑦ ᖃᐅᔨᒋᐊᕈᓐᓇᖅᑐᑦ ᐃᓘᓐᓇᖏᓐᓂᑦ ᐱᓕᕆᔾᔪᑕᐅᔪᓂ ᐱᖃᓯᐅᑎᔪᑦ 
ᑖᑯᐊ ᐊᒃᑑᑎᖃᕐᔪᐊᕐᑐᑦ ᓯᖁᒥᒃᓯᔾᔪᑎᐅᔪᓂᒃ ᓄᓇᓕᖕᓂᒃ ᐊᑕᖏᕐᑐᑎᒃ. 

ᐅᓪᓗᕆᔭᖓ ᑎᒍᓯᒍᓐᓇᐅᑏᑦ  
(3)  ᑎᒍᓯᒍᓐᓇᐅᑎᓕᒃ ᑎᓕᓯᔾᔪᑎᒃᑯᑦ ᐋᖅᑭᒃᑕᐅᔪᖅ, ᑖᓐᓇ ᓱᓇᒃᑯᑖᕆᔭᐅᔪᖅ 

ᑎᒍᔭᐅᑎᓪᓗᒍ ᐅᓪᓗᖓᑕ ᐱᓕᕆᐊᖑᓚᐅᕐᑎᓪᓗᒍ ᑕᕝᕙᓂ ᐱᒋᐊᕐᑎᑕᐅᔪᖅ ᐃᓚᖓᓂ 
3-ᒥᒃ. 
 
ᓇᓗᓇᐃᑯᑕᖅᑕᖃᖏ ᐊᑐᖅᑐᐊᕈᑎᓄᑦ ᑮᓇᐅᔭᕐᑕᖏᑦᑕ ᐅᕝᕙᓘᓃᑦ 
ᓇᖕᒥᓂᖁᑎᒋᔭᐅᔪᓄᑦ ᓴᐳᔾᔭᐅᓯᒪᔪᑦ ᑮᓇᐅᔭᖁᑎᐅᔪᑦ  

(4) ᑖᓐᓇ ᐊᐅᓚᑦᓯᔨ ᒪᓗᒍᓯᖏᑐᖅ ᓇᓪᓕᐊᒍᑐᐃᓐᓇᕐ ᐊᖏᕈᑎᖃᕆᐊᖅ 
ᐅᕝᕙᓘᓃᑦ ᐊᓯᖏᑎᒍ ᒪᓕᒃᑕᐅᒋᐊᓕᖕᓂᑦ ᐃᓚᖓᑎᒍ ᐊᑐᖅᑐᐊᕈᑎᓄᑦ ᑮᓇᐅᔭᕐᑕᖏᑦᑕ 
ᐅᕝᕙᓘᓃᑦ ᐊᓯᖏᑎᒍ ᓇᖕᒥᓂᖁᑎᒋᔭᐅᔪᓄᑦ ᓴᐳᔾᔭᐅᓯᒪᔪᑦ ᑮᓇᐅᔭᖁᑎᐅᔪᑦ ᑖᑯᓇᖓ 
ᑎᒍᔭᐅᔪᐃᑦ ᓱᓇᒃᑯᑖᖑᔪᑦ. 
 
ᓴᐳᔾᔭᐅᔪᑏᑦ ᑎᓕᓯᔾᔪᑎᒃᑯᑦ 
12. (1) ᐊᑐᐊᒐᕐᑕᐅᓯᒪᔪ ᐃᓚᒃᑲᓐᓂᖓᓂ (3)−ᒥᒃ, ᑖᓐᓇ ᓱᓇᒃᑯᑖᕆᔭᐅᔪᖅ 
ᖃᐅᔨᔭᐅᓐᓂᕈᓂᒃ ᑮᓇᐅᔾᔭᓴᓕᐅᕐᑕᐅᔪᖅ ᓯᖁᒥᒃᓯᔾᔪᑎᐅᓕᕐᓗᓂ ᐅᕝᕙᓘᓃᑦ 
ᓱᓇᑐᐃᓐᓇᐃᑦ ᐊᑐᖅᑕᐅᓪᓗᑎᒃ ᓯᖁᒥᒃᓯᒍᑕᐅᔪᑦ, ᐃᖅᑲᑐᐃᕕᓕᕆᔨᒃᑯᓄᑦ 
ᑎᓕᓯᔾᔪᑎᓕᐅᕈᓐᓇᕐᑐᑦ ᓴᐳᔾᔭᐅᔪᑎᒃᓴᓂᒃ, ᓈᒻᒪᒃᓯᑐᐊᕈᓂ, ᒪᑭᒪᔾᔪᑎᐅᔪᑦ ᓱᓇᑯᑖᖑᔪᑦ 
ᑎᒍᓯᓯᒪᔪᖅ ᑖᓐᓇ ᐃᓄᒃ ᐱᔪᓐᓇᐅᑎᑖᕐᑎᑕᐅᔪᓐᓇᕐᑐᐃᑦ ᑎᓕᓯᔾᔪᑎᒃᑯᑦ ᐃᓚᒃᑲᓐᓂᖓᓂ 
13 ᐅᕝᕙᓘᓃᑦ 14-ᒥᒃ. 
 
ᑎᓕᔭᐅᔪᑎᐅᔪᓐᓇᕐᒥᔪᐃᑦ 

(2) ᑭᒡᓕᖃᖅᑎᑕᐅᒐᓗᐊᕐᑎᓪᓗᒋᑦ ᐃᓚᒃᑲᓐᓂᖓᓂ (1)−ᒥᒃ, ᑖᓐᓇ 
ᑎᓕᔭᐅᔾᔪᑎᐅᔪᓐᓇᕐᑐ ᐃᒪᐃᔪᓐᓇᕐᒥᔪᖅ 

(a)  ᐊᒡᒍᕐᓯᒪᔪᑦ ᐅᕝᕙᓘᓃᑦ ᐊᒡᕕᐊᕈᑎᐅᔪᑦ ᓇᓪᓕᐊᒍᑐᐃᓐᓇᕐ 
ᒪᑭᒪᔾᔪᑎᐅᔪᑦ ᓱᓇᑯᑖᖑᔪᑦ ᐅᕝᕙᓘᓃᑦ ᓇᓪᓕᐊᒍᑐᐃᓐᓇᕐ 
ᓂᐅᕕᖅᑕᐅᔪᑦ ᐅᕝᕙᓘᓃᑦ ᐊᓯᖏᑎᒍ ᐸᕐᓇᕐᑕᐅᔪᑦ ᐃᓄᖕᒧᑦ; 

(b)  ᐊᑐᐊᒐᕐᑕᐅᓯᒪᔪ ᐃᓚᒃᑲᓐᓂᖓᓂ 11(4)−ᒥᒃ, ᐊᑐᐃᓐᓇᐅᑎᒃᓯᓗᓂ 
ᑖᓐᓇ ᐊᐅᓚᑦᓯᔨ ᑖᑯᓂᖓ ᓱᓇᒃᑯᑖᖑᔪᓂ 
ᐱᔪᒥᓇᕐᓯᑎᔪᓐᓇᐅᓕᖁᓪᓗᒋᑦ; 

(c)  ᑐᕌᖓᓗᑎᒃ ᑖᑯᐊ ᑮᓇᐅᔭᓕᐅᕈᑕᐅᔪᑦ ᓱᓇᒃᑯᑖᓐᓂᒃ ᑖᑯᐊ 
ᓇᓪᓕᐊᒍᑐᐃᓐᓇᕐ ᐊᑭᓕᒃᓴᖃᕐᕕᒋᔭᖓᑕ ᓴᐳᔾᔭᐅᓯᒪᔪᑦ ᑕᐃᑲᓂ 
ᓯᕗᓂᐊᒍ ᐊᑎᓕᐅᖅᓯᒪᒋᐊᖃᖅᑐᑦ ᓇᓗᓇᐃᕐᓂᐊᕐᓗᒍ 
ᓱᓇᒃᑯᑖᖑᔪᓂ; ᐅᕝᕙᓘᓃᑦ 

(d) ᑐᕌᖓᓗᒋᑦ ᑲᑎᑦᑐᒋᑦ ᑖᑯᐊ ᑮᓇᐅᔭᓕᐊᖑᓯᒪᔪᑦ ᓱᓇᒃᑯᑖᖑᔪᑦ 
ᑖᓐᓇ ᐊᑭᓕᖅᑕᐅᓗᓂ ᐃᓄᒃ ᐊᑦᑐᖅᑕᐅᓯᒪᔪᖅ ᑕᐃᑲᓂ 
ᓴᐳᔾᔭᐅᔪᑏᑦ ᑎᓕᓯᔾᔪᑎᖓᓂᒃ. 

ᐃᓛᑰᖓᔪᑦ 
(3) ᑭᓯᐊᓂ ᐊᑐᐃᓐᓇᐅᔪᑦ ᑕᐃᑲᓂ ᐃᓚᒃᑲᓐᓂᖓᓂ 13(1)−ᒥᒃ, 

ᐃᖅᑲᑐᐃᕕᓕᕆᔨᒃᑯᓄᑦ ᑐᓂᓯᔪᒪᓇᔭᖏᓚᑦ ᑖᑯᓂᖓ ᓴᐳᔾᔭᐅᔪᑏᑦ ᑎᓕᓯᔾᔪᑎᒃᑯᑦ 
ᑭᓯᐊᓂ ᐃᓱᒪᒋᔭᐅᔪᑦ ᑖᓐᓇ ᒪᑭᒪᔾᔪᑎᐅᒋᐊᖅ ᐃᖅᑲᖅᑐᐃᕕᒃᑯᑎᒍ. 
 
ᓴᐳᔾᔭᐅᓯᒪᔪᑦ ᑎᒍᒥᐊᖅᑐᓄᑦ 
13. (1) ᐅᑯᐊ ᒪᓕᒡᓗᒋᑦ ᐱᔪᓐᓇᐅᑎᓖᑦ ᑖᑯᓂᖓ ᓴᐳᔾᔭᐅᔪᑏᑦ ᑎᓕᓯᔾᔪᑎᒃᑯᑦ ᑖᑯᐊ 
ᐃᖃᓱᕐᓗᒋᑦ ᓴᓇᑯᑖᖑᔪᑦ ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ ᐅᕝᕙᓘᓃᑦ 
ᓱᓇᑐᐃᓐᓇᐃᑦ ᐊᑐᖅᑕᐅᔪᑦ ᑖᑯᐊ ᓯᖁᒥᒃᓯᓯᒪᔪᐃᑦ: 

(a) ᓄᓇᕗᑦ ᒐᕙᒪᖓ, ᑖᓇᓗ ᒐᕙᒪᖓᑦ ᓇᓪᓕᐊᓂᑐᐃᓐᓇᕐ 
ᓄᓇᓕᐸᐅᔭᐅᔪᓂ, ᐊᒻᒪᓗ ᒐᕙᒪᑐᖃᒃᑯᓐᓂ ᑲᓇᑕᒥ ᐅᕝᕙᓘᓃᑦ 
ᓄᓇᒥ ᐊᕕᒃᑐᖅᓯᒪᔪᓂ;  

(b) ᑯᐊᐳᕆᓴᑦ ᐃᓘᓐᓇᖓᓂ ᓇᖕᒥᓂᖁᑎᒋᔭᐅᔪᖅ ᓄᓇᕗ 
ᒐᕙᒪᖓᑎᒍ, ᑖᓇᓗ ᒐᕙᒪᖓᑦ ᓇᓪᓕᐊᓂᑐᐃᓐᓇᕐ 
ᓄᓇᓕᐸᐅᔭᐅᔪᓂᒃ, ᐊᒻᒪᓗ ᒐᕙᒪᑐᖃᒃᑯᓐᓂ ᑲᓇᑕᒥ ᐅᕝᕙᓘᓃᑦ 
ᓄᓇᒥ ᐊᕕᒃᑐᖅᓯᒪᔪᓂ;  

(c) ᓇᓗᓇᐃᕐᑕᐅᓯᒪᔪᓄᑦ ᐃᓄᐃᑦ ᑲᑐᔨᖃᑎᒌᖓᓐᓄᑦ ᑖᑯᐊ 
ᑎᑎᕋᕐᓯᒪᔪᑦ ᑕᐃᑲᓂ ᓄᓇᕗᒻᒥᒃ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᓂᒃ, ᐃᖃᓱᕐᓗᒋᑦ ᑖᑯᐊ ᐃᓄᐃᑦ ᓄᓇᖁᑎᖏᓐᓂᒃ 
ᖃᐃᑕᐅᓯᒪᔪᑦ ᑖᑯᓇᖓ ᓇᓗᓇᐃᕐᑕᐅᓯᒪᔪᓄᑦ ᐃᓄᐃᑦ 
ᑲᑐᔨᖃᑎᒌᖓᓐᓄᑦ; 

(d) ᑎᒍᒥᐊᕐᑐᖅ ᓇᖕᒥᓂᖁᑎᖃᖅᑐᖅ ᑖᓐᓇ ᐱᖃᓯᐅᔾᔭᐅᖏᑐᖅ 
ᑎᒍᓯᒍᑎᒥᒃ ᐱᓕᕆᔪᖃᖅᑎᓪᓗᒍ ᐃᓚᒃᑲᓐᓂᖓᓂ 4(2)−ᒥᒃ, ᑖᑯᐊ 
ᐃᖃᓱᕐᓗᒋᑦ ᓇᓗᓇᐃᕐᔭᖅᑕᐅᓯᒪᔪᑦ.  

 
ᐊᔾᔨᖓ 
 (2)  ᐊᑐᐊᒐᕐᑕᐅᓯᒪᔪ ᐃᓚᒃᑲᓐᓂᖓᓂ 3-ᒥᒃ, ᒪᓕᒡᓗᒋᑦ ᑖᑯᐊ ᐱᔪᓐᓇᐅᑎᓖᑦ 
ᑖᑯᓂᖓ ᓴᐳᔾᔭᐅᔾᔪᑏᑦ ᑎᓕᓯᔾᔪᑎᒃᑯᑦ ᐃᖃᓱᕐᓗᒋᑦ ᓱᓇᑯᑖᖑᔪᑦ ᑮᓇᐅᔭᓕᐅᕈᑕᐅᓯᒪᔪᑦ 
ᓯᖁᒥᒃᓯᓪᓗᑎᒃ ᐅᕝᕙᓘᓃᑦ ᓱᓇᑐᐃᓐᓇᐃᑦ ᐊᑐᖅᑕᐅᔪᑦ ᑖᑯᐊ ᓯᖁᒥᒃᓯᓯᒪᔪᐃᑦ: 

(a)  ᓇᓪᓕᐊᒍᑐᐃᓐᓇᕐ ᑎᒍᒥᐊᕐᑐᖅ ᓯᕗᓂᐊᒍ ᐊᑎᓕᐅᖅᓯᒪᒋᐊᖃᖅᑐᑦ 
ᓇᖕᒥᓂᖁᑎᖃᖅᑐᑦ ᓱᓇᒃᑯᑖᖑᔪᓂ: 
(i)  ᑮᓇᐅᔭᑯᕕᖕᒥᒃ, ᑮᓇᐅᔭᓕᕆᔩᑦ, ᐅᕝᕙᓘᓃᑦ ᑮᓇᐅᔭᓂᒃ 

ᐸᐸᑦᓯᔾᔪᑏᑦ ᐅᕝᕙᓘᓃᑦ ᑮᓇᐅᔭᓂ ᐊᑐᖅᑐᐊᑲᐃᕙᑦᑐᑦ 
ᑲᔪᓯᑎᑦᑎᓯᒪᒻᒪᑕ ᓇᖕᒥᓂᖁᑎᐅᔪᓂ ᓄᓇᕗᒻᒥ, 

(ii)  ᓇᓪᓕᐅᑯᒫᓕᕆᔩᑦ ᐊᖏᕈᑕᐅᓯᒪᔪ ᐃᓚᖓᓂ 
ᓇᓪᓕᐅᖁᒫᓕᕆᓂᕐᒧᑦ ᐱᖁᔭᖅ, 

(iii)  ᓄᓇᓕᖕᓂ ᑯᐊᐳᕆᓴᖓᑦ, ᐅᕝᕙᓘᓃᑦ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᐅᕝᕙᓘᓃᑦ ᐃᒡᓗᓕᕆᔨᒃᑯᑦ, 

14 
 

http://web2.gov.mb.ca/laws/statutes/ccsm/c306f.php%2316


(iv)  ᑎᒥᐅᔪᑦ ᑎᑎᕋᕐᑕᐅᓯᒪᔪᑦ ᑕᐃᑲᓂ ᓄᓇᕗᒻᒥᒃ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᒃ; 

(v) ᐃᓚᒋᔭᐅᔪᖅ ᑎᒍᒥᐊᕐᑐᓄᑦ, ᓇᓗᓇᐃᕐᑕᐅᓯᒪᔪᑦ ᑕᐃᑲᓂ 
ᒪᓕᒐᕋᓛᓂᒃ, ᑖᑯᐊ ᐊᔾᔨᐸᓗᖏᑦ ᑎᒍᒥᐊᕐᑑᑉ ᑕᐃᑲᓂ 
ᐊᕕᒃᑐᖅᓯᒪᔪᑲᓐᓂᖓᓂ (i) ᐅᕙᓘᓃᑦ (ii)−ᒥᒃ; 

(b)  ᑖᓐᓇ ᑎᒍᒥᐊᕐᑐᖅ ᓇᖕᒥᓂᖁᑎᓕᒃ ᓱᓇᑯᑖᖑᔪᒥᒃ ᑖᑯᐊ  
(i)  ᓇᖕᒥᓂᖁᑎᖃᖅᑐᑦ ᐅᕝᕙᓘᓃᑦ ᑎᒍᓯᒍᓐᓇᐅᑎᓕᒃ 

ᑐᕌᒐᔪᖅ ᐃᓚᖓᓂ 69-ᒥᒃ ᑕᕝᕙᓂ ᓄᓇᐃᑦ 
ᐱᔪᓐᓇᐅᑎᖃᕐᕕᒋᔭᐅᔪᑦ ᐱᖁᔭᖓᓐᓂ; ᑖᑯᐊ 
ᐊᑎᓕᐅᖅᓯᒪᔪᑦ ᐅᕝᕙᓘᓃᑦ ᐊᑎᓕᐅᖅᑕᐅᓯᒪᖏᑦᑐᑦ, 
ᐅᕝᕙᓘᓃᑦ 

(ii)  ᓯᕗᓂᐊᒍ ᐊᑎᓕᐅᖅᓯᒪᒋᐊᖃᖅᑐᑦ ᓇᖕᒥᓂᖁᑎᖃᖅᑐᑦ  
ᑖᑯᐊ ᓇᓗᓇᐃᕐᑕᐅᓯᒪᔪᑦ ᑕᐃᑲᓂ ᒪᓕᒐᕋᓛᓂᑦ. 

 
ᐃᓛᑰᖓᔪᑦ 
 (3) ᑖᑯᐊ ᐱᔪᓐᓇᐅᑏᑦ ᑐᕌᖓᔪᖅ ᑕᐃᑲᓂ ᐃᓚᒃᑲᓐᓂᖓᓂ (2)−ᒥᒃ 
ᐊᑑᑎᖃᖏᑐᑦ ᑭᓯᐊᓂ ᐊᐅᓚᑦᓯᔨᐅᑉ ᖃᐅᔨᑎᒃᓯᒍᓐᓇᕈᓂ ᐃᖅᑲᖅᑐᐃᕕᒃᑯᑎᒍ ᑖᓐᓇ 
ᑎᒍᒥᐊᕐᑐᖅ ᓇᖕᒥᓂᖁᑎᓕ ᖃᐅᔨᒪᓐᓂᕈᓂ ᐅᕝᕙᓘᓃᑦ ᖃᐅᔨᒪᓐᓂᕈᓂᒃ ᑖᓐᓇ 
ᓱᓇᒃᑯᑖᖑᔪᖅ ᐊᑐᖅᑕᐅᑎᓪᓗᒍ ᑖᑯᐊ ᓱᓇᑐᐃᓐᓇᐃᑦ ᐊᑐᖅᑕᐅᔪᑦ ᓯᖁᒥᒃᓯᑎᓪᓗᑎᒃ 
ᐊᒻᒪᓗ ᐱᔾᔪᑎᐅᔪᒥᒃ ᑲᒪᒋᔭᖃᑦᓯᐊᕋᓂ ᑖᑯᓂᖓ ᓱᓇᑯᑖᕆᔭᐅᔪᖅ ᐊᑐᖅᑕᐅᑎᓪᓗᒍ 
ᓯᖁᒥᒃᓯᑎᓪᓗᑎᒃ. 
 
ᐊᓯᖏᑦ ᐃᓄᐃᑦ ᐱᔪᓐᓇᐅᑎᓖᑦ ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ 

(4) ᑭᓯᐊᓂ ᓴᓇᑯᑖᖑᔪᑦ ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ ᐅᕝᕙᓘᓃᑦ 
ᓱᓇᑐᐃᓐᓇᐃᑦ ᐊᑐᖅᑕᐅᔪᑦ ᑖᑯᐊ ᓯᖁᒥᒃᓯᓯᒪᔪᐃᑦ, ᑭᓇᑐᐃᓐᓇᕐ ᐃᓄᒃ 
ᓱᓇᒃᑯᑖᖅᑖᕈᒪᓐᓂᕈᓂ ᓇᖕᒥᓂᖁᑎᒋᔭᐅᔪᓂᒃ ᐅᑯᐊ ᑐᕌᖓᔪᑦ ᐃᓚᒃᑲᓐᓂᖓᓂ (2)−ᒥᒃ 
ᑖᑯᐊ ᐱᔪᓐᓇᐅᑎᓖᑦ ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ.  
 
ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ ᑖᑯᐊ ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ 
14. (1)  ᑭᓯᐊᓂ ᓴᓇᑯᑖᖑᔪᑦ ᖃᐅᔨᔭᐅᓐᓂᕈᑎᒃ ᑮᓇᐅᔭᓕᐅᕈᑕᐅᓯᒪᔪᑦ 
ᓯᖁᒥᒃᓯᓪᓗᑎᒃ, ᐃᓄᒃ ᑎᒍᒥᐊᕈᓐᓇᕐᑐ ᓱᓇᑯᑖᖑᔪᒥ ᓇᖕᒥᓂᖁᑎᒋᔭᐅᔪᒥᒃ ᑖᓐᓇ 
ᐱᔪᓐᓇᐅᑎᖃᖅᑐᖅ ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ ᑭᓯᐊᓂ ᑖᓐᓇ ᐃᓄᒃ ᖃᐅᔨᑎᒃᓯᒍᓂ 

(a)  ᐊᖑᑎ ᐅᕝᕙᓘᓃᑦ ᐊᕐᓇᖅ 
(i)  ᓱᓇᑯᑖᖅᑖᕐᓯᒪᔪᖅ ᓇᖕᒥᓂᖁᑎᖃᕐᕕᐅᔪᒥᒃ ᑭᖑᓂᐊᒍ 

ᓇᓗᓇᐃᒃᑯᑕᖅᑖᓯᒪᔭᕆᐊᓕᒃ ᐃᓚᖓᑎᒍ 6-ᒥᒃ ᑖᑯᐊ 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓯᒪᔪᑦ 
ᓇᖕᒥᓂᖁᑎᖃᖅᑐᑦ, ᐊᒻᒪᓗ 

(ii)  ᑐᕌᖓᔪᖅ ᐅᕝᕙᓘᓃᑦ ᑐᕌᖓᖏᑐᖅ, ᓱᓇᑯᑖᖅᑖᕐᓯᒪᔪᖅ 
ᓇᖕᒥᓂᖁᑎᖃᕐᕕᐅᔪᒥᒃ ᐱᔾᔪᑎᖃᓕᕐᓗᓂᒃ ᓯᖁᒥᒃᓯᔪᖅ; 
ᐊᒻᒪᓗ 

(b)  ᐊᖑᑎ ᐅᕝᕙᓘᓃᑦ ᐊᕐᓇᖅ 
(i)  ᓇᖕᒥᓂᖁᑎᖃᕐᑎᐅᔪᖅ ᐃᓄᖕᒧᑦ ᑕᐃᓐᓇ ᓯᖁᒥᒃᓯᔪᕕᓂ 

ᖃᐅᔨᔭᐅᓪᓗᑎᒃ ᓱᓇᒃᑯᑖᖑᔪᖅ ᑮᓇᐅᔭᓕᐅᕈᑕᐅᓯᒪᔪᑦ 
ᓯᖁᒥᒃᓯᓪᓗᑎᒃ, ᑭᓯᐊᓂ ᖃᐅᔨᒪᓚᐅᖏᑐᖅ ᐊᒻᒪᓗ 
ᐱᔾᔪᑎᐅᔪᒥᒃ ᖃᐅᔨᒪᓂᖏᑐᖅ ᑖᓐᓇ 
ᓇᖕᒥᓂᖁᑎᖃᑎᐅᔪᖅ ᑖᑯᐊᓗ ᓱᓇᑯᑖᖅᑖᕈᑕᐅᔪᖅ 
ᓯᖁᒥᒃᓯᔾᔪᑎᐅᔪᖅ, 

(ii)  ᓇᖕᒥᓂᖁᑎᖃᖅᑐᖅ ᓱᓇᒃᑯᑖᒥᒃ ᑭᖑᓂᐊᒍ ᑖᓐᓇ 
ᓯᖁᒥᒃᓯᔾᔪᑎᐅᓚᐅᕐᑎᓪᓗᒍ, ᐊᒻᒪᓗ ᖁᔭᓈᖏᑕᖓ 
ᐅᕝᕙᓘᓃᑦ ᓯᖁᒥᒃᓯᔾᔪᑎᐅᑎᓪᓗᒍ,  

(iii)  ᓱᓇᑯᑖᖅᑖᕐᓯᒪᔪᖅ ᓇᖕᒥᓂᖁᑎᖃᕐᕕᐅᔪᒥᒃ 
ᑮᓇᐅᔭᓕᐅᕈᑎᒋᓇᔭᕐᑕᖓ ᑭᖑᓂᐊᒍ ᑖᓐᓇ 
ᓯᖁᒥᒃᓯᔾᔪᑎᐅᓚᐅᕐᑎᓪᓗᒍ, ᐊᒻᒪᓗ ᖃᐅᔨᒪᓚᐅᖏᑐᖅ 
ᐊᒻᒪᓗ ᐱᔾᔪᑎᐅᔪᒥᒃ ᖃᐅᔨᒪᓂᖏᑐᖅ ᑖᓐᓇ 
ᓇᖕᒥᓂᖁᑎᖃᑎᐅᔪᖅ ᑖᑯᐊᓗ ᓱᓇᑯᑖᖅᑖᕈᑕᐅᔪᖅ 
ᑮᓇᐅᔭᓕᐅᕈᑎᒋᔭᖓᑕ ᓯᖁᒥᒃᓯᔾᔪᑎᐅᔪᖅ, ᐅᕝᕙᓘᓃᑦ 

(iv)  ᓱᓇᑯᑖᕐᑖᕐᓯᒪᔪᖅ ᓇᖕᒥᓂᖁᑎᖃᕐᕕᐅᔪᒥᒃ ᑖᓐᓇ ᐃᓄᒃ 
ᓇᓗᓇᐃᕐᑕᐅᓯᒪᔪᖅ ᑕᐃᑲᓂ ᐊᕕᒃᑐᖅᓯᒪᔪᑲᓐᓂᖓᓂ (i), 
(ii)−ᒥᒃ ᐅᕙᓘᓃᑦ (iii)−ᒥᒃ ᑭᓯᐊᓂ ᑖᓐᓇ ᐊᖑᑎ 
ᐅᕝᕙᓘᓃᑦ ᐊᕐᓇᖅ ᐊᒻᒪᓗ ᐱᔾᔪᑎᐅᔪᒥᒃ 
ᖃᐅᔨᒪᓐᓂᖏᑐᖅ ᑖᓐᓇ ᑕᐃᒪᐃᓕᔪᖃᓚᐅᕐᒪᖔᑦ ᑖᑯᐊᓗ 
ᓱᓇᑯᑖᖅᑖᕈᑕᐅᔪᖅ ᑮᓇᐅᔭᓕᐅᕈᑎᒋᔭᖓᑕ 
ᓯᖁᒥᒃᓯᔾᔪᑎᐅᔪᖅ. 

 
ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ ᑖᑯᐊ ᐊᑐᖅᑕᐅᑎᓪᓗᒋᑦ ᓱᓇᒃᑯᑖᕐᑎᒍ ᓯᖁᒥᒃᓯᓪᓗᑎᒃ 

(2) ᑭᓯᐊᓂ ᓴᓇᑯᑖᖑᔪᑦ ᖃᐅᔨᔭᐅᓐᓂᕈᑎ ᐊᑐᖅᑕᐅᑎᓪᓗᒋᑦ ᓱᓇᒃᑯᑖᕐᑎᒍ 
ᓯᖁᒥᒃᓯᓪᓗᑎᒃ, ᐃᓄᒃ ᑎᒍᒥᐊᕈᓐᓇᕐᑐ ᓱᓇᑯᑖᖑᔪᒥ ᓇᖕᒥᓂᖁᑎᒋᔭᐅᔪᒥᒃ ᑖᓐᓇ 
ᐱᔪᓐᓇᐅᑎᖃᖅᑐᖅ ᓴᐳᔾᔭᐅᔪᓂ ᑎᓕᓯᔾᔪᑎᒃᑯᑦ ᑭᓯᐊᓂ ᑖᓐᓇ ᐃᓄᒃ ᖃᐅᔨᑎᒃᓯᒍᓂ   

(a) ᐊᖑᑎ ᐅᕝᕙᓘᓃᑦ ᐊᕐᓇᖅ ᓱᓇᑯᑖᖅᑖᕐᓯᒪᔪᖅ 
ᓇᖕᒥᓂᖁᑎᖃᕐᕕᐅᔪᒥᒃ ᑭᖑᓂᐊᒍ ᓇᓗᓇᐃᒃᑯᑕᖅᑖᓯᒪᔭᕆᐊᓕᒃ 
ᐃᓚᖓᑎᒍ 6-ᒥᒃ ᑖᑯᐊ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓯᒪᔪᑦ 
ᓇᖕᒥᓂᖁᑎᖃᖅᑐᑦ; 

(b) ᑕᐃᒪ ᓯᖁᒥᑦᓯᔪᖃᖅᑎᓪᓗᒍ ᑭᖑᓂᐊᒍ ᐱᓕᕆᐊᑦᓴᖃᑦᑎᓪᓗᒋᑦ 
ᐱᔪᒪᓪᓗᑎᒃ ᐱᖁᑎᒋᔭᐅᔪᓂ  

(i) ᐱᓕᕆᐊᑦᓴᖃᑦᑐᑦ ᖃᐅᔨᒪᓐᓂᖏᑐᐊᖅᐸᑕ ᐊᒻᒪᓗ 
ᖃᐅᔨᒪᔮᖃᓐᓂᖏᑐᐊᖅᐸᑕ ᑖᓐᓇ ᐱᖁᑎᒋᔭᐅᔪᒥᑦ 
ᐊᑐᖅᑕᐅᑎᓪᓗᒍ ᐃᓚᒋᔭᐅᓪᓗᑎ ᓯᖁᒥᓯᖃᑕᐅᔪᑦ, 
ᐅᕝᕙᓘᓐᓃᑦ 

(ii) ᐱᓕᕆᐊᑦᓴᖃᑦᑐᖅ ᐃᓘᓐᓇᖓᓂ ᐊᑐᓪᓗᑎᒃ 
ᓯᖁᒥᑦᓯᑎᓪᓗᑎᒃ ᐱᑦᔪᑎᐅᔪᒥᒃ ᑲᒪᒋᔭᖃᑦᓯᐊᕋᓂ ᑖᒃᑯᓂᖓ 
ᐱᖁᑎᒋᔭᐅᔪᓄᑦ ᐊᑐᖅᑕᐅᑎᓪᓗᒍ ᓯᖁᒥᒃᓯᑎᓪᓗᑎᒃ; 
ᐊᒻᒪᓗ 

 (c) ᑭᓯᐊᓂ ᑖᓐᓇ ᓯᖁᒥᒃᓯᔾᔪᑎᐅᓚᐅᕐᑎᓪᓗᒍ ᑭᖑᓂᐊᒍ ᑖᓐᓇ 
ᐊᖑᑎ ᐅᕝᕙᓘᓃᑦ ᐊᕐᓇᖅ ᓱᓇᑯᑖᖅᑖᕐᓯᒪᔪᖅ 
ᓇᖕᒥᓂᖁᑎᖃᕐᕕᐅᔪᒥᒃ, ᑖᓐᓇᓗ ᖃᐅᔨᒪᓚᐅᖏᕆᐊ ᐊᒻᒪᓗ 
ᐱᔾᔪᑎᐅᔪᒥᒃ ᖃᐅᔨᒪᓂᖏᑐᖅ ᑖᓐᓇ ᓇᖕᒥᓂᖁᑎᖃᑎᐅᔪᖅ 
ᑖᑯᐊᓗ ᐊᑐᖅᑕᐅᑎᓪᓗᒋᑦ ᓱᓇᒃᑯᑖᕐᑎᒍ ᓯᖁᒥᒃᓯᓪᓗᑎᒃ. 

ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᕕᕝᕗᐊᕆ 23, 2017. 
 
ᐱᔾᔪᑎᐅᕙᑦᑐᑦ 
15. ᑖᓐᓇ ᐱᔾᔪᑎᖓ ᐃᓚᒃᑲᓐᓂᖓᓂ 13(3)−ᒥᒃ ᐊᒻᒪᓗ ᐊᕕᒃᑐᖅᓯᒪᔪᓂ 
14(2)(b)−ᒥᒃ, ᐱᔾᔪᑎᐅᕙᑦᑐᑦ ᑖᑯᐊ ᓴᐳᔾᔭᐅᖁᓪᓗᒋᑦ ᓱᓇᑯᑖᖑᔪᑦ ᐊᑐᖅᑕᐅᑎᓪᓗᒋᑦ 
ᓯᖁᒥᒃᓯᓪᓗᑎᒃ ᐅᑯᐊ ᐱᖃᓯᐅᑐᑦ, ᑭᓯᐊᓂ ᑭᒡᓕᖃᖅᑎᑕᐅᖏᑐᑦ,   

(a)  ᑕᕝᕙᓴᐃᓐᓇᕐ ᖃᐅᔨᑲᐃᖏᑯᓂ ᒪᓕᒐᑎᒍ ᒪᓕᑦᑎᑦᓯᒐᓱᐊᕐᑎᓄᑦ. 
ᑖᓐᓇ ᖃᐅᔨᒪᑎᓪᓗᒍ ᐃᓄᒃ ᐅᕝᕙᓘᓃᑦ ᐱᔾᔪᑎᐅᑎᓪᓗᒍ ᑖᓐᓇ 
ᓱᓇᑯᑖᖅ ᐅᕝᕙᓘᓃᑦ ᐊᑐᖅᑕᐅᑎᓪᓗᒋᑦ  ᓯᖁᒥᒃᓯᓪᓗᑎᒃ; 

(b)  ᐊᖏᖏᑯᓂ ᐅᕝᕙᓘᓃᑦ ᐊᖏᖅᑕᐅᔾᔪᑎᑖᓂᖏᐸᑦ ᑖᓐᓇ ᐃᓄᒃ 
(i)  ᑐᓂᓯᔪᓐᓇᕐᑐᓂ, ᐊᒻᒪᓗ 
(ii) ᖃᐅᔨᒪᑎᓪᓗᒍ ᐅᕝᕙᓘᓃᑦ ᐱᔾᔪᑎᐅᑎᓕᖅᑐᓂᐅᒃ 

ᐅᕝᕙᓘᓃᑦ ᐊᑐᖅᑕᐅᑎᓕᖅᑐᓂᐅᒃ ᑖᓐᓇ ᓱᓇᑯᑖᖅ 
ᐅᕝᕙᓘᓃᑦ ᐊᑐᖅᑕᐅᑎᓪᓗᒋᑦ  ᓯᖁᒥᒃᓯᓪᓗᑎᒃ; 
ᐅᕝᕙᓘᓃᑦ 

(c) ᐱᓕᕆᐊᖃᖅᐸᓪᓕᐊᓕᖅᐳᑦ, ᐊᖏᕈᑕᐅᓯᒪᔪᓂ ᑖᑯᓇᖓ ᐃᓄᐃᑦ 
ᐱᖅᑯᓯᖏᓐᓂᒃ ᐅᑦᑐᕋᐅᑎᐅᕙᑦᑐᑦ, ᐱᔾᔪᑎᒋᓗᒋᑦ ᓴᐳᔾᔭᐅᖁᓪᓗᒋᑦ 
ᓱᓇᑯᑖᖑᔪᑦ ᐊᑐᖅᑕᐅᑎᓪᓗᒋᑦ ᓯᖁᒥᒃᓯᓪᓗᑎᒃ. 

 
ᒪᓕᒐᕐᑎᒍ ᑎᒍᒥᐊᕐᑐᐃᑦ ᓇᖕᒥᓂᖁᑎᓖᑦ 
16. (1) ᐊᑐᐊᒐᕐᑕᐅᓯᒪᔪ ᐃᓚᒃᑲᓐᓂᖓᓂ (3) ᐊᒻᒪᓗ (4)−ᒥᒃ ᐊᒻᒪᓗ ᑖᑯᐊ 
ᓇᓪᓕᐊᒍᑐᐃᓐᓇᕐ ᓴᐳᔾᔭᐅᔪᓂ ᑎᓕᓯᔾᔪᑎᓖᑦ, ᑖᑯᐊ ᐃᖅᑲᖅᑐᐃᔨᑯᑦ ᐱᒋᐊᕐᑎᑦᑎᓗᑎᒃ 
ᓱᓇᒃᑯᑖᓂᒃ ᑎᒍᓯᒍᓐᓇᐅᑎᒥᒃ ᐃᓚᒃᑲᓐᓂᖓᑎᒍ 11-ᒥᒃ ᑖᓐᓇ ᐃᓚᐃᓐᓇᖓ ᑖᑯᐊ 
ᑮᓇᐅᔭᓕᐅᕈᑕᐅᓯᒪᔪᑦ ᓯᖁᒥᒃᓯᓪᓗᑎᒃ, ᐃᖅᑲᖅᑐᐃᔨᑯᑦ ᑎᓕᓯᔾᔪᑎᓕᐅᕐᓗᑎᒃ ᑖᓱᒧᖓ 
ᐃᓄᖕᒧᑦ ᑎᒍᒥᐊᕐᑐᒥᒃ ᒪᓕᒐᕐᑎᒍ ᓇᖕᒥᓂᖁᑎᓕᖕᓂᒃ  ᑖᑯᐊᓗ ᐃᓚᐃᓐᓇᖓ 

ᑎᒍᒥᐊᖃᑕᐅᔪᖅ ᓱᓇᒃᑯᑖᖑᔪᒥᒃ ᑖᓐᓇ ᑮᓇᐅᔭᓕᐅᕈᑕᐅᓯᒪᖏᑐᖅ ᓯᖁᒥᒃᓯᔪᖃᖅᑎᓪᓗᒍ 
ᑖᑯᐊ ᐱᔪᓐᓇᐅᑎᖃᖅᑎᑕᐅᔪᑦ ᑮᓇᐅᔭᑎᒍ ᓂᐅᕕᐊᒃᓴᐅᔪᓐᓇᕐᑐ ᓱᓇᒃᑯᑖᖑᔪᑦ. 
 
ᓯᕗᓪᓕᐅᑦᔭᐅᓂᖓ ᓂᐅᕕᑎᑦᓴᓂᑦ 
 (2) ᐊᑐᐊᒐᕐᑕᐅᓯᒪᔪ ᐃᓚᒃᑲᓐᓂᖓᓂ (3) ᐊᒻᒪᓗ (4)−ᒥᒃ ᐊᒻᒪᓗ ᑖᑯᐊ 
ᐃᖅᑲᖅᑐᐃᔨᑯᑦ ᑎᓕᓯᔾᔪᑎᓕᐅᕈᓐᓇᕐᑐᑦ ᐃᓄᖕᒥ ᑎᒍᒥᐊᕐᑐᒥᒃ ᒪᓕᒐᕐᑎᒍ 
ᓇᖕᒥᓂᖁᑎᓕᖕᓂᒃ  ᐃᓚᐃᓐᓇᖓ ᑎᒍᒥᐊᖃᑕᐅᔪᖅ ᓱᓇᒃᑯᑖᖑᔪᒥᒃ ᑖᓐᓇ 
ᑮᓇᐅᔭᓕᐅᕈᑕᐅᓯᒪᖏᑐᖅ ᓯᖁᒥᒃᓯᔪᖃᖅᑎᓪᓗᒍ ᑖᑯᐊ ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ, 
ᖃᖓᑯᑐᐃᓐᓇᕐ ᐃᖅᑲᖅᑐᐃᕕᒃᑯᑦ ᐃᓱᒪᓕᐅᕈᑎᖃᕋᔭᕐᑐᑦ ᐱᔾᔪᑕᐅᔪᓂ, ᑖᓐᓇ 
ᓂᐅᕕᕐᑕᐅᓯᒪᔪ ᑎᒍᔭᐅᓯᒪᔪᖅ ᓱᓇᒃᑯᑖ ᑮᓇᐅᔭᓕᐅᕈᓐᓇᕐᑐ, ᐃᓚᖃᕐᓗᑎᒃ 
ᖃᓄᐃᓕᖓᒋᐊᓕᖕᓂᒃ ᑖᑯᐊ ᐃᖅᑲᖅᑐᐃᕕᒃᑯᑦ ᐃᓱᒪᓕᐅᕈᑎᒋᓯᒪᔭᖓᓂ. 
 
ᐊᕕᒃᑕᐅᓪᓗᑎᒃ ᑮᓇᐅᔭᓕᐅᕈᑕᐅᓯᒪᔪᑦ 
 (3) ᐊᕕᒃᑕᐅᓪᓗᑎᒃ ᑮᓇᐅᔭᓕᐅᕈᑕᐅᓯᒪᔪᑦ ᑖᑯᓇᖓ ᓂᐅᕕᒃᑕᐅᓯᒪᔪᓄᑦ 
ᑖᑯᓄᖓ ᐊᐅᓚᑦᓯᔨᒧᑦ ᐊᒻᒪᓗ ᑖᓐᓇ ᒪᓕᒐᕐᑎᒍ ᑎᒍᒥᐊᕐᑐ ᓇᖕᒥᓂᖁᑎᓕᒃ, ᐊᒻᒪᓗ 
ᒪᓕᒐᕐᑎᒍ ᑎᒍᒥᐊᕐᑐᐃᑦ ᓇᖕᒥᓂᖁᑎᓖᑦ, ᑖᑯᐊ ᐱᔾᔪᑎᒋᔭᐅᔪᑦ ᐃᓪᓚᒃᑲᓐᓂᖓᓂᑕ 
(1)−ᒥᒃ ᐊᒻᒪᓗ (2)−ᒥᒃ, ᐊᑭᓕᖅᑕᐅᓂᐊᖅᑐᖅ ᐋᖅᑭᒃᑕᐅᔭᕆᐊᓖᑦ ᐃᖅᑲᖅᑐᐃᕕᑎᒍ 
ᑖᑯᐊ ᓈᒪᒋᔭᖓᑎᒍ ᐃᖅᑲᖅᑐᐃᕕᒃᑯᑦ. 
 
ᓇᓗᓇᐃᒃᑯᑕᖅ 
 (4) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᓂ (1)−ᒥᒃ ᐅᕝᕙᓘᓃᑦ (2)−ᒥᒃ ᑭᓯᐊᓂ 
ᐋᖅᑭᒃᑕᐅᔪᓐᓇᕐᑐ ᐃᖃᓱᕐᓗᒋᑦ ᑖᓱᒧᖓ ᐃᓄᖕᒧᑦ ᑖᓐᓇ ᖃᐅᔨᑎᒃᓯᒍᓂ  

(a)  ᐊᖑᑎ ᐅᕝᕙᓘᓃᑦ ᐊᕐᓇᖅ ᒪᓕᒐᕐᑎᒍ ᑎᒍᒥᐊᕐᑐᖅ 
ᓇᖕᒥᓂᖁᑎᓕᖕᒥᒃ ᑖᑯᓂᖓ ᐃᓚᐃᓐᓇᖓᓂ ᑎᒍᒥᐊᖃᑕᐅᓪᓗᓂ 
ᑖᓐᓇ ᐊᐱᖅᑯᑕᐅᑎᓪᓗᒍ; 

(b) ᐃᓚᐃᓐᓇᖓᓂ ᑎᒍᒥᐊᖃᑕᐅᓪᓗᓂ ᑖᓐᓇ ᐊᐱᖅᑯᑕᐅᑎᓪᓗᒍ 
ᑖᓐᓇ ᑮᓇᐅᔭᓕᐅᕈᑕᐅᓯᒪᖏᑐᖅ ᓯᖁᒥᒃᓯᔪᖃᖅᑎᓪᓗᒍ; ᐊᒻᒪᓗ 

(c) ᓈᒪᒋᔭᖓᑎᒍ ᐃᖅᑲᖅᑐᐃᕕᒃᑯᑦ ᑖᓐᓇ ᑎᓕᓯᔾᔪᑎ 
ᐋᖅᑭᒃᑕᐅᓕᕐᓗᓂᒃ. 

 
ᐃᓄᒃ ᑖᓐᓇ ᓯᖁᒥᒃᓯᔪᖅ 
 (5) ᑐᑭᓯᐅᒪᓇᕐᓂᕐᓴᐅᓂᐊᕐᒪᑦ, ᑖᓐᓇ ᐃᓄᒃ ᓯᖁᒥᒃᓯᔪᖅ ᐅᕝᕙᓘᓂᑦ 
ᐱᓂᕐᓗᕈᑎᐅᔪᕆᔭᐅᔪᒥᒃ ᓯᖁᒥᒃᓯᔪᖅ ᐱᔾᔪᑎᒋᓪᓗᒋᑦ ᑖᑯᐊ ᐃᖅᑲᖅᑐᐃᒍᑕᐅᔪᑦ ᑖᓐᓇᑕᐅ 
ᓴᕿᑎᒃᓯᔪᓐᓇᕐᒥᔪᖅ ᒪᓕᒐᕐᑎᒍ ᑎᒍᒥᐊᕐᑐᖅ ᓇᖕᒥᓂᖁᑎᓕᒃ ᑖᓐᓇ ᐃᓚᐃᓐᓇᖓ 
ᑎᒍᒥᐊᖃᑕᐅᔪᖅ ᓱᓇᒃᑯᑖᖑᔪᒥᒃ ᑖᑯᐊ ᐱᔾᔪᑎᖃᖅᑐᐃᑦ ᐃᓚᖓᓂ. 

ᐃᓂᖃᖅᑎᑕᐅᔪᖅ ᓱᓇᑯᑖᖑᔪᖅ 
 (6) ᑭᓯᐊᓂ ᑖᓐᓇ ᓴᐳᔾᔭᐅᔪᑏᑦ ᑎᓕᓯᔾᔪᑎᒃᑯᑦ ᐱᔾᔪᑎᐅᖏᑯᓂ ᑖᓱᒧᖓ 
ᓱᓇᑯᑖᖑᔪᒧ ᐊᒻᒪᓗ ᐅᖓᑎᖃᓐᓂᐊᒍ ᐱᔪᑕᐅᖏᓪᓗᑎᒃ, ᑖᓐᓇ ᐊᐅᓚᑦᓯᔨ 
ᐃᓂᖃᖅᑎᑦᑎᓂᐊᕐᑐᖅ ᓱᓇᑯᑖᒥᒃ ᑎᒍᔭᐅᓯᒪᔪᓂ ᐃᓚᒃᑲᓐᓂᖓᑎᒍ 11-ᒥᒃ ᒪᓕᒃᓯᒪᔪᑦ 
ᑖᑯᐊ ᐊᖏᓂᕐᓴᐅᔪᓂᒃ ᐊᑐᐃᓐᓇᐅᓂᐊᕐᖓᑕ ᑮᓇᐅᔭᑎᒍ ᑖᑯᐊᓗ ᓈᒻᒪᒋᔭᐅᓂᐊᖓᑕ 
ᓇᓪᓕᐊᒍᑐᐃᓐᓇᕐ ᐱᔪᓐᓇᐅᑎᓖᑦ ᐃᓚᖓᑎᒍ. 
 
 

ᐊᕕᒃᑐᖅᓯᒪᔪᑦ 3 
 ᐱᓕᕆᔾᔪᑕᐅᔪᑦ ᐃᖅᑲᖅᑐᐃᕕᑎᒍ ᐊᒻᒪᓗ ᑲᖐᒋᔭᐅᔪᑦ 

 
ᑐᒃᓯᕋᐅᑏᑦ ᑖᑯᓇᖓ ᒪᓕᒐᕐᓂ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᖏᓐᓂᒃ 
17. (1) ᑐᑭᓯᐅᒪᓇᕐᓂᕐᓴᐅᓂᐊᕐᒪᑦ, ᑭᓯᐊᓂ ᐊᓯᖏᑎᒍ ᐊᑐᐃᓐᓇᐅᐸᑕ ᐱᖁᔭᕐᒥᒃ, 
ᑖᓐᓇ ᒪᓕᒐᕐᓂ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᖏᓐᓂᒃ ᑐᒃᓯᕋᐅᑎᐅᔪᖅ 
ᐃᓘᓐᓇᖏᓐᓄᑦ ᐃᖅᑲᖅᑐᐃᕕᑎᒍ ᐃᓚᖓᓂ ᐱᖁᔭᐅᑉ. 
 
ᐊᐅᓚᑦᓯᔨ ᖃᐅᔨᑲᐃᑎᑦᑎᓂᐊᖏᓚ ᐃᓚᖏᓐᓂᒃ ᑐᓴᒐᒃᓴᓂ 

(2) ᓱᖁᑎᒋᓐᖏᓪᓗᒋᑦ ᑖᓐᓇ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᕆᐊᖃᕐᓂᕐᒧᑦ 
ᖃᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓐᓂ, ᑖᓐᓇ ᐊᐅᓚᑦᓯᔨ 
ᖃᐅᔨᑲᐃᑎᑦᑎᓂᐊᖏᓚ ᓇᓪᓕᐊᓂᑐᐃᓐᓇᕐ, ᐱᖃᓯᐅᑎᔪᑦ ᑖᑯᐊ 
ᖃᐅᔨᓴᖅᑕᒥᓂᐅᑎᓪᓗᒋᑦ ᖃᐅᔨᔭᐅᔪᑦ ᐅᕝᕙᓘᓃᑦ ᓱᓕᓂᕋᕈᑎᓂᒃ ᑎᑎᖃᕐᓂᒃ, 
ᐅᕝᕙᓘᓃᑦ ᓇᓪᓕᐊᒍᑐᐃᓐᓇᕐ ᐱᓕᕆᔪᖃᖅᑎᓪᓗᒍ ᐃᓚᖓᑎᒍ ᐱᖁᔭᐅᑉ, ᐱᖃᓯᐅᑎᔪᑦ 
ᖃᐅᔨᓇᓱᒃᑕᖃᕐᓂᐅᔪᓂ, ᑭᓯᐊᓂ, ᑖᓐᓇ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 
ᐃᓱᒪᓕᐅᕈᑎᒋᔭᖓᓂ, ᑖᓐᓇ ᖃᐅᔨᑲᖅᑕᐅᔪᑦ ᐃᒪᐃᔪᓐᓇᕐᑐ 

(a)  ᖃᐅᔨᔭᐅᓂᖓ ᐃᓄᖓ ᖃᐅᔨᒪᔭᐅᔭᕆᐊᖃᖏᑐᖅ ᐊᐱᕆᔭᖅ, 
ᐅᕝᕙᓘᓃᑦ ᐊᓯᖏᑎᒍ ᐊᑦᑕᓇᕐᑐᒦᒍᓐᓇᕐᓂᖓ ᐃᓄᖓ; 
ᐅᕝᕙᓘᓃᑦ  

(b) ᐊᑦᑐᐃᓂᕐᓗᓐᓂᖓ 
(i)  ᖃᐅᔨᓴᖅᑕᐅᖏᓐᓇᐅᔭᕐᑐᐃᑦ ᐅᕝᕙᓘᓃᑦ ᐱᓕᕆᔾᔪᑕᐅᔪᐃᑦ 

ᑖᑯᓇᖓ ᒪᓕᒐᑎᒍ ᒪᓕᑦᑎᑦᓯᒐᓱᐊᕐᑎᓄᑦ, ᐅᕝᕙᓘᓃᑦ 
(ii)  ᐃᑲᔫᑎᐅᓂᐊᕐᑐᓄᑦ ᑖᑯᐊ ᖃᐅᔨᓴᖅᑕᐅᓕᖃᑕ ᐅᕝᕙᓘᓃᑦ 

ᖃᐅᔨᔭᐅᓯᒪᔪᑦ ᑲᑎᖅᓱᖅᑕᐅᓕᕐᐸᑕ ᑖᑯᐊ 
ᐊᑐᖅᑕᐅᕙᑦᑐᐃᑦ ᑖᑯᓇᖓ ᒪᓕᒐᑎᒍ 
ᒪᓕᑦᑎᑦᓯᒐᓱᐊᕐᑎᓄᑦ. 

 
ᑎᓕᓯᔾᔪᑏ ᑭᖑᕙᕆᐊᕐᑕᐅᔪᑦ ᐃᖅᑲᖅᑐᐃᕕᒃᑯᑎᒍ 
18. (1) ᐱᒋᐊᕐᑎᑕᐅᔪᑦ, ᐃᖅᑲᑐᐃᕕᓕᕆᔨᒃᑯᑦ ᑎᓕᓯᔾᔪᑎᓕᐅᕈᓐᓇᕐᑐᑦ 
ᓇᓪᓕᐊᒍᑐᐃᓐᓇᕐ ᐃᖅᑲᖅᑐᐃᕕᓕᕆᔾᔪᑕᐅᔪᓂᒃ ᐃᓚᖓᑎᒍ ᐱᖁᔭᐅᑉ 

ᑭᖑᕙᕆᐊᕐᑕᐅᔪᓐᓇᕐᑐᑦ ᑎᓕᓯᔾᔪᑎ ᐃᖅᑲᖅᑐᖅᑕᐅᑎᑦᑎᔾᔪᑎᓕᐅᕐᓗᑎᒃ ᑖᓐᓇ 
ᓯᖁᒥᒃᓯᓯᒪᔪᖅ ᐱᔭᕇᕐᑕᐅᓂᐊᕐᓂᖓᓄᑦ, ᑭᓯᐊᓂ ᓈᒻᒪᒋᔭᐅᐸᑦ ᑖᓐᓇ ᑎᓕᓯᔾᔪᑎ, 

(a) ᐱᖁᔭᐅᓯᒪᔪᓂ ᑖᑯᐊ 
(i) ᓴᐳᔾᔭᐅᖁᓪᓗᒍ ᑖᓐᓇ ᐱᓂᕐᓗᖅᑕᐅᔪᕕᓂᖅ ᓯᖁᒥᒃᓯᔪᖅ 

ᐊᐱᖅᑯᑕᐅᑎᓪᓗᒍ, ᐅᕝᕙᓘᓃᑦ 
(ii) ᓴᐳᔾᔭᐅᖁᓪᓗᒍ ᓱᓕᓂᕋᕈᑎᖓ ᐅᕝᕙᓘᓃᑦ ᓈᒻᒪᑦᓯᐊᕐᑐᒥᒃ 

ᐊᑐᖅᑕᐅᒋᐊᖃᕐᓂᖏᑦ ᐃᖅᑲᖅᑐᐃᕕᒃᑯᑎᒍ 
ᐃᓚᓕᐅᑕᐅᓯᒪᑎᓪᓗᒍ ᑖᑯᐊ 
ᐃᖅᑲᖅᑐᖅᑕᐅᑎᑦᑎᔾᔪᑎᓕᐅᕐᓗᑎᒃ; ᐊᒻᒪᓗ 

(b)  ᓈᒪᒋᔭᖓᑎᒍ ᐃᖅᑲᖅᑐᐃᕕᒃᑯᑦ. 
 
ᒪᓕᑦᑕᐅᒋᐊᖃᓐᓂᖏᑦ ᐅᕝᕙᓘᓃᑦ ᖃᓄᐃᓕᖓᓂᖏᑦ 

(2) ᐃᖅᑲᖅᑐᐃᕕᒃᑯᑦ ᒪᓕᒍᑎᓕᐅᕈᓐᓇᕐᑐᐃᑦ ᓇᓪᓕᐊᒍᑐᐃᓐᓇᕐ 
ᒪᓕᑦᑕᐅᒋᐊᖃᓐᓂᖏᑦ ᐅᕝᕙᓘᓃᑦ ᖃᓄᐃᓕᖓᓂᖏᑦ ᑖᓐᓇ ᑎᓕᓯᔾᔪᑎ ᐋᖅᑭᒃᑕᐅᓯᒪᔪᑦ 
ᐃᓚᖓᑎᒍ ᑖᓐᓇ ᓈᒻᒪᒋᔭᐅᓯᒪᓪᓗᓂ. 
 
ᓇᓗᓇᐃᒃᑯᑕᑐᐃᓐᓇᕐ 
19. ᖃᐅᔨᔭᐅᔪᖃᖅᑎᓪᓗᒍ ᐅᕝᕙᓘᓃᑦ ᓴᑯᑕᐅᑎᓪᓗᒍ ᑖᓐᓇ ᑲᖐᒋᔭᐅᓚᐅᕐᑐᖅ 
ᓇᓪᓕᐊᒍᑐᐃᓐᓇᕐ ᐃᖅᑲᖅᑐᐃᕕᓕᕆᔾᔪᑕᐅᑎᓪᓗᒍ ᐃᓚᖓᑎᒍ ᐱᖁᔭᐅᑉ ᑖᓐᓇ 
ᐋᖅᑭᒃᑕᐅᔪᑦ ᑖᑯᐊ ᐅᑐᕐᓗᒋᑦ ᓱᓕᓂᖅᓴᐅᔪᖅᓯᐅᕐᓂᕐᒧᑦ.  
 
ᓇᓗᓇᐃᒃᑯᑕᐅᔪᖅ ᓯᖁᒥᒃᓯᔪᕕᓂᕐᒥᒃ 
20. (1) ᐃᖅᑲᖅᑐᐃᔪᖃᖅᑎᓪᓗᒍ ᐃᓚᖓᑎᒍ ᐱᖁᔭᐅᑉ,  ᓇᓗᓇᐃᒃᑯᑕᖅ ᑖᓐᓇ 
ᐃᓄᒃ ᐊᑐᖅᑎᓪᓗᒍ ᓯᖁᒥᒃᓯᓪᓗᓂ ᐅᕝᕙᓘᓃᑦ ᐸᓯᔭᒃᓴᖑᕐᑎᑕᐅᓕᕐᓗᓂᒃ 
ᖃᐅᔨᔭᐅᓐᓂᕈᓂᒃ ᑖᓐᓇ ᐸᓯᔭᒃᓴᐅᓕᕐᓗᓂᒃ ᐃᓚᖓᑕ ᓯᖁᒥᒃᓯᓂᕐᒧᑦ. 
 
ᐸᓯᔭᑦᓴᐅᙱᓐᓂᕋᖅᑕᐅᒐᒥ ᓴᒃᑯᑕᖅ, ᓴᒃᑯᑕᐅᓂᖓᑕ ᐅᕝᕙᓘᓐᓃᑦ ᓄᖅᑲᑎᑕᐅᓪᓗᓂ 
ᐸᓯᔭᐅᑦᔪᑎᖏᑦ 
 (2) ᐃᖅᑲᑐᐃᓂᖃᑎᓪᓗᒍ ᑕᐃᑲᓂ ᐱᖁᔭᐅᑦ, ᓇᓗᓇᐃᖅᑕᐅᓯᒪᓂᖓ ᑖᑦᓱᒪ 
ᐃᓅᑉ ᐸᓯᔭᐅᑦᔪᑎᖓᑕ ᐊᒻᒪᓗ ᐸᓯᔭᐅᑦᓴᐅᙱᓐᓂᕋᖅᑕᒐᒥ ᓴᒃᑯᑕᑦ ᐱᓂᕐᓗᒍᑎᕕᓂᖓᑕ, 
ᐅᕝᕙᓘᓐᓃᑦ ᑖᓐᓇ ᐸᓯᔭᐅᑦᔪᑎᖓᑕ ᓴᒃᑯᑕᐅᔪᕕᓂᖅ ᐅᕝᕙᓘᓐᓃᑦ 
ᓄᖅᑕᑎᑕᐅᓪᓗᓂᓘᓃᑦ, ᑕᐃᒪ ᓈᒻᒪᔭᖏᒻᒪᑦ ᓴᓇᓪᓗᓂ ᑕᑯᓂᖓᑕ ᐱᓪᓚᕆᖅᓯᒪᔪᒥᑦ. 
 
ᑎᒍᓯᒍᓐᓇᐅᑎᑖᕈᓐᓇᑎᓐᓇᒋᑦ ᐃᖅᑲᖅᑐᐃᔨᒧᑦ ᖃᓄᐃᓕᔭᐅᔪᓐᓇᖏᑐᖅ ᑖᓐᓇ 
ᑎᒍᓯᒍᓐᓇᐅᑎ 
21. ᐱᓕᕆᔾᔪᑎᐅᔪᖅ ᑖᓐᓇ ᑎᒍᓯᒍᓐᓇᐅᑎ ᓱᓇᒃᑯᑖᖑᔪᓂ ᑖᑯᐊ ᐊᑑᑎᖃᖏᑐᖅ 
ᐃᖅᑲᖅᑐᐃᔨᒃᑯᑎᒍ ᑖᓐᓇᓗ ᓄᖃᖓᑎᑕᐅᔪᓐᓇᖏᑐᖅ ᐊᐅᓚᑦᑎᔨ ᑎᒍᓯᒍᓐᓇᐅᑎᒥᒃ 
ᓱᓇᒃᑯᑖᖑᔪᓂ ᐃᓚᖓᑎᒍ ᐱᖁᔭᐅᑉ. 

ᑲᖐᒋᔭᐅᑎᓪᓗᒋᑦ ᑖᑯᐊ ᐃᖃᓱᕐᓗᒋᑦ ᐃᖅᑲᖅᑐᐃᕕᓕᐊᕈᑕᐅᕙᑦᑐᑦ ᓯᖁᒥᒃᓯᓪᓗᑎᒃ 
22. (1)  ᐃᖅᑲᖅᑐᐃᔪᖃᖅᑎᓪᓗᒍ ᐃᓚᖓᑎᒍ ᐱᖁᔭᐅᑉ ᑖᓐᓇ ᓱᓇᒃᑯᑖᖑᔪᖅ 
ᑮᓇᐅᔭᓕᐅᕈᑕᐅᓯᒪᔪᖅ ᐱᓂᕐᓗᕈᑎᐅᔪᕆᔭᐅᔪᒥᒃ, ᐊᑐᐃᓐᓇᐅᔪᖃᖅᑎᓐᓇᒍ 
ᓇᓗᓇᐃᕈᑎᒃᓴᕐᓂᒃ ᐊᓯᐊᒍ, ᑖᓐᓇ ᓇᓗᓇᐃᒃᑯᑕᐅᔪᖅ ᓱᓇᒃᑯᑖᖑᔪᖅ 
ᑮᓇᐅᔭᓕᐅᕈᑕᐅᓯᒪᔪᖅ ᓯᖁᒥᒃᓯᓪᓗᑎᒃ ᑭᓯᐊᓂ ᑖᓐᓇ ᓇᓗᓇᐃᑯᑕᖅ 

(a) ᐃᓄᒃ 
(i) ᐃᓚᒋᔭᐅᓚᐅᕆᐊᖅ ᓯᖁᒥᒃᓯᔪᒥᒃ ᐱᔾᔪᑎᒋᓕᕐᓗᒍ ᑖᑯᐊ, 

ᐅᕝᕙᓘᓃᑦ ᐱᔾᔪᑎᐅᓕᕐᓗᓂᒃ, ᑖᓐᓇ ᐃᓄᒃ 
ᑮᓇᐅᔭᓕᐅᕈᑎᖃᖅᑐᖅ; ᐅᕝᕙᓘᓃᑦ  

(ii) ᑮᓇᐅᔭᓕᐅᕈᑎᖃᖅᑐᖅ ᓂᐅᕕᐊᒃᓴᖃᕐᓂᕐᒧᑦ ᐅᕝᕙᓘᓃᑦ 
ᐊᓯᖏᑎᒍ ᐃᓂᖃᖅᑎᑦᑎᓪᓗᓂ ᓱᓇᒃᑯᑖᖑᔪᓂᒃ 
ᓯᖁᒥᒃᓯᓪᓗᑎᒃ; ᐊᒻᒪᓗ 

(b)  ᑖᓐᓇ ᐃᓄᒃ ᖄᑲᓐᓂᐊᒍ ᐱᔾᔪᑎᖃᖅᑐᓂ ᐅᕝᕙᓘᓃᑦ 
ᐃᒪᐃᓕᐅᕐᑐᓂ: 
(i)  ᓱᓇᒃᑯᑖᕆᔭᐅᔪᒥᒃ ᐊᑐᖅᑐᓂ ᐱᓕᕆᐊᖃᖅᑐᖅ; 
(ii)  ᐊᑭᒃᑐᕆᐊᕆᓗᓂᒃ ᓱᓇᒃᑯᑖᕆᔭᐅᔪᖅ ᐊᑐᖅᑕᐅᔪᖅ 

ᐱᓕᕆᐊᖃᖅᑐᓂᒃ; ᐅᕝᕙᓘᓃᑦ 
(iii) ᐊᑭᑭᓪᓕᒋᐊᕐᓗᓂᐅᑉ ᐊᑭᓕᒃᓴᖃᕐᕕᒋᔭᖓ ᑖᓐᓇ 

ᑐᕌᖓᓪᓗᓂ ᓱᓇᒃᑯᑖᕆᔭᐅᔪᒧᑦ ᐊᑐᖅᑕᐅᔪᖅ 
ᐱᓕᕆᐊᖃᖅᑐᓂᒃ; ᐊᒻᒪᓗ 

(c) ᐊᑭᖓ ᑮᓇᐅᔭᓕᐅᕈᑕᐅᕙᑦᑐᑦ ᑐᕌᖓᔪᖅ ᑕᐃᑲᓂ ᐊᕕᒃᑐᖅᓯᒪᔪᓂ 
(b)−ᒥᒃ ᐊᔾᔨᐸᓗᑦᓯᐊᖓ ᑖᑯᐊ ᖃᑭᒍᑎᐅᕙᒃᑐᑦ ᑮᓇᐅᔭᐃᑦ 
ᑕᐃᑲᓂ ᐊᕕᒃᑐᖅᓯᒪᔪᓂ (a)−ᒥᒃ. 

 
ᐱᔭᐅᔪᒪᔪᓂ ᑲᑎᖓᔪᖅᑕᖃᖏᑐᖅ ᐅᖃᖅᓯᒪᔪᓂ ᓯᖁᒥᒃᓯᕙᑦᑐᓄᑦ  

(2) ᐃᖅᑲᖅᑐᐃᕕᓕᕆᔾᔪᑕᐅᕙᑦᑐᑦ ᐃᓚᖓᑎᒍ ᐱᖁᔭᐅᑉ ᓱᓇᒃᑯᑖᖑᔪᑦ 
ᑮᓇᐅᔭᓕᐅᕈᑕᐅᓯᒪᔪᖅ ᐱᓂᕐᓗᕈᑎᐅᔪᕆᔭᐅᔪᒥᒃ, ᑖᑯᐊ ᐃᖅᑲᑐᐃᕕᓕᕆᔨᒃᑯᓄᑦ 

(a)  ᓈᒻᒪᒃᓴᖏᑐᐃᑦ ᑖᓐᓇ ᓱᓇᒃᑯᑖᖑᔪᖅ ᐊᑐᖅᑕᐅᑎᓪᓗᒍ 
ᐱᔾᔪᑎᖃᖅᑐᑎᒃ ᓯᖁᒥᒃᓯᓂᕐᒧᑦ; ᐅᕝᕙᓘᓃᑦ 

(b)  ᓈᒻᒪᒃᓴᖏᑐᐃᑦ ᑖᑯᐊ ᐋᑭᒃᑐᕆᐊᕆᔭᐅᔪᓂᒃ ᓱᓇᒃᑯᑖᖑᔪᓂ 
ᐅᕝᕙᓘᓃᑦ ᐊᑭᑭᓪᓕᒋᐊᕐᓗᓂᐅ ᐊᑭᓕᒃᓴᖃᕐᕕᒋᔭᖓ ᑖᓐᓇ 
ᑐᕌᖓᓪᓗᓂ ᓱᓇᒃᑯᑖᕆᔭᐅᔪᒧᑦ ᐊᑐᖅᑕᐅᔪᖅ ᐱᓕᕆᐊᖃᖅᑐᓂᒃ 
ᐱᔾᔪᑎᖃᖅᑐᑎᒃ ᓯᖁᒥᒃᓯᓂᕐᒧ. 

 
ᐅᓐᓂᕐᓗᕐᑐᒥᓃᑦ ᖃᐅᔨᓴᕐᑕᐅᔪᓐᓇᕐᑐ ᐃᖅᑲᖅᑐᐃᔨᑐᐃᓐᓇᕐᒧᑦ 
23.  ᑖᓐᓇ ᑐᕌᖓᔪᖅ ᐃᓚᖓᑎᒍ 20-ᒥᒃ ᑕᕝᕙᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᑎᒍ, 
ᐅᓐᓂᕐᓗᑎᓪᓗᒋᑦ ᑎᓕᓯᔾᔪᑎᒃᑯᑦ ᐋᖅᑭᒃᑕᐅᓯᒪᔪᖅ ᐃᓚᖓᑎᒍ ᐱᖁᔭᐅᑉ ᑖᓐᓇ 

ᖃᐅᔨᓴᕐᑕᐅᔪᓐᓇᕐᑐ ᐃᖅᑲᖅᑐᐃᔨᑐᐃᓐᓇᕐᒧᑦ ᑕᕝᕙᓂ ᐃᖅᑲᑐᐃᕕᓕᕆᔨᒃᑯᓄᑦ ᐅᓐᓂᓗᕐᕕᒃ 
ᓄᓇᕗᒻᒥ. 

 
 

ᐊᕕᒃᑐᖅᓯᒪᔪᓂ 4 
ᐊᐅᓚᑦᓯᔾᔪᑎᐅᔪᑦ 

 
ᑎᒃᑯᐊᕐᑕᐅᓯᒪᔪᖅ ᐊᐅᓚᑦᓯᔨ 
24.  ᒥᓂᔅᑕ ᑎᒃᑯᐊᕐᓯᔪᓐᓇᕐᑐ ᐊᐅᓚᑦᓯᔨᒥᒃ ᑎᒍᓯᒍᓐᓇᐅᑎᖃᕈᓐᓇᓂᕐᒥᒃ, ᑖᓐᓇ 
ᑲᒪᒋᔭᓕᒃ ᐊᐅᓚᑦᓯᔾᔪᑎᓂ ᐱᖁᔭᕐᑎᒍ. 
 
ᐊᐅᓚᑦᓯᔨᐅᑉ ᐱᔪᓐᓇᕐᓂᖓ ᐊᒻᒪᓗ ᐃᖃᓇᐃᔮᖏᑦ 
25. (1)  ᑖᓐᓇ ᐊᐅᓚᑦᓯᔨᐅᔪᖅ ᐆᑦᑐᕋᕈᓐᓇᕐᑐᖅ ᐱᔪᓐᓇᐅᑎᒥᓂᒃ ᐊᒻᒪᓗ 
ᐃᖃᓇᐃᔮᕆᓂᐊᕐᑕᖓ ᑐᓂᔭᐅᓯᒪᔪᖅ ᐊᓪᓚᕕᖓᓄᑦ ᑖᓱᒪᖓ ᐅᕝᕙᓘᓃᑦ ᐃᓚᖓᑎᒍ 
ᐱᖁᔭᐅᑉ, ᐊᒻᒪᓗ ᐱᓗᐊᕐᑐᒥ ᑲᒪᒋᔭᓕᒃ ᑖᑯᓂᖓ 

(a)  ᐱᒋᐊᕐᑎᑦᑎᔾᔪᑎᖃᕐᓗᓂᒃ ᐅᕝᕙᓘᓃᑦ ᓄᖃᖅᑎᑦᑎᓗᓂᒃ 
ᐱᓕᕆᐊᖑᔪᓂ ᐃᓚᖓᑎᒍ ᐱᖁᔭᐅᑉ; 

(b)  ᐱᒋᐊᕐᑎᑦᑎᔾᔪᑎᖃᕐᓗᓂᒃ ᐊᒻᒪᓗ ᐱᓕᕆᔾᔪᑕᐅᓂᐊᕐᑐ ᐃᓚᖓᑎᒍ 
ᐱᖁᔭᐅᑉ; 

 
ᑐᑭᒧᐊᖅᑎᓯᔨᒃ ᐃᓱᒪᖅᓴᓯᐅᕈᑎᒋᓪᓗᒋᑦ ᐊᑐᕈᓐᓇᐅᑎᑦᓯᓯᐊᓂᐊᖅᑐᒥ 

(2) ᐱᒋᐊᕐᑎᑦᑎᔾᔪᑎᖃᕐᓗᓂᒃ, ᐱᓕᕆᔾᔪᑕᐅᓂᐊᕐᑐ, ᐊᐅᓚᑦᔪᑕᐅᔪᑦ ᐅᕝᕙᓘᓃᑦ 
ᓄᖃᖅᑎᑦᑎᓗᓂᒃ ᐱᓕᕆᐊᖑᔪᓂ ᐃᓚᖓᑎᒍ ᐱᖁᔭᐅᑉ, ᐊᐅᓚᑦᓯᔨ ᐊᑐᖅᑎᑦᑎᓂᐊᕐᑐᖅ 
ᑖᑯᓂᖓ ᐃᓘᓐᓇᖏᓐᓂᑦ ᐱᓕᕆᔾᔪᑕᐅᓚᐅᕐᑐᓂᒃ, ᐱᖃᓯᐅᑎᔪᑦ ᐅᑯᐊ 

(a) ᐃᓱᒪᖃᕐᓂᖏᓐᓂᒃ ᐃᓄᐃᒃ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ 
ᐱᖅᑯᓯᖏᓐᓂᒃ, ᐱᓗᐊᕐᑐᒥ ᐃᖃᓱᕐᓗᒋᑦ ᐃᖅᑲᖅᑐᐃᔨᑯᑦ; 

(b) ᐱᔾᔪᑕᐅᔪᖅ ᐊᒻᒪᓗ ᖃᓄᐃᓕᖓᓂᖓ ᑖᑯᐊ ᐱᓕᕆᔾᔪᑕᐅᓯᒪᔪᑦ; 
(c) ᐱᔾᔪᑕᐅᔪᖅ ᐊᒻᒪᓗ ᖃᓄᐃᓕᖓᓂᖓ ᑖᑯᐊ ᓄᓇᓕᖕᓂᒃ ᑖᓐᓇ 

ᓱᓇᒃᑯᑖᖑᔪᖅ ᐃᓂᖃᕐᕕᖓᓂ; 
(d) ᐃᓘᓐᓇᖏᓐᓂᐅᒐᓗᐊᕐᒪᖔᑦ ᐅᕝᕙᓘᓃᑦ ᐃᓚᐃᓐᓇᖏᑎᒍ ᑖᑯᐊ 

ᐱᓕᕆᔾᔪᑕᐅᔪᑦ ᑖᑯᐊ ᐊᓯᔾᔨᑐᐃᓐᓇᕆᐊᓖᑦ;  
(e) ᐊᑐᐃᓐᓇᐅᔪᖃᐸᑦ ᐱᒋᐊᕐᑎᑦᑎᓗᑎᒃ 

ᖃᐅᔨᓴᖅᑕᐅᔾᔪᑎᐅᓂᐊᕐᑐᓂᒃ, ᐱᓕᕆᔾᔪᑕᐅᓂᐊᕐᑐ ᐅᕝᕙᓘᓃᑦ 
ᐊᐅᓚᑦᔪᑕᐅᔪᑦ ᑖᑯᐊ ᐱᓕᕆᐊᖑᔪᑦ; 

(f) ᐱᔾᔪᑎᖃᖅᑐᖅ ᐅᕝᕙᓘᓃ ᐱᔾᔪᑎᖃᖏᑯᓂ ᐅᕝᕙᓘᓃᑦ 
ᐸᓯᔭᒃᓴᖑᕐᑎᑕᐅᔪᖅ ᐃᓚᒋᔭᐅᔪᖅ ᓯᖁᒥᒃᓯᓪᓗᓂ; 

(g) ᐱᓕᕆᔾᔪᑕᐅᓂᐊᕐᑐᖅ ᐃᓄ ᑖᓐᓇ ᖃᐅᔨᓚᐅᕐᑎᓐᓇᒍ ᓱᓇᑯᑎᖓ 
ᐊᑐᖅᑕᐅᑎᓪᓗᒍ ᐅᕝᕙᓘᓃᑦ ᐊᑦᑕᓇᕐᑐᒦᑐᐃᓐᓇᕆᐊᖃᕐᓂᖓᓄᑦ 

ᐅᕝᕙᓘᓃᑦ ᒪᑭᒪᔾᔪᑎᖓ ᑖᓐᓇ ᐊᒃᑑᑕᐅᓂᖓᓄᑦ ᐅᕝᕙᓘᓃᑦ 
ᖃᓄᖅᑑᒍᑕᐅᑎᓪᓗᒍ ᐱᔾᔪᑎᖃᓕᖅᑐᑎ ᓯᖁᒥᒃᓯᓂᕐᒧᑦ; ᐊᒻᒪᓗ 

(h) ᖃᐅᔨᒪᓚᐅᖏᑐᖅ ᐃᓄᒃ ᐊᒃᑐᖅᑕᐅᔪᖅ ᓱᓇᒃᑯᑖᖏᑎᒍ 
ᓯᖁᒥᒃᓯᔪᑕᐅᓪᓗᑎᒃ ᑖᓐᓇ ᑲᔪᓯᔪᓐᓇᕐᑐᖅ ᐊᓯᐊᒍ ᒪᓕᒐᕐᑎᒍ 
ᐊᑭᓕᕐᑕᐅᔪᓐᓇᓂᕐᒧᑦ. 

 
ᐱᓕᕆᐊᑦᓴᖃᕆᐊᖃᙱᓂᖓ  

(3) ᑕᕝᕙᓂ ᐱᖁᔭᕐᒥ ᐅᖃᖅᓯᒪᔪᖃᖏᓚᖅ ᓇᓪᓕᐊᒍᑐᐃᓐᓇᕐ ᐃᖃᓇᐃᔮᕆᔭᖓ 
ᐊᐅᓚᑦᓯᔨᐅᑉ ᑖᓐᓇ ᐱᒋᐊᕐᑎᑦᑎᔾᔪᑎᖃᕐᓗᓂᒃ, ᐱᓕᕆᔾᔪᑕᐅᓂᐊᕐᑐᑦ, ᐊᐅᓚᑦᔪᑕᐅᔪᑦ, 
ᓄᖃᖅᑎᑦᑎᓗᓂᒃ ᐅᕝᕙᓘᓃᑦ ᐊᓯᖏᑎᒍ ᑲᒪᒋᔭᐅᑎᓪᓗᒋᑦ ᐱᓕᕆᐊᖑᔪᖅ ᐱᖁᔭᕐᑎᒍ. 

 
ᐱᖃᖅᑎᑕᐅᔪᑦ ᐊᔪᙱᑦᔪᑎᖏᑦ  

(4) ᐃᓱᒪᓕᐅᕆᓯᒪᓕᕐᑐᖅ ᐊᐅᓚᑦᓯᔨ ᐱᒋᐊᕐᑎᑦᑎᔾᔪᑎᖃᕐᓗᓂᒃ, 
ᐱᓕᕆᔾᔪᑕᐅᓂᐊᕐᑐᑦ, ᐊᐅᓚᑦᔪᑕᐅᔪᑦ ᐅᕝᕙᓘᓃᑦ ᓄᖃᖅᑎᑦᑎᓗᓂᒃ ᐱᓕᕆᐊᖑᔪᓂ 
ᑖᑯᐊ ᕿᒥᕐᕈᔭᐅᑲᓐᓂᕈᓐᓇᖏᑐᑦ ᐃᖅᑲᖅᑐᐃᕕᒃᑯᑎᒍ, ᑭᓯᐊᓂ 
ᓯᓚᐃᕐᕆᔭᐃᔪᖃᖅᑎᓪᓗᒍ. 
 
ᑕᑕᑎᕆᐊᓖᑦ ᐊᒻᒪᓗ ᐊᑐᕆᐊᓕᖏᑦ ᐊᑐᐊᒐᑦ 

(5) ᑖᓐᓇ ᐊᐅᓚᑦᓯᔨ ᐊᖏᕈᓐᓇᕐᑐᖅ ᑕᑕᑎᕆᐊᓕᕐᓂᒃ ᐊᒻᒪᓗ 
ᐱᒋᐊᕐᑎᑦᑎᔪᓐᓇᕐᑐᖅ ᐆᑦᑐᕋᐅᑎᓂᒃ ᐊᒻᒪᓗ ᐊᑐᕆᐊᓕᖕᓂᒃ ᐊᑐᐊᒐᕐᓂᒃ ᐱᖁᔭᐅᓯᒪᔪᓂ 
ᐊᑐᕈᑕᐅᓂᐊᕐᑐᑦ ᑖᓱᒪ ᐊᐅᓚᕐᓯᔨᐅᑉ ᐱᔾᔪᑎᓕᐅᕐᓯᒪᔭᖓ ᐱᖁᔭᕐᑎᒍ. 
 
ᐃᓚᓕᐅᑎᓯᒪᙱᑦᑐ ᑕᐃᑲᓂ ᒪᓕᒐᓕᐅᕐᓂᕐᒧᑦ ᐱᖁᔭᖅ 
 (6) ᒪᓕᒐᓕᐅᕐᓂᕐᒧᑦ ᐱᖁᔭᖅ ᑖᓐᓇ ᐱᔾᔪᑎᖃᖏᑐᖅ ᑕᑕᑎᕐᑕᐅᓯᒪᔪᑦ 
ᐋᖏᕐᓯᒪᔭᖓᑕ ᐊᐅᓚᑦᓯᔨᐅᑉ. 
 
ᐃᖅᑲᖅᑐᐃᕕᓕᕆᔾᔪᑕᐅᔪᑎᓕᕆᔨ 
26.  (1) ᑖᓐᓇ ᐊᐅᓚᑦᓯᔨ ᑎᒃᑯᐊᕐᑎᑦᑎᔪᓐᓇᕐᑐ ᑖᓱᒥᖓ 
ᐃᖅᑲᖅᑐᐃᕕᓕᕆᔾᔪᑕᐅᔪᑎᓕᕆᔨᒥ ᑖᓐᓇ ᐱᔾᔪᑎᒋᓗᒍ ᐱᖁᔭᖅ. 
 
ᑐᓂᔭᐅᓯᒪᔪᖅ ᐱᔪᓐᓇᐅᑎᖓ 

(2) ᐊᐅᓚᑦᓯᔨ ᑐᓂᓯᔪᓐᓇᕐᑐᖅ ᓇᓪᓕᐊᒍᑐᐃᓐᓇᖅ ᐱᔪᓐᓇᐅᑎᒥᒃ ᐃᓄᖕᒧᑦ 
ᐃᓚᖓᑎᒍ ᐱᖁᔭᐅᑉ ᑖᓱᒧᖓ ᐃᖅᑲᖅᑐᐃᕕᓕᕆᔾᔪᑕᐅᔪᑎᓕᕆᔨᒧᑦ. 
 
ᑐᑭᖏᑦ 
27. (1) ᑕᕝᕙᓂ ᐃᓚᖓᓂ  

 “ᐃᒻᒥᓅᓕᖓᔪᑦ ᑐᓴᒐᑦᓴᐃᑦ” ᑖᓐᓇ ᑐᑭᖓ ᑕᐃᑲᓂ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔭᕆᐊᖃᕐᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓐᓂ, (personal 
information) 

 
“ᐃᓄᓕᒫᓄᑦ ᑐᕌᖓᓪᓗᓂ” ᑐᑭᖓ ᐊᔾᔨᓴᐃᓐᓇᖓ ᑖᓐᓇ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔭᕆᐊᖃᕐᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓐᓂ. (public body) 

 
ᐊᐅᓚᑦᓯᔨ ᑲᑎᖅᓱᐃᔪᓐᓇᕐᑐᖅ ᑐᓴᒐᒃᓴᓂ 

(2) ᐊᐅᓚᑦᓯᔨ ᑲᑎᖅᓱᐃᔪᓐᓇᐅᑎᓕᒃ ᑐᓴᒐᒃᓴᓂᒃ, ᐱᖃᓯᐅᑎᔪᑦ ᐃᒻᒥᓅᓕᖓᔪᑦ 
ᑐᓴᕋᑦᓴᐃᑦ, ᑖᑯᐊᓗ ᐃᓄᓕᒫᓄᑦ ᑐᕌᖓᓪᓗᓂ ᐅᕝᕙᓘᓃᑦ ᐊᓯᖏᑎᒍ ᓇᓂᔪᓐᓇᑕᖓᓂ, 
ᐱᖃᓯᐅᑎᔪᑦ ᓇᓗᓇᖅᑐᒥᓐᖔᖅᓯᒪᔪᑦ, ᑖᑯᐊ ᐱᔾᔪᑎᒋᓪᓗᒋᑦ: 

(a)  ᐃᓱᒪᒋᓗᓂᐅ ᐃᖅᑲᖅᑐᐃᕕᑯᑎᒍ  ᐱᒋᐊᕐᑎᑕᐅᔭᕆᐊᖃᕐᒪᖔᑦ 
ᐱᖁᔭᕐᑎᒍ; 

(b)  ᐱᓕᕆᔾᔪᑕᐅᔭᕆᐊᖃᕐᒪᖔᑦ ᐃᖅᑲᖅᑐᐃᕕᒃᑯᑎᒍ ᐃᓚᖓᓂ 
ᐱᖁᔭᐅᑉ; 

(c)  ᐊᑐᓕᖅᑎᑦᑎᓗᑎᒃ ᐅᕝᕙᓘᓃᑦ ᒪᓕᒡᓗᒋᑦ ᑖᑯᐊ ᑎᓕᓯᔾᔪᑏᑦ 
ᐋᖅᑭᒃᑕᐅᓯᒪᔪᑦ ᐱᖁᔭᕐᑎᒍ. 

 
ᐃᓄᓕᒫᓄᑦ ᑐᕌᖓᓪᓗᓂ ᒪᓕᒃᑕᐅᔪᕐᓴᓂ ᑐᓂᓯᓗᑎᒃ ᑐᓴᒐᒃᓴᓂ 

(3)  ᐃᓄᓕᒫᓄᑦ ᑐᕌᖓᓪᓗᓂ 
(a)  ᓴᒃᑯᐃᔪᓐᓇᕐᑐᖅ ᑐᓴᒐᒃᓴᓂ, ᐱᖃᓯᐅᑎᓪᓗᑎᒃ ᐃᒻᒥᓅᓕᖓᔪᑦ 

ᑐᓴᕋᑦᓴᐃᑦ, ᑖᓐᓇ ᐊᐅᓚᑦᓯᔨ ᐱᔾᔪᑎᖃᖅᑐᖅ ᐃᓚᒃᑲᓐᓂᖓᓂ 
(2)−ᒥᒃ; ᐊᒻᒪᓗ  

(b)  ᐊᑐᓐᓇᐅᑎᒃᓯᓗᑎᒃ ᐊᐅᓚᑦᓯᔨᒧᑦ ᑐᓴᒐᒃᓴᓂ, ᐱᖃᓯᐅᑎᓪᓗᑎᒃ 
ᐃᒻᒥᓅᓕᖓᔪᑦ ᑐᓴᕋᑦᓴᐃᑦ, ᑐᐱᖅᓱᖅᑕᖓ ᑖᓱᒪ ᐊᐅᓚᑦᓯᔨᐅᑉ 
ᐱᔾᔪᑎᖃᖅᑐᖅ ᐃᓚᒃᑲᓐᓂᖓᓂ (2)−ᒥᒃ. 

 
ᐃᓚᓕᐅᑎᓯᒪᙱᑦᑐ ᑖᑯᐊ ᓴᐳᔾᔭᐅᓯᒪᔪᑦ ᑐᓴᒐᒃᓴᐃᑦ 

(4) ᑕᐃᒪᐃᑲᓗᐊᕐᑎᓪᓗᒍ ᐃᓚᒃᑲᓐᓂᖓᓂ (3)−ᒥᒃ, ᐃᓄᓕᒫᓄᑦ ᑐᕌᖓᓪᓗᓂ 
ᑖᑯᐊ ᓴᒃᑯᐃᔪᓐᓇᖏᓚᑦ ᑖᓱᒧᖓ ᐊᐅᓚᑦᓯᔨᒧᑦ ᑐᓴᒐᒃᓴᓂ  ᐊᑐᐊᖅᑕᐅᓗᓂ ᑖᓐᓇ 
ᐅᖃᐅᓯᕆᔭᐅᒋᐊᖃᖏᓐᓂᕐᒥᓄᑦ ᐅᕝᕙᓘᓃᑦ ᓴᐳᔾᔭᐅᔪᐃᑦ ᑖᑯᓇᖓ ᓇᓗᓇᐃᕐᑕᐅᓯᒪᔪᑦ 
ᒪᓕᒃᑕᐅᔭᕆᐊᓕᖕᓂᒃ ᐱᔾᔪᑎᒋᓗᒍ ᐱᔭᕆᐊᑭᓐᓂᖓᓄᑦ ᐃᓕᓴᕐᓇᐅᑎᒋᔭᖓᓄᑦ. 
 
ᐃᓄᖕᓄᑦ ᑐᓴᖅᑕᐅᔭᕆᐊᖃᓐᖏᒃᑐᖅ 
 (5) ᑭᓯᐊᓂ ᓴᒃᑯᐃᔪᓐᓇᖃᑦ ᐅᕝᕙᓘᓃᑦ ᒪᓕᒃᑕᐅᔭᕆᐊᓕᒃ ᐱᖁᔭᕐᑎᒍ ᐅᕝᕙᓘᓃᑦ 
ᐊᓯᖏᑎᒍ ᒪᓕᒃᑕᐅᔭᕆᐊᓕᖕᓂᒃ ᐅᕝᕙᓘᓃᑦ ᒪᓕᒐᕐᑎᒍ, ᑖᓐᓇ ᐊᐅᓚᑦᓯᔨ ᐊᒻᒪᓗ 
ᓇᓪᓕᐊᑐᐃᓐᓇᕐ ᐃᓄᒃ ᐃᓇᖏᕐᓯᑲᐃᓐᓇᕐᑐᖅ ᐅᕝᕙᓘᓃᑦ ᑐᕌᕈᑎᖓᑕ ᑖᓱᒪ ᐊᐅᓚᑦᓯᔨᐅᑉ 

ᑖᓐᓇ ᐃᓄᖕᓄᑦ ᑐᓴᖅᑕᐅᔭᕆᐊᖃᓐᖏᒃᑐᖅ ᐊᒻᒪᓗ ᓴᒃᑯᐃᔪᓐᓇᕐᑐᖅ ᑐᓴᒐᒃᓴᓂ 
ᑐᓂᔭᐅᓯᒪᔪᒧᑦ ᑖᑯᐊ ᒪᓕᒡᓗᒋᑦ ᐃᓚᖓᓂ. 

 
ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᕆᐊᖃᕐᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓂ 
 (6) ᑕᐃᒪᐃᑲᓗᐊᕐᑎᓪᓗᒋᑦ ᑖᑯᐊ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᕆᐊᖃᕐᓂᕐᒧᑦ 
ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓂ, ᑐᓴᒐᒃᓴᑦ ᑲᑎᖅᓱᖅᑕᐅᓯᒪᔪᑦ ᐃᓚᖓᑎᒍ 
ᐅᕝᕙᓘᓃᑦ ᐊᖏᕈᑕᐅᓯᒪᔪᓂ ᐋᖅᑭᒃᑕᐅᓯᒪᔪᒃ ᑕᐃᑲᓂ ᐃᓚᖓᑎᒍ 29 ᐅᕝᕙᓘᓃᑦ 30-
ᒥᒃ ᐊᒻᒪᓗ ᐱᓯᒪᔭᐅᔪᑦ ᐅᕝᕙᓘᓃᑦ ᐊᐅᓚᑕᖏᑦ ᐊᐅᓚᑦᓯᔨᐅᑉ ᐅᕝᕙᓘᓃᑦ ᐊᓪᓚᕝᕕᖓᑕ 
ᐊᐅᓚᑦᓯᔨᐅᑉ ᓴᒃᑯᑕᐅᔪᓐᓇᕐᑐᑦ ᐱᖁᔭᕐᑎᒍ.  
 
ᓴᒃᑯᐃᒍᓐᓇᐅᑎᓕ 
28. ᑖᓐᓇ ᐊᐅᓚᑦᓯᔨ ᓴᒃᑯᐃᔪᓐᓇᕐᑐᖅ ᑐᓴᒐᒃᓴᓂᒃ ᐊᑐᖅᑕᐅᓗᑎᒃ ᐃᓚᒃᑲᓐᓂᖓᓂ 
27(2)−ᒥᒃ 

(a)  ᑖᓐᓇ ᑎᓕᓯᔾᔪᑎ ᐅᑦᑐᕋᐅᑎᐅᓪᓗᓂ ᐱᔾᔪᓐᓇᐅᑎᖓ ᐅᕝᕙᓘᓐᓃᒃ 
ᐃᖅᑲᖅᓇᐃᔮᕆᓕᕐᓗᓂᐅᒃ ᐱᖁᔭᕐᑎᒍ; 

(b)  ᐱᔾᔪᑎᓕᕐᓗᒍ ᑖᓐᓇ ᑐᓴᒐᒃᓴ ᑲᑎᖅᓱᖅᑕᐅᔪᓐᓇᕐᑐᐃᑦ 
ᐃᓚᒃᑲᓐᓂᖓᑎᒍ; 

(c)  ᑖᓐᓇ ᐃᓄᒃ ᑲᔪᓯᔾᔪᑎᖃᕐᓗᓂ ᐊᖏᕈᑎᓕᐅᕈᓐᓇᕐᑐᑦ ᐃᓚᖓᑎᒍ 
29-ᒧᑦ; ᐊᒻᒪᓗ 

(d) ᐊᓯᖏᑎᒍ ᒪᓕᒃᑕᐅᔭᕆᐊᓖᑦ ᐅᕝᕙᓘᓃᑦ ᐋᖏᕐᑕᐅᓯᒪᔪᑦ 
ᒪᓕᒐᕐᑎᒍ. 

 
ᑐᑭᖏᑦ 
29. (1) ᑕᕝᕙᓂ ᐃᓚᖓᓂ 
 
 “ᓱᓇᒃᑯᑖᓂᒃ ᑎᒍᓯᒍᓐᓇᐅᑎ” ᑐᑭᖓ ᑎᒍᓯᒍᓐᓇᐅᑎ ᐱᖁᔭᕐᑎᒍ ᐅᕝᕙᓘᓃᑦ 
ᐊᔾᔨᐸᓗᖓᑎᒍ ᑎᒍᓯᒍᓐᓇᐅᑎᑦ ᐃᓚᖓᓂ ᒪᓕᒐᐅᑉ ᐊᒻᒪᓗ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᓂ; (civil forfeiture) 
 
 “ᒐᕙᒪᒃᑯᑦ” ᑐᑭᖓ 
  (a) ᒐᕙᒪᒃᑯᑦ ᑲᓇᑕᒥ; 
  (b) ᒐᕙᒪᒃᑯᑦ ᐊᕕᒃᑐᑦᓯᒪᔪᓂ ᐅᕝᕙᓘᓃᑦ ᐊᓯᖏᑦ ᓄᓇᓕᐸᐅᔭᐃᑦ; 

(c) ᒐᕙᒪᒃᑯᑦ ᐊᓯᐊᓂ ᓄᓇᕐᔪᐊᕐᒥᒃ ᐅᕝᕙᓘᓃᑦ  ᒪᓕᒐᐃ ᐃᓗᐊᓂ 
ᐊᐅᓚᑕᐅᔪᓐᓇᖅᑐᓂ ᐊᓯᐊᓂ ᓄᓇᕐᔪᐊᕐᒥᒃ. (government) 

 
ᐊᑕᐅᑦᓯᒃᑯᑦ ᑐᓴᒐᒃᓴᑦ ᑕᐅᖅᓰᕈᑎᐅᔪᑦ 

(2) ᒥᓂᔅᑕ ᑎᑎᖅᑲᑯᑦ ᐊᖏᖃᑎᒌᓐᓂᖅ ᑖᑯᓂᖓ ᐊᑕᐅᑦᓯᒃᑯᑦ ᑐᓴᒐᒃᓴᑦ 
ᑕᐅᖅᓰᕈᑎᐅᔪᓂᒃ ᐃᓚᖓᑎᒍ ᑖᑯᐊ ᓱᓇᒃᑯᑖᓂᒃ ᑎᒍᓯᒍᓐᓇᐅᑎᑎᒍ 

ᓇᖕᒥᓂᖁᑎᒋᔭᐅᔪᓂ ᒐᕙᒪᒃᑯᑎᒍ ᐅᕝᕙᓘᓃᑦ ᑎᒥᖁᑎᖓᑕ ᒐᕙᒪᒃᑯᑦ ᑭᓯᐊᓂ ᑖᓐᓇ 
ᒥᓂᔅᑕ ᓈᕐᒪᓴᕈᓂ ᒐᕙᒪᒋᔭᐅᔪᖅ ᐅᕝᕙᓘᓃᑦ ᑎᒥᖁᑎᐅᔪᖅ ᓴᐳᔾᔨᒍᓂ ᑖᑯᐊ 
ᐃᓂᖃᑦᑎᑕᐅᓯᐊᕈᑎ  ᐅᖃᖅᑕᐅᓯᒪᑦᓯᐊᕐᓗᑎᒃ ᑐᓴᒐᒃᓴᑦ ᐊᑐᖅᑕᐅᔪᓐᓇᕐᑐᑦ ᑭᓯᐊᓂ 
ᐱᔾᔪᑎᖃᕈᑎ ᐃᓚᖓᓂ ᓱᓇᒃᑯᑖᓂ ᑎᒍᓯᒍᓐᓇᐅᑎᓂ ᑕᕝᕙᓂ ᒪᓕᒐᐃ ᐃᓗᐊᓂ 
ᐊᐅᓚᑕᐅᔪᓐᓇᖅᑐᓂ. 

 
(2.1) ᑖᓐᓇ ᐊᖏᕈᑎᐅᓯᒪᔪᒃ ᑐᖅᑯᖅᑕᐅᓯᒪᔪᒃ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ 

ᐱᔭᕆᐊᖃᖅᑐᖅ 
(a) ᐊᑐᐃᓐᓇᐅᑎᑦᓯᓗᑎᒃ ᑭᒃᑯᑐᐃᓐᓇᕐᓄᑦ ᑕᑯᔭᐅᒋᐊᖃᙱᑐᒥ 

ᑲᑎᖅᓱᖅᑕᐅᔪᕕᓂᕐᓂ ᖃᐅᔨᕋᓱᐊᒍᑎᓂᑦ, ᐊᑐᖅᑕᐅᔪᕕᓂᕐᓂᑦ 
ᐅᕝᕙᓘᓐᓃᑦ ᓴᖅᑭᑎᑕᐅᔪᕕᓂᕐᓂᑦ ᑕᐃᑲᓂ ᐊᑐᖅᑕᐅᒍᓐᓃᕐᓗᓂ 
ᑐᕌᖓᔪᓄᑦ ᓱᓇᑯᑖᓂᒃ ᑎᒍᓯᒍᓐᓇᐅᑎᓄᑦ; ᐊᒻᒪᓗ 

(b) ᓴᖅᑭᑎᑦᓯᓗᑎᒃ ᐊᑐᖅᑕᐅᑎᓪᓗᒋᑦ ᐊᐅᓚᑕᐅᑦᔪᑎᖏᓐᓂ 
ᑭᒃᑯᑐᐃᓐᓇᕐᓄᑦ ᑕᑯᔭᐅᒋᐊᖃᙱᑐᓂ ᐊᒻᒪᓗ ᐅᐊᑦᓯᓂᐅᔪᒥ 
ᑐᓴᒐᑦᓴᐅᔪᒥ ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᒥ ᐊᕕᓐᓂᖓ (a)-
ᒥᒃ. 

 
ᓴᒃᑯᐃᔪᓐᓇᕐᑐᖅ ᑐᓴᒐᒃᓴᐃᑦ 

(3) ᑭᓯᐊᓂ ᒥᓂᔅᑕ ᐊᖏᕈᑎᓕᐅᕈᓐᓇᕐᑐ ᑖᑯᓂᖓ ᒐᕙᒪᒃᑯᑎᒍ ᐅᕝᕙᓘᓃᑦ 
ᑎᒥᖁᑎᖓᑕ ᒐᕙᒪᒃᑯᑦ ᑖᑯᓄᖓ ᐊᑕᐅᑦᓯᒃᑯᑦ ᑐᓴᒐᒃᓴᓂᒃ ᐃᓚᖓᑎᒍ ᓱᓇᒃᑯᑖᓂᒃ 
ᑎᒍᓯᒍᓐᓇᐅᑎᑎᒍ ᓇᖕᒥᓂᖁᑎᒋᔭᐅᔪᓂ, ᑖᓐᓇ ᐊᐅᓚᑦᓯᔨ ᓴᒃᑯᐃᔪᓐᓇᕐᑐ ᑐᓴᒐᒃᓴᓂᒃ 
ᐊᑐᖅᑕᐅᓗᑎᒃ ᐱᖁᔭᐅᑉ ᑖᓱᒪ ᐃᓄᖕᒧ ᐃᖅᑲᓇᐃᔭᕐᑐᒧᑦ ᑖᑯᓇᖓ ᒐᕙᒪᒃᑯᑎᒍ 
ᐅᕝᕙᓘᓃᑦ ᑎᒥᖁᑎᖓᑕ ᑖᓐᓇ ᑐᓂᔭᐅᓯᒪᔪ ᐱᔪᓐᓇᐅᑎᒥᒃ ᐅᕝᕙᓘᓃᑦ ᑲᒪᒋᔭᓕᒃ 
ᒪᓕᒐᕐᑎᒍ ᑲᔪᓯᑎᑕᐅᓗᓂ ᑖᓐᓇ ᓱᓇᒃᑯᑖᓂᒃ ᑎᒍᓯᒍᓐᓇᐅᑎᓂ 
ᐃᖅᑲᖅᑐᐃᕕᓕᐊᖑᓕᕐᓗᓂᒃ ᓯᖁᒥᒃᓯᓂᕐᒧᑦ ᐅᕝᕙᓘᓃᑦ ᓱᓇᑐᐃᓐᓇᐃᑦ ᐊᑐᖅᑕᐅᔪᑦ 
ᑕᑯᓂᖓ ᓯᖁᒥᒃᓯᓯᒪᔪᐃᑦ 
ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᕕᕝᕗᐊᕆ 23, 2017. 
 
ᐊᖏᖃᑎᒌᒍᑎᖃᕐᓂᖅ ᒪᓕᒐᑎᒍ ᒪᓕᑦᑎᑦᓯᒐᓱᐊᕐᑎᓄᑦ. 
30. ᒥᓂᔅᑕ ᑎᑎᖅᑲᑯᑦ ᐊᖏᖃᑎᒌᓐᓂᖅ ᑖᑯᓄᖓ ᒪᓕᒐᑎᒍ ᒪᓕᑦᑎᑦᓯᒐᓱᐊᕐᑎᓄᑦ 
ᑐᓂᓯᔪᓐᓇᕐᓗᑎᒃ ᑖᑯᓂᖓ ᑎᒥᖁᑎᐅᔪᓄᑦ ᑐᓴᒐᒃᓴᓂ ᑖᓱᒧᖓ ᐊᐅᓚᑦᓯᔨᒧᑦ ᑖᑯᐊ 
ᐃᑲᔫᑎᐅᓂᐊᕐᑐᑦ ᐆᑦᑐᕋᐅᑎᐅᓪᓗᑎᒃ ᐅᕝᕙᓘᓃᑦ ᐱᓕᕆᐊᖑᓂᐊᕐᑎᓪᓗᒋᑦ 
ᐱᔪᓐᓇᐅᑎᖏᓐᓄᑦ ᐊᒻᒪᓗ ᐱᓕᕆᐊᕆᔭᐅᔪᑦ ᐱᖁᔭᕐᑎᒍ. 
ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᕕᕝᕗᐊᕆ 23, 2017. 
 
ᐊᐅᓚᑕᐅᔪᑦ ᑎᒍᔭᐅᓯᒪᔪᑦ ᓱᓇᒃᑯᑖᑦ 
31. (1) ᑕᐃᒪᐃᑲᓗᐊᕐᑎᓪᓗᒋᑦ ᑖᑯᐊ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ 
ᐱᖁᔭᖅ ᑭᓯᐊᓂ ᑐᕌᖓᔪᖅ ᒪᓕᒡᓗᒋᑦ ᐅᖃᐅᑕᐅᓯᒪᔪᑦ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᖏᑦ, 

ᑖᓐᓇ ᐊᐅᓚᑦᓯᔨ ᐊᐅᓚᑦᓯᔪᓐᓇᕐᑐᖅ, ᓂᐅᕕᐊᒃᓴᖃᕐᓂᕐᒧᑦ ᐅᕝᕙᓘᓃᑦ ᐊᓯᐊᒍ 
ᓴᒃᑯᐃᕕᒃᓴᖃᕈᓐᓇᕈᑎᒋᓪᓗᒍ ᑖᓐᓇ ᑎᒍᔭᐅᓯᒪᔪᖅ ᓱᓇᒃᑯᑖ ᑖᑯᐊ ᐃᓅᑉ ᓈᒻᒪᒋᔭᖓᑎᒍ. 
 
ᐊᐅᓚᑦᓯᔨᐅᑉ ᐱᔪᓐᓇᐅᑎᖓ ᐊᐅᓚᔪᓐᓇᕐᓗᓂᐅᑉ ᓱᓇᒃᑯᑖᖑᔪᖅ 

(2) ᑭᒡᓕᖃᖅᑎᑕᐅᒐᓂ ᑖᑯᐊ ᐊᐅᓚᕈᑕᐅᕙᒃᑐᑦ ᐃᓚᒃᑲᓐᓂᖓᓂ (1)−ᒥᒃ, ᑖᓐᓇ 
ᐊᐅᓚᑦᓯᔨ, ᑭᐅᔨᕐᑕᖃᖏᑐᖅ ᑎᒃᑯᐊᕐᑕᐅᓯᒪᔪᒥ ᐃᖅᑲᑐᐃᕕᓕᕆᔨᒃᑯᓄᑦ, ᐃᒪᐃᔪᓐᓇᕐᑐ 

(a)  ᐱᓯᒪᔭᐅᑦᓯᐊᕐᓗᑎᒃ ᐅᕝᕙᓘᓃᑦ ᐊᐅᓚᑕᐅᔪᑦ ᑎᒍᔭᐅᓯᒪᔪᑦ 
ᓱᓇᒃᑯᑖᑦ ᖃᓄᑎᒋ ᐊᒻᒪᓗ ᑐᕌᖓᔪᖅ ᑖᑯᐊ ᐃᓅᑉ 
ᓈᒻᒪᒋᔭᖓᑎᒍ; 

(b)  ᓇᓪᓕᐊᒍᑐᐃᓐᓇᕐ ᐃᓅᑉ ᓈᒻᒪᒋᔭᖓᑎᒍ ᑖᑯᐊ 
ᐊᐅᓚᑕᐅᖏᓐᓇᕐᑐᑦ ᐅᕝᕙᓘᓃᑦ ᐱᓕᕆᐊᖑᔪᑦ ᑖᑯᐊ 
ᑎᒍᔭᐅᓯᒪᔪᑦ ᓱᓇᒃᑯᑖᑦ ᓯᕗᓂᐊᒍ ᓂᐅᕕᕐᑕᐅᓚᐅᕐᑎᓪᓗᒍ 
ᐅᕝᕙᓘᓃᑦ  ᐊᓯᐊᒍ ᓴᒃᑯᐃᕕᒃᓴᖃᕈᓐᓇᕈᑎᒋᓪᓗᒍ, ᐱᖃᓯᐅᑎᔪᑦ 
ᐱᕙᓪᓕᐊᓂᖏᓐᓄᑦ ᑖᑯᐊ ᓱᓇᒃᑯᑖᑦ ᐊᐅᓚᓂᖏᑦ ᐅᕝᕙᓘᓃᑦ 
ᐊᑭᑐᔫᓂᕐᓴᐃᓕᕐᓗᑎᒃ; 

(c)  ᓂᐅᕕᐊᒃᓴᖃᕐᓂᕐᒧᑦ, ᑐᓂᔭᐅᔪᓐᓇᕐᓗᑎᒃ ᐅᕝᕙᓘᓃᑦ ᐊᓯᐊᒍ 
ᓴᒃᑯᐃᕕᒃᓴᖃᕈᓐᓇᕈᑎᒋᓪᓗᒍ ᑖᑯᐊ ᑎᒍᔭᐅᓯᒪᔪᑦ ᓱᓇᒃᑯᑖᑦ 
ᐊᑭᖓᑎᒍ ᐊᒻᒪᓗ ᑐᕌᖓᔪᖅ ᑖᑯᐊ ᐃᓅᑉ ᓈᒻᒪᒋᔭᖓᑎᒍ;  

(d)  ᑐᓂᕈᑎᑐᐃᓐᓇᐅᓗᑎᒃ ᐅᕝᕙᓘᓃᑦ ᓱᕋᐃᔪᓐᓇᕐᓗᓂ ᑖᑯᓂᖓ 
ᑎᒍᔭᐅᓯᒪᔪᑦ ᓱᓇᒃᑯᑖᑦ, ᑭᓯᐊᓂ ᓈᒻᒪᒋᔭᖓᑎᒍ ᐊᐅᓚᑦᓯᔨᐅᑉ 
(i)  ᑖᓐᓇ ᓱᓇᑯᑖᖑᔪᖅ ᐱᐅᒍᓐᓃᖅᑐᕕᓃᑦ ᐅᕝᕙᓘᓃᑦ 

ᐊᑭᑭᓂᕐᓴᐅᒪᕆᑐᑦ ᐅᕝᕙᓘᓃᑦ 
ᐋᖅᑭᒃᓱᖅᑕᐅᒋᐊᖃᕐᓂᖓᓄᑦ ᐅᕝᕙᓘᓃᑦ 
ᐱᕚᓕᕈᑎᖃᕆᐊᖃᕐᓂᖓᓄᑦ ᑖᓐᓇ ᓂᐅᕕᐊᒃᓴᐅᔪᓐᓇᒐᓂ, 

(ii)  ᑖᓐᓇ ᓱᓇᒃᑯᑖᖑᔪᖅ ᐊᑭᖃᖏᓗᐊᕐᑐᖅ ᐅᕝᕙᓘᓃᑦ 
ᓂᐅᕕᐊᒃᓴᐅᔪᓐᓇᒐᓂ, 

(iii) ᐊᑭᖏᑕ ᐊᐅᓚᓂᕆᔭᖓ, ᓴᐳᔾᔭᐅᔪᓐᓇᕐᓂᖏᓐᓄᑦ 
ᐅᕝᕙᓘᓃᑦ ᓂᐅᕕᐊᒃᓴᐅᓗᓂ ᑖᓐᓇ ᓱᓇᑯᑖᖑᔪᖅ 
ᐅᖓᑎᒃᑲᓐᓂᐊᒍ ᐊᑭᖃᓕᕐᓗᓂᒃ, ᐅᕝᕙᓘᓃᑦ 

(iv) ᑐᓂᕈᑎᑐᐃᓐᓇᐅᓗᑎᒃ ᐅᕝᕙᓘᓃᑦ ᓱᕋᕐᑕᐅᔪᓐᓇᕐᓂᕐ ᑖᓐᓇ 
ᓱᓇᒃᑯᑖᖑᔪᖅ ᐊᓯᖏᑎᒍ ᑕᖃᑯᓄᖓ ᐃᓱᒪᒋᔭᐅᔪᖅ, 
ᐱᖃᓯᐅᑎᓪᓗᓂ ᓴᐳᔾᔭᐅᔪᓐᓇᕐᑐᐃᑦ ᐊᑦᑕᓇᕐᑐᒥᓚᖓᐸᑦ 
ᐃᓄᒃ. 

 
ᐊᐅᓚᑦᓯᔨ ᑎᒍᓯᔪᖅ ᓱᓇᒃᑯᑖᖑᔪᓂ ᐊᑐᐊᕐᑕᐅᓯᒪᔪ ᑕᐃᑲᓂ ᑎᓕᓯᔾᔪᑎᓂᒃ 
32. ᑖᓐᓇ ᐊᐅᓚᑦᓯᔨ ᑐᓂᔭᐅᓯᒪᔪᖅ ᑲᒪᒋᔭᕆᐊᖃᕐᑕᖏᓐᓂᒃ ᐃᖅᑲᑐᐃᕕᓕᕆᔨᒃᑯᓄᑦ 
ᐃᓚᖓᑕ ᓱᓇᒃᑯᑖᖑᔪᑦ ᑖᑯᐊ ᐊᑐᐊᕐᑕᐅᓯᒪᔪᑦ ᑕᐃᑲᓂ ᑎᓕᓯᔾᔪᑎᐅᑲᐃᓐᓇᕈᑎᓂ 
ᐅᕝᕙᓘᓃᑦ ᑎᒍᓯᔪᖅ ᓱᓇᒃᑯᑖᖑᔪᓂᒃ ᓇᖕᒥᓂᕆᔭᐅᔪᓂ ᐊᑐᐊᕐᓯᒪᔪᖅ ᑕᐃᑲᓂ 

ᓴᐳᔾᔭᐅᔪᑏᑦ ᑎᓕᓯᔾᔪᑎᖓᓂ, ᑖᓐᓇ ᐊᐅᓚᑦᓯᔨ ᐊᐅᓚᑦᓯᓂᐊᕐᑐᖅ ᓱᓇᒃᑯᑖᖑᔪᓂ 
ᐊᖏᕈᑕᐅᓯᒪᔪᓂ ᑖᑯᐊ ᐱᖁᔭᐅᓯᒪᔪᑦ ᑎᓕᓯᔾᔪᑎᓂᒃ. 
 
ᐱᒋᐊᕈᑕᐅᔪᖅ ᑎᒍᓯᒍᓐᓇᐅᑏᑦ ᑮᓇᐅᔭᖏᑦ 
33. (1) ᑖᓐᓇ ᑮᓇᐅᔭᖃᕐᑎᑕᐅᔪᑦ ᐊᑎᖃᖅᑐᖅ ᑎᒍᓯᒍᓐᓇᐅᑏᑦ ᑮᓇᐅᔭᖏᑦ 
ᐱᒋᐊᕐᑕᐅᔪᖅ.  
  
ᐊᔾᔨᒋᔭᐅᖏᑐ ᐱᔾᔪᑎᖓ ᑮᓇᐅᔭᖃᕐᑎᑕᐅᔪᑦ 

(2) ᑖᓐᓇ ᑮᓇᐅᔭᖅ ᐊᔾᔨᒋᔭᐅᖏᑐ ᐱᔾᔪᑎᖓ ᑮᓇᐅᔭᖃᕐᑎᑕᐅᔪᑦ ᐅᖃᖅᑕᐅᓯᒪᔪ 
ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ. 
 
ᐊᑭᓕᖅᓱᐃᓂᖅ ᑕᕝᕗᖓ ᑮᓇᐅᔭᖃᕐᑎᐅᔪᓂᒃ 
34. (1) ᑐᕌᖓᔪᖅ ᒪᓕᒡᓗᒋᑦ ᐅᖃᐅᑕᐅᓯᒪᔪᑦ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᖏᑦ 
ᐃᖃᓱᕐᓗᒋᑦ ᑎᒍᔭᐅᓯᒪᔪᖅ ᓱᓇᒃᑯᑖᑦ, ᐊᒻᒪᓗ ᑖᓐᓇ ᐃᓚᒃᑲᓐᓂᖓᓂ (2) ᐊᒻᒪᓗ (3)−ᒥᒃ, 
ᑖᓐᓇ ᐊᐅᓚᑦᓯᔨ ᑐᖅᑯᖅᓯᓂᐊᕐᑐᖅ ᐃᓘᓐᓇᑦᓯᐊᖏᓐᓂᒃ ᑮᓇᐅᔭᕆᔭᐅᕙᒃᓂᐊᕐᑐᓂᒃ 
ᐋᑭᓕᐅᑕᐅᔪᒃᓴᓂᒃ ᐃᓚᖓᑎᒍ ᐱᖁᔭᐅᑉ ᐊᒻᒪᓗ ᐃᓘᓐᓇᑎ ᑮᓇᐅᔭᖅᑖᕆᔭᐅᕙᑦᑐᑦ 
ᐱᓕᕆᐊᕆᕙᑦᑕᖓᑕ ᐊᐅᓚᕐᓯᔨᐅᑉ, ᓂᐅᕕᐊᒃᓴᐅᔪᑦ ᐅᕝᕙᓘᓃᑦ ᐊᓯᖏ 
ᐱᓕᕆᐊᖑᓂᐊᕐᑐᓂ ᓱᓇᒃᑯᑖᖑᔪᓄᑦ ᑎᒍᔭᐅᓯᒪᔪᓂ ᐃᓚᖓᑎᒍ ᐱᖁᔭᐅᑉ ᑐᕌᖓᓗᓂ 
ᑮᓇᐅᔭᖃᕐᑎᐅᔪᓂᒃ. 
 
ᐊᑐᕐᓂᖓᑕ ᑮᓇᐅᔭᖁᑎᓂᑦ 
 (2) ᒥᓂᔅᑕ ᐊᖏᕈᑎᖃᕐᓗᓂ ᐊᑭᓖᕈᑎᓂ ᑕᐃᑲᙵ ᑮᓇᐅᔭᖁᑎᓂᑦ, 
ᒪᓕᒍᑎᖃᕐᓗᓂ ᑖᒃᑯᓂᖓ ᒪᓕᒐᕋᓛᓂᑦ; ᐊᑐᓂᐊᕐᓗᒋᑦ 

(a) ᑮᓇᐅᔭᐃᑦ ᐊᑐᖅᑕᐅᔪᑦ ᐊᐅᓚᓂᕆᔭᖓᓄᑦ ᑖᑯᐊ ᐊᓪᓚᕝᕕᖓᑕ 
ᐊᐅᓚᑦᓯᔨᐅᑉ, ᐊᓪᓚᕝᕕᐅᑉ ᑮᓇᐅᔭᖃᖅᑎᑦᑎᔪᑎᖓ ᑐᓂᔭᐅᓯᒪᔪᖅ 
ᐊᖏᕈᕐᑕᐅᔪᖅ ᑖᑯᓂᖓ ᐊᖏᕈᑕᐅᓯᒪᔪᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖅ, 

(b) ᐊᑭᓕᕐᑕᐅᔪᓐᓇᓂᕐᒧᑦ ᑖᑯᐊ ᐱᓂᕐᓗᕐᑕᒥᓃᑦ ᐊᖏᕈᑕᐅᓯᒪᔪᑦ 
ᑕᐃᑲᓂ ᐃᓚᖓᓂ 35-ᒥᒃ; 

(c) ᐊᑭᓕᖅᓱᐃᑎᓪᓗᒋᑦ ᑖᑯᓄᖓ ᐊᑦᑐᖅᑕᐅᓯᒪᔪᓂᒃ ᐃᑲᔪᕐᓂᕐᒧᑦ 
ᑮᓇᐅᔭᓂᒃ ᐋᖅᑭᑦᑕᐅᓯᒪᔪᓂᒃ ᐃᓚᖓᓂ ᑕᐃᑲᓂ 
ᐱᓂᕐᓗᖅᑕᐅᔪᓂᒃ ᐱᖁᔭᖅ, ᐊᒻᒪᓗ 

(d) ᐊᑭᓕᖅᓱᐃᑎᓪᓗᒋᑦ ᑖᑯᓄᖓ ᓄᓇᓕᖕᒥᐅᓂᒃ ᐃᓅᓯᖃᑦᑎᐊᕐᓂᕐᒧᑦ 
ᐱᕙᓪᓕᐊᑎᑕᐅᓇᓱᒃᑕᖏᑎᒍ ᐊᒻᒪᓗ ᑲᑐᔾᔨᖃᑎᒌᖏᓐᓄᑦ 
ᓄᓇᕗᒻᒥ, ᓯᕗᓂᐊᒍ ᐃᓱᒪᓕᐅᕈᑕᐅᓂᐊᖓᑕ ᐅᖃᖅᑕᐅᓯᒪᔪᑦ 
ᐊᓯᖏᑦ ᑎᒥᐅᔪᓂᒃ. 

ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᕕᕝᕗᐊᕆ 23, 2017. 
 

28 
 



ᐃᓄᒃ ᐱᔪᓐᓇᕐᓂᓕᒃ ᐊᑭᓕᕐᑕᐅᔪᓐᓇᓂᕐᒧᑦ 
35.  (1) ᑖᓐᓇ ᐃᓄᒃ ᑐᓂᔭᐅᔪᓐᓇᕐᑐᖅ ᐊᑭᓕᕐᑕᐅᔪᓐᓇᓂᖓᓄᑦ ᑖᑯᓇᖓ 
ᑮᓇᐅᔭᕐᑖᕈᑎᒋᔭᐅᔪᓂᒃ ᑎᒍᔭᐅᓯᒪᔪᓂ ᓱᓇᒃᑯᑖᖑᔪᓂ ᑭᓯᐊᓂ ᐃᓄᒃ 

(a)  ᐊᑦᓱᕈᕐᑐᕕᓂᖅ ᑮᓇᐅᔭᓂ ᔭᒐᐃᑎᓪᓗᒍ ᐱᔾᔪᑎᒋᓪᓗᒋᑦ ᑖᑯᐊ 
ᓯᖁᒥᒃᓯᓂᕐᒧᑦ ᑎᒍᔭᐅᔪᒥᓂᐅᓕᕐᑐᑎ ᓱᓇᒃᑯᑖᕆᔭᐅᔪᖅ; ᐊᒻᒪᓗ  

(b)  ᐱᖃᑕᐅᑎᓐᓇᒍ, ᐱᔮᕆᓪᓗᑎᒃ ᐅᕝᕙᓘᓃᑦ ᐱᔮᕆᓇᑎᒃ, 
ᐱᖃᑕᐅᔪᖅ ᐅᕝᕙᓘᓃᑦ ᑮᓇᐅᔭᕐᑖᕐᑎᑕᐅᔪᖅ ᐃᓚᐃᓐᓇᖓᑎᒍ 
ᓯᖁᒥᒃᓯᔪᖃᖅᑎᓪᓗᒍ. 

 
ᑐᒃᓯᕋᕐᓂᖅ ᐊᑭᓕᕐᑕᐅᔪᓐᓇᓂᕐᒧᑦ 

(2) ᑖᑯᐊ ᑐᒃᓯᕋᕐᑐᑦ ᐊᑭᓕᕐᑕᐅᔪᓐᓇᓂᕐᒧᑦ ᐋᖅᑭᒃᓯᒪᔭᕆᐊᓖᑦ ᑎᑎᖃᑯᑎᒍ 
ᑖᓱᒧᖓ ᐊᐅᓚᑦᓯᔨᒻᒧᑦ ᐊᖏᕈᑕᐅᓯᒪᔪᑦ ᒪᓕᒐᕋᓛᓂᒃ. 
 
ᖃᑦᓯᐅᓂᖏᑦ ᐊᑭᓕᕐᑕᐅᔪᓐᓇᓂᕐᒧᑦ 

(3) ᖃᑦᓯᐅᓂᖏᑦ ᐊᑭᓕᕐᑕᐅᔪᓐᓇᓂᕐᒧᑦ ᑖᓐᓇ ᐱᔪᓐᓇᕐᑐᖅ ᐃᓄᒃ 
ᐊᑭᓕᖅᑕᐅᓂᐊᖅᑐᖅ ᐋᖅᑭᒃᑕᐅᔭᕆᐊᓖᑦ ᐅᕝᕙᓘᓃᑦ ᓇᓗᓇᐃᕐᓯᓗᑎᒃ ᐊᖏᕈᑕᐅᓯᒪᔪᓂᒃ 
ᒪᓕᒐᕋᓛᓂᒃ. 
 
ᖄᑲᓐᓂᐊᒍ ᐃᓗᓕᖏᑦ ᐅᑐᖅᑎᑕᐅᔭᕆᐊᓖᑦ 

(4) ᐊᑭᓕᕐᑕᐅᔪᓐᓇᓂᕐᒧᑦ ᑖᓐᓇ ᐱᔪᓐᓇᕐᑐᖅ ᐃᓄᒃ ᐃᒪᐃᔪᓐᓇᕐᑐᖅ 
(a)  ᐊᑭᓕᖅᑕᐅᔪᓐᓴᐃᑦ ᐊᑕᐅᑦᓯᑯᑦ ᐅᕝᕙᓘᓃᑦ ᐊᕕᒃᑐᖅᓗᒋᑦ; ᐊᒻᒪᓗ 
(b)  ᒪᓕᑦᑕᐅᒋᐊᖃᓐᓂᖏᑦ ᐅᕝᕙᓘᓃᑦ ᖃᓄᐃᓕᖓᓂᖏᑦ ᑖᓱᒪ 

ᐊᐅᓚᑦᓯᔨᐅᑉ ᓈᒻᒪᒋᔭᖓᑕ. 
 
 
ᐊᕌᒍᑕᒫᑦ ᐅᓂᒃᑲᓕᐊᖑᔪᑦ ᒥᓂᔅᑕᒧᑦ 
36. (1) ᐃᓗᐊᓂ ᑕᖅᑭᓂᑦ ᐱᖓᓲᔪᖅᑐᓂ ᐊᕐᕋᒍᑕᒫᑦᓯᐅᑎᓄᑦ, ᑖᓐᓇ ᐊᐅᓚᑦᓯᔨ 
ᐸᕐᓇᐃᓂᐊᕐᑐᖅ ᐊᒻᒪᓗ ᑐᓂᓯᓗᓂ ᒥᓂᔅᑕᒧᑦ ᐊᕌᒍᑕᒫᑦ ᐅᓂᒃᑲᓕᐊᖑᔪᓂᒃ, ᑭᖑᓂᐊᒍ 
ᐊᕌᒎᓚᐅᕐᑐᒥᒃ ᐅᑯᐊ ᐱᖃᓯᐅᑎᔪᑦ ᒪᓕᒡᓗᒋᑦ: 

(a)  ᖃᑦᓯᐅᓂᖏᑦ ᑎᒍᔭᐅᓚᐅᕐᑐᑦ ᑎᓕᓯᔾᔪᑎᒃᑯᑦ ᐋᑭᒃᑕᐅᓯᒪᔪᑦ 
ᐃᓗᐊᓂ ᓯᖁᒥᒃᓯᓚᐅᕐᑐᓂ ᐱᔾᔪᑎᒋᓕᕐᓗᒍ ᑎᒍᔭᒥᓃᑦ ᓱᓇᒃᑯᑖᑦ 
ᑕᐃᑲᓂ; 

(b)  ᑲᑎᑦᑐᒋᑦ ᑮᓇᐅᔭᐃᑦ ᖃᐅᔨᔭᐅᔪᑦ ᐃᓗᐊᓂ ᐱᓕᕆᐊᖑᔪᑦ 
ᓱᓇᒃᑯᑖᑦ ᑎᒍᔭᐅᔪᑦ ᐃᓚᖓᑎᒍ ᐱᖁᔭᐅᑉ; 

(c) ᐊᐅᓚᓂᕆᔭᖓ ᐊᑭᖏᑦ ᐊᓪᓚᕝᕕᖓᑕ ᐊᐅᓚᑦᓯᔨᐅᑉ 
ᐊᐅᓚᑕᐅᑎᓪᓗᒋᑦ ᑖᑦᓱᒧᖓ ᐱᖁᔭᕐᒥᑦ; ᐊᒻᒪᓗ 

(d)  ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᑐᓴᒐᒃᓴᑦ ᑐᒃᓯᕌᕆᔭᖓ ᒥᓂᔅᑕᐅᑉ. 

ᐅᓂᒃᑳᓕᐊᖑᔪᑦ ᓇᓗᓇᐃᕐᑕᐅᓯᒪᔪᑦ 
 (2)  ᒥᓂᔅᑕ ᓇᓗᓇᐃᕐᓯᓂᐊᕐᑐᖅ ᐊᑐᐃᓐᓇᐅᑎᑦᓯᓂᕐᒥ ᐱᔪᓐᓇᓂᐊᕐᓂᖓᑕ 
ᓴᖅᑭᑎᑦᓯᓂᖓᑕ ᐅᓂᒃᑳᓕᐊᓂᒃ ᐃᓪᓚᒃᑲᓐᓂᖓᓂ (1)−ᒥᒃ ᑕᐃᑲᓂ ᒪᓕᒐᓕᐅᕐᕕᖕᒥᒃ 
ᓯᕗᓪᓕᕐᐹᖓᓂ ᑲᑎᒪᔾᔪᑕᐅᔪᓂ ᑲᑎᒪᓕᕐᑎᓪᓗᒋᑦ ᑭᖑᓂᐊᒍ ᐅᓂᒃᑳᓕᐊᑦ ᑐᓂᔭᐅᓗᑎᒃ. 
ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᕕᕝᕗᐊᕆ 23, 2017. 

 
 

ᐊᕕᒃᑐᖅᓯᒪᔪᓂ 5 
ᐊᓯᖏᓪᓗ ᐃᓗᓕᖏᑦ 

 
ᐃᑲᔪᖅᑎᖓ ᐸᓖᓯᓐᖑᐊᖓᑕ 
37. ᑖᓐᓇ ᐸᓖᓯᓐᖑᐊᖓ ᓇᓪᓕᐊᒍᑐᐃᓐᓇᕐ ᐃᑲᔪᖅᓂᐊᕐᑐᖅ ᑐᒃᓯᕋᑎᓪᓗᒍ ᑖᓐᓇ 
ᐊᐅᓚᑦᓯᔨ ᐊᑐᓕᖅᑎᑦᑎᖁᔨᓪᓗᓂ ᑎᓕᓯᔾᔪᑎᒥᒃ ᐋᖅᑭᒃᑕᐅᓯᒪᔪ ᑕᐃᑲᓂ ᐱᖁᔭᕐᒥᒃ. 
 
 
ᑖᓐᓇ ᓱᓇᒃᑯᑖᖅ ᓯᖁᒥᒃᓯᔾᔪᑕᐅᓯᒪᔪᖅ 
38. ᑖᑯᐊ ᐱᔾᔪᑎᒋᓗᒋᑦ ᐃᖅᑲᖅᑐᐃᕕᓕᕆᔾᔪᑕᐅᔪᑦ ᐃᓚᖓᓂ ᐱᖁᔭᐅᑉ, ᑖᓐᓇ 
ᐃᓄᒃ ᐱᔪᓐᓇᐅᑎᖃᖏ ᑎᒍᒥᐊᒍᓐᓇᓂᕐᒧᑦ ᓇᖕᒥᓂᖁᑎᖃᖅᑐᓂ ᓱᓇᑯᑖᓂᒃ ᑭᓯᐊᓂ, 
ᐃᓚᖓᑎᒍ ᒪᓕᒐᐅᑉ ᑲᓇᑕᒥ ᐅᕝᕙᓘᓃ ᓄᓇᕗᒻᒥ, ᑖᓐᓇ ᓯᖁᒥᒃᓯᔪᖅ ᐃᓄᒃ 
ᑎᒍᒥᐊᕐᑐᖅ ᓇᖕᒥᓂᖁᑎᖃᖅᑐᓂ ᓱᓇᑯᑖᓂᒃ. 
 
ᐊᐅᓚᑦᓯᔨ ᐅᓂᒃᑳᕐᑎᑦᑎᔪᓐᓇᖏ 
39. ᑭᓯᐊᓂ ᐃᖅᑲᖅᑐᐃᔪᖃᖅᑎᓪᓗᒍ ᐃᓚᖓᑎᒍ ᐱᖁᔭᐅᑉ, ᑖᓐᓇ ᐊᐅᓚᑦᓯᔨ, 
ᐊᒻᒪᓗ ᓇᓪᓕᐊᑐᐃᓐᓇᕐ ᐃᓄᒃ ᐃᓇᖏᕐᓯᑲᐃᓐᓇᕐᑐᖅ ᐅᕝᕙᓘᓃᑦ ᑐᕌᕈᑎᖓᑕ ᑖᓱᒪ 
ᐊᐅᓚᑦᓯᔨᐅᑉ, ᑖᓐᓇ ᐊᔪᐃᓐᓇᕐᑕᐅᔪᓐᓇᖏᑐᖅ ᐃᖅᑲᖅᑐᐃᕕᑎᒍ ᐅᕝᕙᓘᓃᑦ 
ᓇᓪᓕᐊᒍᑐᐃᓐᓇᖅ ᐊᓯᖏᑎᒍ ᐃᖅᑲᖅᑐᐃᔪᖃᖅᑎᓪᓗᒍ 

(a)  ᑐᓂᔭᐅᓗᑎᒃ ᓇᓗᓇᐃᑯᑕᕐᒥᒃ ᑖᑯᓂᖓ ᑐᓴᒐᒃᓴᓂ ᐱᓯᒪᑦᓯᔪᓂ 
ᐅᕝᕙᓘᓃᑦ ᐊᐅᓚᑦᓯᔨᑎᒍ ᑖᑯᐊ ᐱᔾᔪᑎᒋᓗᒍ ᐱᖁᔭᐃᑦ; 
ᐅᕝᕙᓘᓃᑦ   

(b)  ᐋᖅᑭᒃᓱᐃᓗᑎᒃ  ᓇᓪᓕᐊᒍᑐᐃᓐᓇᕐ ᑎᑎᖃᓂᒃ ᐅᕝᕙᓘᓃᑦ 
ᐊᓯᖏᑎᒍ ᐱᓯᒪᔭᐅᔪᓂᒃ ᐅᕝᕙᓘᓃᑦ ᐊᐅᓚᑦᓯᔨᑎᒍ ᑖᑯᐊ 
ᐱᔾᔪᑎᒋᓗᒍ ᐱᖁᔭᐃᑦ. 

 
ᓴᐳᔾᔭᐅᔭᕆᐊᓖᑦ ᐸᓯᔭᐅᔪᓐᓇᓂᕐᒧᑦ 
40. ᑭᓯᐊᓂ ᒐᕙᒪᒃᑯᑦ ᐅᕝᕙᓘᓃᑦ ᐃᓄᒃ ᓯᓚᐃᕐᕆᔭᐅᔪᕕᓂᐅᐸᑦ, 
ᐱᓕᕆᐊᖑᓂᐊᖏᓚᕐ ᐅᕝᕙᓘᓃᑦ ᐃᖅᑲᖅᑐᐃᕕᑰᑎᑕᐅᓂᐊᖏᓚᕐ ᑖᓐᓇ 
ᑐᓂᔭᐅᔪᓐᓇᕐᑐᖅ ᓄᓇᕗᒻᒥ ᒐᕙᒪᖓᓄᑦ, ᑖᓐᓇ ᒥᓂᔅᑕᒧᑦ, ᐊᐅᓚᑦᓯᔨᒧᑦ, ᐅᕝᕙᓘᓃᑦ 
ᓇᓪᓕᐊᒍᑐᐃᓐᓇᕐ ᐃᓇᖏᕐᓯᓯᒪᔪᖅ ᐃᓚᖓᑎᒍ ᐱᔪᓐᓇᐅᑎᓕᒃ ᐱᖁᔭᐅᑉ 

ᖃᓄᐃᓕᐅᕐᑕᐅᑎᓪᓗᒋᑦ, ᖃᓄᐃᓕᐅᕐᑕᐅᑎᓇᒋᓪᓘᓃᑦ, ᐅᕝᕙᓘᓃᑦ ᓇᓪᓕᐊᒍᑐᐃᓐᓇᕐ 
ᖁᔭᓈᕐᑕᐅᓯᒪᒋᐊ, 

(a)  ᐱᓕᕆᔭᐅᔪᓐᓇᕐᓂᖏᑦ ᐅᕝᕙᓘᓃᑦ ᐱᓕᕆᐊᖑᓂᐊᕐᑐᑦ 
ᑲᒪᒋᔭᖓᑎᒍ ᐱᖁᔭᐅᑉ; ᐅᕝᕙᓘᓃᑦ 

(b)  ᐆᑦᑐᕋᐅᑎᐅᑎᓪᓗᒍ ᐅᕝᕙᓘᓃᑦ ᐅᖓᑎᒃᑲᓐᓂᐊᒍ ᐆᑦᑐᕋᐅᑎ 
ᐱᔪᓐᓇᐅᑎᒃᑯᑦ ᐃᓚᖓᑎᒍ ᐱᖁᔭᐅᑉ. 

 
ᐱᓕᕆᐊᖑᔪᑦ ᐊᑐᐊᖅᑕᐅᓯᒪᓂᖏ ᕿᒥᕈᓂᕐᒧᑦ ᐅᕝᕙᓘᓃᑦ ᐅᓐᓂᕐᓗᕈᑎᓂ 
41. ᑭᓯᐊᓂ ᐅᓐᓂᕐᓗᕐᑐᐃᑦ ᑎᓕᓯᔾᔪᑎᒃᑯᑦ ᐋᖅᑭᒃᑕᐅᓯᒪᔪᑦ ᐊᕕᒃᑐᖅᓯᒪᔪᓂ 2-ᒥᒃ 
ᒪᓕᒡᓗᒋᑦ ᑖᑯᐊ ᒪᓕᒐᕐᓂ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᖏᓐᓂᒃ ᐊᑐᐊᖅᑕᐅᓯᒪᔪᑦ 
ᐃᓚᒃᑲᓐᓂᖓᓂ 25(4)−ᒥᒃ, ᐃᓱᒪᓕᐅᕈᑕᐅᓯᒪᖏᑐᖅ ᐅᕝᕙᓘᓃᑦ ᖃᓄᐃᓕᔭᐅᖏᑐᖅ 
ᐊᐅᓚᑦᓯᔨᒧᑦ, ᐅᕝᕙᓘᓃᑦ ᓇᓪᓕᐊᒍᑐᐃᓐᓇᕐ ᐃᓇᖏᕐᓯᓯᒪᔪᖅ ᐃᓚᖓᑎᒍ ᐱᔪᓐᓇᐅᑎᓕᒃ 
ᐱᖁᔭᐅᑉ ᐃᖃᓱᕐᓗᒋᑦ ᐃᖅᑲᖅᑐᐃᕕᓕᕆᔾᔪᑕᐅᔪᑦ ᖃᓄᐃᓕᕆᐊᕐᑕᐅᖏᑦᑐᑦ, 
ᖃᓄᐃᓕᖓᒋᐊᖃᕐᓂᖏᑦ, ᓂᕈᐊᖅᑕᐅᔪᖅ ᑎᓕᓯᔾᔪᑎᒃᑯᑦ, ᒪᓕᒐᕐᑎᒍ ᐱᔪᓐᓇᕐᓂᐅᔪᖅ 
ᐅᕝᕙᓘᓃᑦ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐱᓕᕆᐊᖑᔪᖅ ᐅᕝᕙᓘᓃᑦ 
ᐃᖅᑲᖅᑐᐃᕕᒃᑯᑎᒍ ᑖᑯᐊ ᓅᑕᐅᔭᕆᐊᓖᑦ ᓇᓪᓕᐊᒍᑐᐃᓐᓇᕐ ᐃᖅᑲᖅᑐᐃᑎᓪᓗᒋᑦ 
ᑐᓴᒐᒃᓴᖃᖅᓯᐊᒐᑎ ᐅᕝᕙᓘᓃᑦ ᐊᓯᖏᑎᒍ ᓇᓪᓕᐊᒍᑐᐃᓐᓇᕐ ᐃᖅᑲᖅᑐᐃᔪᖃᖅᑎᓪᓗᒍ. 
 
ᒪᓕᒐᕋᓛᑦ 
42. ᑲᒥᓯᓇ, ᐊᑐᓕᖁᔭᐅᔪᑦ ᒥᓂᔅᑕᐅᑉ, ᒪᓕᒐᕋᓛᓕᐅᕈᓐᓇᕐᑐᖅ 

(a)  ᓇᓗᓇᐃᕐᓗᒋᑦ ᖄᑲᓐᓂᐊᒍ ᑎᒥᐅᔪᑦ ᐅᕝᕙᓘᓃᑦ ᑎᒥᖁᑎᐅᔪᑦ 
ᐱᔾᔪᑎᒋᓗᒋᑦ ᑐᑭᖏᑦ “ᒪᓕᒐᑎᒍ ᒪᓕᑦᑎᑦᓯᒐᓱᐊᕐᑏᑦ”; 

(b) ᓇᓗᓇᐃᕐᓗᒋᑦ ᐱᓕᕆᐊᖑᔪᑦ ᐅᕝᕙᓘᓃᑦ ᑕᒻᒪᕐᑕᐅᕙᑦᑐᐃᑦ 
ᖃᐅᔨᔭᐅᔪᓐᓇᕐᑐᖃᕋᓂ ᓯᖁᒥᒃᓯᔪᒥ ᐱᔾᔪᑎᖓ ᐱᖁᔭᐅᑉ; 

(c) ᐃᖃᓱᕐᓗᒋᑦ ᓇᓗᓇᐃᕐᑕᐅᓯᒪᔪ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᓂᖅ ᐃᓚᖓᑎᒍ 6-ᒥᒃ ᐅᕝᕙᓘᓃᑦ 
ᐋᖅᑭᒃᑕᐅᓯᒪᔪᖅ ᐃᓚᖓᓂ 7-ᒥᒃ; 

(d) ᐃᖃᓱᕐᓗᒋᑦ ᑎᑎᕋᕐᑕᐅᒋᐊᖃᕐᓂᖏᑦ ᐊᑭᓕᒃᑕᐅᔾᔪᑏᑦ 
ᓇᖕᒥᓂᓕᖕᓄᑦ ᓱᓇᒃᑯᑖᖑᔪᑦ ᑎᑎᕋᓯᒪᔭᕆᐊᓖᑦ ᐅᕝᕙᓘᓐᓃᑦ 
ᓄᓇᐅᑉ ᐊᑎᖏᓐᓂᑦ ᐊᓪᓚᕕᖓᓂᑕ ᑕᐃᑲᓂ ᐃᓚᒃᑲᓐᓂᖓᓂ 
9(5)−ᒥᒃ; 

(e)  ᓇᓗᓇᐃᕐᓗᒋᑦ ᑎᒍᒥᐊᕐᑎᓄᑦ ᑖᑯᐊ ᐱᔪᓐᓇᐅᑎᖃᕈᓐᓇᕐᑐᑦ 
ᓱᐳᔾᔭᐅᔾᔪᑎᓂᒃ ᑎᓕᓯᔾᔪᑎᒃᑯᑦ ᐃᓚᒃᑲᓐᓂᖓᓂ 13(2)−ᒥᒃ; 

(f)  ᓇᓗᓇᐃᕐᓗᒋᑦ ᓯᕗᓂᐊᒍ ᐊᑎᓕᐅᕐᓯᒪᔪᑦ ᒪᑭᒪᔾᔪᑏᑦ ᑖᑯᐊ 
ᐱᔪᓐᓇᐅᑎᖃᖅᑐᑦ  ᑎᒍᒥᐊᕐᑎᓄᑦ ᓱᐳᔾᔭᐅᔾᔪᑎᓂᒃ ᑎᓕᓯᔾᔪᑎᒃᑯᑦ 
ᐃᓚᒃᑲᓐᓂᖓᓂ 13(2)−ᒥᒃ; 

(g) ᐃᖃᓱᕐᓗᒋᑦ ᐊᐅᓚᓂᕆᔭᖏᑦ ᑖᑯᐊ ᑎᒍᓯᒍᓐᓇᐅᑏ ᓱᓇᒃᑯᑖᓂᒃ; 

(h)  ᐃᖃᓱᕐᓗᒋᑦ ᐊᑐᖅᑕᐅᕙᑦᑐᑦ ᑮᓇᐅᔭᐃᑦ ᑕᐃᑲᓂ  
ᑮᓇᐅᔭᖃᕐᑎᑕᐅᔪᑎᓂᒃ; 

(i) ᓇᓗᓇᐃᕐᑕᐅᓯᒪᔪᑦ ᑖᑯᐊ ᐊᓯᖏᑦ ᑎᒥᐅᔪᓂᒃ ᑖᑯᐊ 
ᐃᓱᒪᓕᐅᕈᑕᐅᔭᕆᐊᓖᑦ ᓯᕗᓂᐊᒍ ᐊᑭᓕᖅᓱᐃᔪᖃᖅᑎᓪᓗᒍ 
ᐊᕕᒃᑐᖅᓯᒪᔪᓂ 34(2)(d)−ᒥᒃ; 

(j) ᐃᖃᓱᕐᓗᒋᑦ ᓄᓇᓕᓐᓃᖓᕐᑐᑦ ᐃᓅᓯᖃᑦᑎᐊᕈᓐᓇᓂᕐᒧᑦ ᐊᒻᒪᓗ 
ᑎᒥᐅᔪᑦ ᐱᖃᓯᐅᑎᔪᑦ ᐱᖁᓯᖏᑦ ᐅᖃᖅᓯᒪᔪᖅ 
ᐱᔪᓐᓇᐅᑎᖃᕈᓐᓇᕐᑐ ᐊᒻᒪᓗ ᖃᑦᓯᐅᓂᖏᑦ ᓇᓪᓕᐊᒍᑐᐃᓐᓇᕐ 
ᐊᑭᓕᒃᓱᐃᓂᐊᕐᑐᑎᒃ ᑮᓇᐅᔭᖃᕐᑎᑕᐅᔪᑎᓂᒃ; 

(k) ᐃᖃᓱᕐᓗᒋᑦ ᐅᓂᒃᑳᓕᐊᖑᔪᑦ ᑐᓂᔭᐅᓂᐊᕐᑐᑦ ᑕᐃᑲᖓ 
ᓄᓇᓕᓐᓃᖓᕐᑐᑦ ᐃᓅᓯᖃᑦᑎᐊᕈᓐᓇᓂᕐᒧᑦ ᐊᒻᒪᓗ ᑎᒥᐅᔪᓂᒃ; 

(l) ᐃᖃᓱᕐᓗᒋᑦ ᑐᒃᓯᕋᐅᑏᑦ ᑖᑯᓄᖓ ᐊᑭᓕᕐᑕᐅᔪᓐᓇᓂᕐᒧᑦ ᐊᒻᒪᓗ 
ᐋᖅᑭᒃᑕᐅᔭᕆᐊᓖᑦ ᑮᓇᐅᔭᑦ ᐃᓚᖓᑎᒍ 34-ᒥᒃ; 

(m) ᓇᓗᓇᐃᑦᑕᐅᓯᒪᔪᑦ ᓇᓪᓕᐊᒍᑐᐃᓐᓇᕐ ᑐᕌᖓᔪᖅ ᐱᖁᔭᐅᑉ ᑖᑯᐊ 
ᓇᓗᓇᐃᕐᓯᒪᔪᑦ; 

(n) ᐃᖃᓱᕐᓗᒋᑦ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐱᖁᔭᐅᓯᒪᔪᑦ 
ᐅᕝᕙᓘᓃᑦ ᑲᔪᓯᓗᑎᒃ ᐱᔾᔪᑎᖓ ᐱᖁᔭᐅᑉ. 

 
ᐊᑐᓕᖅᑎᑕᐅᔪᑦ 
43. ᑖᓐᓇ ᐱᖁᔭᖅ ᐊᑐᓕᖅᑎᑕᐅᔪᖅ ᐅᓪᓗᖓᑕ ᐋᖅᑭᒃᑕᐅᓂᐊᕐᑐᖅ ᑎᓕᓯᔾᔪᑎᒃᑯ 
ᑲᒥᓯᓇᐅᑉ. 

